
 پوختە

نوور(ــی  )بەحری  قەسیدەی  بەنموونەی  ئیسلامگەریی  ڕەخنەی  تیۆری  و  ئەدەبیات  )چەردەیەكی  ناونیشانی  بە  لێكۆڵینەوەیە  ئەم 

مەحوی( ـیە، لێكۆڵینەوەكە  زێتر بۆ ڕوانینی ئەدەبیاتە لە ڕوانگەی ئیسلامەوە، بە دیاریكراوی ئەوەی پەیوەست بێت بە ئەدەبیات و 

وە. لەم لێكۆڵینەوەدا بەشێوەیەكی گشتی ئاماژە بە ڕەگوڕیشەی ئەم ئەدەبیاتە كراوە، دواتر باسی تیۆری تیۆری ڕەخنەی ئیسلامگەرییە

ناوەڕۆكی  و  ڕوخسار  لایەنی  باسی  هەروەها  باسكردووە،  ئایینییمان  شیعری  مەبەستە  ئەم  بۆ  كردوو.  ئیسلامگەرییمان  ڕەخنەی 

گەریی كراوە. ئاشكرایە شیعری مەحوی هەمە لایەنە و فرە مەبەستە:  قەسیدەی "بەحری نوور" لە ڕوانگەی تیۆری ڕەخنەی ئیسلام

 ئاینیی، سۆفیزمی، عیرفانیی، فەلسەفیی، كۆمەڵایەتیی، ... بۆ زۆربەی بابەت و مەبەستە شیعرییەكان، شیعری بەپێزی هۆنێوەتەوە. 

 

 )ئەدەبیاتی ئیسلامگەریی، تیۆری ڕەخنەی ئیسلامگەریی، ڕوخسار و ناوەڕۆك، زمان، كێش و سەروا، بەحری نوور(.  :كلیلە وشەكان

 

 پێشەكی :  – 1

سەرهەڵدانی دەگەڕێتەوە بۆ سەردەمی پێغەمبەری ئیسلام )د.خ(، هاوكات لەگەڵ سەرهەڵدانی  ئەدەبیاتی ئیسلامگەریی  

ئەم ئەدەبە، ئەدەبی عەرەبیش لە ئەدەبی جاهیلییەوە دەگوازرێتەوە بۆ ئەدەبی سەردەمی ئیسلام. ئەدەبیاتی ئیسلامگەریی لە هەموو  

وەی ئەم ئاینە بە ئاشكرا بەرجەستە دەبێت لەم ئەدەبیاتەدا، ئەدەبی لایەكەوە كەوتۆتە ژێر كاریگەری ئاینیی ئیسلامەوە و ڕەنگدانە

ئیسلامگەریی بینین و بڕوا و باوەڕبوونە بە جوانیەكانی خودا، لە ڕێی توانا و بیركردنەوەی مرۆڤ. بەشێك لە لایەنی گیانی و بوونی  

بیاتەدا ڕەنگیداوەتەوە، هەر ئەم پرس و بابەتە هەستیارانە بەشێوەیەكی گشتی  مرۆڤ و تێرامان لە جوانییەكانی خودا، هەر لەم ئەدە

 كەم تا زۆر لە ئەدەبەدا پانتایەكی فراوانیان گرترتەوە و بایەخیان پێدراوە.  

وەك ئەو ئەدەبیاتەی كە ئێمە بە وێنە گشتییەكەی وێنای دەكەین، ئاشكرایە  وەك ئەو ئەدەبیاتەی ئەدەبیاتی ئیسلامگەریی

ئەدەبیاتی   و  شیعر  دواتر  بەڵام  هەبووە،  بوونی  شیعر  هەبێت  بوونی  ئەدەب  بەرلەوەی  چۆن  وەك  بووە،  شیعر  ڕەگوڕیشەی 

 ئەدەبییدا خۆی دەنوێنێت.  ئیسلامگەریی، وەك شێوە و قاڵب و واتا و مەبەست و چەمكە گشتییەكەی ئەدەب لە چەندین ژانری

لە دووتوێی ئەم ئەدەبیاتەدا، پێویستە شاعیر، ئەدیب تاڕادەیەكی زۆر خۆی بۆ مەسەلە و پرسی ناوەڕۆكی ئەدەبەكە یەكلایی    

پێغەمبەر   نێردراوی  دوا  بە  داننان  خودا،  پەرستی  یەكتاپەرستیی،  بۆ  خۆیەكلاییكردنەوە  هەمووشیانەوە  سەرووی  لە  بكاتەوە، 

ئ لەسەربێت.  بۆ  "موحەممەد" دروودی خوای  ئاكارگەریی، كە سوود و كەڵكى  ئەدەبێكی  پێناو  لە  بە مرۆڤبوونەوە  پابەندبوون  ینجا 

شەڕانگێزیی،  و  خراپە  گیانی  نێوبردنی  لە  یاخود  كەمكردنەوە  یان  گۆڕینی،  ئامانجی  بە  هەبێت، هەروەها  مرۆڤ  ژیانی  ڕەوڕەوەی 

 بەرجەستەكردنی گیانی چاكە و چاكەخوازیی و چاكسازی لە خود و دواتر ڕەنگدانەوەی لە كۆمەڵگادا.

لێكۆڵەر، كاتێك لێكۆڵینەوەیەك لەبارەی ئەدیبێك، یان شاعیرێك دەكات، بێگومان لە هەنگاوی  هۆی هەڵبژاردنی بابەتی لێكۆڵینەوەكە:  

یەكەمدا پەنا بۆ بەرهەمەكانی دەبات، ئەمەش دەبێتە یارمەتیدەرێكی باش و یەكلاكەرەوە بۆ لێكۆڵەر، بەمەبەستی دۆزینەوەی كرۆكی 

ئەدە و  بۆیە  شیعر  كاردەكات.  لەبارەیەوە  كە  پڕۆژەیەی  كەرستەیەكی جوان و خەملیووی ئەو  دەبێتە  بەرزەكەی"مەحوی"ــیش،  بە 

  لێكۆڵینەوەكەمان، بەڕوون و ئاشكرایی ئایین و كولتووری ئیسلامگەریی، لەگەڵ چەندین بابەتیتر لە شیعرەكانیدا ڕەنگیانداوەتەوە.

" دێڕە شیعرە، لەگەڵ ئەوەشدا 124لەم لێكۆڵینەوەدا  تەنیا قەسیدەی "بەحری نوور"مان وەرگرتووە، كە "سنووری لێكۆڵینەوەكە:  

شاعیر تەنیا ئەم قەسیدە ئاینییەی نییە، بەڵكو چەند قەسیدەیەكی تری ئایینیی هەیە، لەگەڵ ئەوەشدا چەندین وشە و زاراوەی ئایینیی 

ەون، بێگومان ئەگەر كارمان لەسەر هەموویان بكردایە، ئەوا سنووری لێكۆڵینەوەكەمان و سۆفیگەریی لە ناو دیوانەكەیدا بەرچاو دەك

ئەوەندە فراوان دەبوو، نەماندەتوانی بەشێوەیەكی زانستییانە خوێندنەوەیان بۆ بكەین، ئەو كاتەش ناچار دەبووین بە كێماسییەكی 

 زۆر و ڕووكەشانە خوێندنەوەیان بۆ بكەین. 

لیكۆڵینەوەكە:   لەخۆبگرێت،  گیروگرفتی  زانستییانە  و  بابەتیی  تیڕوانینێكی  لێكۆڵینەوەكەمان  ئاریشەی سەرەكی  و  كێشە  مەبەستمانە 

لەنێو ئەو لێكۆڵینەوە ڕەخنەییانەی كە تا ئێستا ئەنجامدراون، لەبارەی "مەحوی"ــی شاعیرەوە زۆر نووسراون، بەڵام ئەوەی پەیوەست  

انیبێتمان لێكۆڵەریكی ئەدەبیی بابەتیكی لەبارەی ئەم تیۆرەوە نەدركاندووە، كە ئەمەش بێت بە تیۆری ڕەخنەی ئیسلامگەریی، تا ئێستا ز 

وایكردووە وەك گیروگرفت و ئاریشەیەكی ئەدەب و ڕەخنەی كوردیمان بوونی هەبێت، لەكاتێكدا ئەدیبانمان چەندین دەقی جوانییان 

دەوڵەمەند و لەژێر ڕۆشنایی تیۆری ڕەخنەی ئیسلامگەریی خوێندنەوەی ورد و جوانییان نووسیووە، كە دەتوانن ببنە كەرستەیەكی  

 بۆبكرێت. 

لە نووسینی ئەم لێكۆڵینەوەدا پشتمان بە "تیۆری ڕەخنەی ئیسلامگەریی" بەستووە. ئەمەش وایكردووە جووت  ڕێبازی لێكۆڵینەوەكە:  

 لایەنی ڕوخسار و ناوەڕۆكی قەسیدەكە بەڕوونی بەرجەستە بكەین.

 پێكهاتەی لێكۆڵینەوەكە: 

ئەم لیكۆڵینەوەیەمان، دابەشی سەر دوو بەش كردووە: بەشی یەكەم: ئەم بەشەمان دابەشی سەر دوو تەوەرەی سەرەكی كردووە، 

ئەمانە ئاماژەیان پێكراوە و باسكراون:ـ لە تەوەری یەكەمدا: ڕەگوڕیشەی مێژووی ئەدەبیاتی ئیسلامگەریی. لە تەوەرەی دووەمێشدا:  

ەشی دووەم: ئەم بەشەش دابەشی سەر دوو تەوەر كراوە. لە تەوەرەی یەكەمدا: باسی ڕوخساری تیۆری ڕەخنەی ئیسلامگەریی. ب

قەسیدەكەمان كردووە، كە خۆی لە زمانی شیعریی و كێش و سەروا دەبینێتەوە. لە تەوەری دووەمیشدا: باسی ناوەڕۆكی قەسیدەی  

 یكردووە. "بەحری نوور"ـمان كردووە، كە خوێندنەوە و ڕاڤە و شیكردنەوەمان بۆ 

لیكۆڵینەوەكەشماندا:   كۆتایی  دواتر  لە  دەستنیشانمانكردوون.  خاڵێك  بەچەند  پێیگەیشتووین  كە  ئەنجامانەی  ئەو  گرنگترین 

 سەرچاوەكانمان پۆلێن و ڕێزكردوون. پوختەی لێكۆڵینەوەكەشمان بۆ هەردوو زمانی عەرەبی و ئینگلیزی وەرگێڕاوە. 

 

 ئەدەبــیاتی ئیسلامگەریــی  -2

 ڕەگوڕیشەی مێژوویی: 

بێگومان ڕەگوڕیشەی ئەم ئەدەبە بۆ میانەی نێوان ئەدەب و ئایین دەگەڕێتەوە، لە ناو و ناولینانەكەشییەوە دیارە بە ئایینی  

ئیسلامەوە شەتەكدراوە. وەك دەزانین چ ئەدەب، چ ئایین كار لە سەر دەقەكانیان دەكرێت. واتا كردەی نووسین، دەقی ئەدەبیی و  

نێوانیاندا چەندی لە  لایەنی ئایینیش  و  دەبنە خاڵ  و  دەبەستێتەوە  بەیەكترییانەوە  كە  پێكهینەری سەرەكی هەیە  و  ڕەگەز  و  بنەما  ن 

فەرموودەكانی   و  پیرۆز  قورئانی  ئایەتەكانی  لە  ئایینیین  دەقگەلی  زایەڵەی  و  ڕەنگدانەوە  ئیسلامگەریی  ئەدەبیاتی  یەكتر.  هاوبەشی 

هتد. سەرهەڵدانی ئەم ئەدەبیاتە دەگەڕێتەوە بۆ سەردەمی پێغەمبەری ئیسلام، لەم پێغەمبەر )د.خ( و جینشین و یار و باوەران و ...  

لە   تر هەنگاو دەنێت،  لە قۆناغێكەوە بۆ قۆناغێكی  ئەدەبی عەرەبییش  لەگەڵ سەرهەڵدانی ئەم ئەدەبیاتە،  سەردەمەدا و هاوكات 

". كە لەم قۆناغەدا تاڕادەیەك ئەدەبی عەرەبی گەر ئەدەبی جاهیلییەوە "پێش ئیسلام" دەگوازرێتەوە بۆ ئەدەبی "سەردەمی ئیسلام

 بەڕێژەییش بێت لە قاڵب دەدرێت، بەشێكی ئەم ئەدەبیاتە مۆركێكی ئایینیی دەبێت.  

ئەدەبیاتی ئیسلامگەریی لە هەموو لایەكەوە كەوتۆتە ژێر كاریگەری ئایینی ئیسلامەوە و ڕەنگدانەوەی ئەم ئایینە بەئاشكرا 

بەرجەستە دەبێت لەم ئەدەبیاتەدا، بەڵام هەندێك پێیانوایە: ئەدەبیاتی ئیسلامگەریی كۆكراوەی وتار و ئامۆژگاری و مێژوو و گوتاری  

سەرلەبەری ئیسلام نییە، بەڵكو ئەدەبیاتێكە هونەر و ئەدەبیبوونی تێدا بەدیدەكرێت، پەیوەستە بەلایەنی گیانیی و بوونی مرۆڤەوە.  

: ص 2007لە لایەكی ترەوە ئەدەبیاتی ئیسلامگەریی بینین و ڕامانە لە جوانییەكانی خودا لەڕێی توانا و بیركردنەوەكانى مرۆڤ. )خلیل، 

12 .) 

بەم پێوەدانگە بێت پرس و بابەتی هەستیاری وەك لایەنی گیانیی و بوونی مرۆڤ و تێڕامان لە جوانییەكانی خودا هەر لە ئەدەبیاتی  

ئیسلامگەریی ڕەنگینەداوەتەوە، بەڵكو ئەم پرس و بابەتە هەستیارانە، بەشێوەیەكی گشتی لە ئەدەبدا پانتاییەكی بەرفراوان دەگرنەوە 

 ن پێدەدرێت. و بایەخی بەرچاویا

چۆن   وەك  بووە،  شیعر  ڕەگوڕیشەی  دەكەین،  وێنای  گشتییەكەی  بەشێوە  ئێمە  كە  ئەدەبەی  ئەو  وەك  ئیسلامگەریی،  ئەدەبیاتی 

بوونی هەبێت، شیعری   ئیسلامگەریی  ئەدەبی  بەرلەوەی  شێوە  بەهەمان  بوونی هەبووە،  شیعر  بوونی هەبێت،  ئەدەب  بەرلەوەی 

و ئەدەبیاتی ئیسلامگەریی وەك شێوە گشتییەكەی ئەدەب لە چوارچێوەی چەندین    ئیسلامگەریی بوونی هەبووە، بەڵام دواتر شیعر

 ژانری ئەدەبییدا بوونیان دەسەلمێنین.  

سەرەڕای ئەمانە ئەدەبیاتی ئیسلامگەریی، وا چاكە ڕاستتر بڵێین: شیعری ئیسلامگەریی كاتەكەی هاوكاتە لەگەڵ دابەزینی سرووش بۆ 

شیعرەوە  بارەی  لە  بیروبۆچوونیان  و  لێدوان  ناكۆك  جووتبەرەی  عەرەبییدا  شیعری  دنیای  نێو  لە  لەمكاتەدا  )د.خ(.  پێغەمبەر 

بە ئەو  بەتایبەتی  ڕێی دەخەنەڕوو،  لە  شاعیران  پێیانوایە:  بەرەیان  ئەم  دەكات،  ئیسلامگەریی  شیعری  لە  داكۆكی  كە  نوێیەی  رە 

كە دەكەن،  ئارەزووبازی  لە  گوزارشت  بەزێدەڕۆییەوە  و   غەزەلەكانییانەوە  بەهاكان  بەسەر  دەبێت  خراپی  ڕەنگدانەوەی  ئەمەش 

گدانەوەی خراپی دەبێت بەسەر لایەنی هونەریی شیعرەكە، بۆیە لە  سووربوونیان لەسەر ئەم ئارەزووبازییە نابەجێیانە، دیسانەوە ڕەن

كەواتە لێرەدا   (.115: ص1985دۆخێكی لەمشێوەیەدا  شیعر ڕووی لە ڕۆڵی خراپەیە، هیچ چاكەیەك لە شیعر بەدیناكرێت. )بدر ،  

ئەدەب بە دیاریكراوی شیعر پەیوەستكراوە بە مەسەلە ئاكاریی و بەها كۆمەڵایەتیی و ئایینییەكانەوە، هەر شیعرێك ئەم چوارچێوەیە  

ببەزێنیت لە چوارچێوەی ئەدەبیاتی ئیسلامگەریی دەچێتە چوارچێوەی زیدەڕۆییكردن لە ئارەزووبازی نابەجێوە، لەكاتێكدا لە ئەدەبدا 

یی بەسەریەوە زاڵە، رچێوەیەكی ئاسنین نییە بۆ هیچ بابەت و مەبەست و واتایەك، بەڵام ئەدەبیاتی ئیسلامگەریی كە گوتاری ئایینچوا

بێگومان چوارچێوەی بۆ بابەت و دەربەست و واتایەكانی دەقی ئەدەبیی دادەنێت، بەزاندنی ئەم چوارچێوەیە دووركەوتنەوەیە لە 

  ئەدەبیاتی ئیسلامگەریی و تەنانەت گوتارە ئایینییەكەش.

ئەدەبیاتی ئیسلامگەریی، وەك ئەدەبیاتیكی كەتوارگەریی بوونی هەیە، بەدرێژایی نزیكەی چواردە سەدە، بەڵام بوونی ئەم ئەدەبیاتە 

تێگەیشتن و خراپ لەیەكتر گەیشتن، بێگومان   نییە لە گەنگەشە و مشتومڕ و لەیەكتر  بەم ناوە و لەژێر ئەم ناونیشانەدا بە دوور 

دەبیاتناسیی تاڕادەیەك بۆتە دیاردەیەكی ئاسایی، بۆ نموونە دەڵێین: ئەدەبی منداڵان، یان ئەدەبی ژنانە. یاخود  ئەمەش لە نێو دنیای ئە

یان  ڕۆژهەڵاتیی،  ئەدەبیاتی  دەڵێین:  جیۆگرافیا...هتد.  و  ئارەزوومەندیی  و  هەڵچوون  و  بنەمای سۆز  لەسەر  ئەدەب  جیاكردنەوەی 

ەر بنەمای نەتەوەیی، سەردەستە، یان ژێر دەستە. یاخود جیاكردنەوەی ئەدەب لەسەر ڕۆژئاوایی. یاخود جیاكردنەوەی ئەدەب لەس

ئەدەبیاتی  وەك  ئایدیۆلۆژیی،  بنەمای  لەسەر  جیاكردنەوەی  یاخود  زنجییەكان.  ئەدەبیاتی  وەك  پێست،  ڕەنگی  و  نەژاد  بنەمای 

 چەپگەریی، یان ئەدەبیاتی نەتەوە پەرستیی ... هتد.  

وەك چۆن ئەم ناو و ناونیشانانە لە نێو دنیای ئەدەبیاتناسیی بوونیان هەیە و ڕۆیشتوون و چەسپاون، دەبێت ئاواش لامان ئاسایی  

 بێت ئەدەبیاتێك هەبێت بە ناو و ناونیشانی ئەدەبی ئیسلامگەریی.  

نەخاسمە ئەوكاتەی ئەدەبیاتی ئیسلامگەریی تیشك بخاتە سەر بەهاكانی شارستانیەتی ئیسلامی و چەمكە گشتگیر و بەرفراوانەكانی 

وەك مرۆڤ و ژیان و گەردوون و ئازادبوونی مرۆڤ و كرانەوە لەبەردەم كولتووری جیاواز و پەیوەندی دروستی نێوان كۆمەڵگاكان و  

نێو  پەیوەندی  ئیسلامگەریی قووڵكردنەوەی  ئەدەبیاتی  بارودۆخەدا  و  هەلومەرج  لەم  هتد.   ... جیاوازەكانییانەوە  بە  مرۆڤەكان  ان 

 (.48: ص 1987ڕەچاوی ئەوەی كردووە بچێتە نێو قووڵاییەكانی ئەدەبیاتی جیهانییەوە. )الكیلانی، 

بێگومان گەر ئەم پرس و بابەت و بنەمایانە لە ئەدەبیاتی ئیسلامگەریی ڕەنگبدەنەوە، ئەدەبی ئیسلامگەریی هیچ ئاریشیەیەكی ئەوتۆی   

لی بەدیناكرێت بە بەراورد لەگەڵ ئەدەبیاتناسیی، ڕەنگدانەوەی چەمكگەلی وەك مرۆڤ، گەردوون، ژیان، ئازادیی، پەیوەندی نێوان  

یەك لە  لە  كولتوورەكان،  نین  گوزارشت  هەر  هاوواتاكانیان  و  هاوشێوە  و  ئەم چەمكگەل  بێگومان  هتد.  كۆمەڵگاكان،  ترتێگەیشتنی 

 ئەدەبی ئیسلامگەریی، بەڵكو ئەمانە خودی ئەدەبن، بەڵام بە تیڕوانین و گۆشەنیگایەكی تر.

گەر ئەدەبیك لەپێناوی مرۆڤ و مرۆڤدۆستیی و مرۆڤخوازیی نەبێت، ئەوە ئەدەبە ئامانجەكەی بۆچی باشە؟ گرنگی و بایەخی 

لە چی دایە؟ كەواتە لەم پێناوەدا ڕاستە ئەدەبی ئیسلامگەریی، كەڵك و چێژیكی ڕەهای نییە، بەڵام كەڵك و چێژیكی سنووردار و 

ڕێژەیی هەیە، ئەمەش بۆ هەموو ئەو ئەدەب و ئەدەبیاتانە ڕاستن كە هەڵگری ناو و ناونیشانی تایبەتمەندن، ڕەنگ و دەنگدانەوەی 

چین و توێژێكن. بۆ نموونە ئەدەبیاتی كرێكاریی. یاخود هی قۆناغ و تەمەنێكن وەك ئەدەبیاتی منداڵان. یاخود هی ڕەگەزێكن وەك 

 ئەدەبیاتی ژنانە... هتد.  

وەك لە پێشتر ئاماژەمان پێدا ئەدەبیاتی ئیسلامگەریی ڕەگوڕیشەكەی بۆ نزیكەی چواردە سەدە بەر لە ئەمڕۆ درێژ دەبێتەوە،  

بەڵام بە تێپەڕبوونی ڕۆژگار و سەردەمە جیاوازەكان پانتایی ئەم ئەدەبیاتە بەرفراوان بووە، چۆن؟ ئاشكرایە ئەدەبی ئیسلامگەریی،  

ئیسلامگەریی لە خاڵی دەستپێك و بەدیاركەوتنی گوزارشت بووە لە شیعر و ئەدەبی نەتەوەیەك، یان میللەت  یان ڕاستتر بڵیین: شیعری  

و گەلێك، كە ئەویش خۆی لە عەرەب بینیبۆوە، ئەدەبی ئیسلامگەریی گوزارشت نەبووە لە شیعر و ئەدەبی میللەت و نەتەوە گەلێك،  

گوزارشتە لە ئەدەبیاتی ئوممەت و گەل و میللەتە جیاوازەكان، بە جیاوازی زمان   بەڵام لە ڕۆژگاری ئەمڕۆماندا ئەدەبی ئیسلامگەریی 

 و كولتوور و ڕۆشنبیریی و بیركردنەوە و ڕەگەز و ڕەنگ و تێگەیشتنیانەوە.  

كەواتە ئەدەبی ئیسلامگەریی لە ڕۆژگار و سەردەمی ئێستاماندا چ سوود و ڕۆڵیكی هەیە بە بەراورد بە سەردەمی ڕابردوویەك 

تواناییەكانی مرۆڤیكی موسڵمانە،  لە قووڵایی مێژوودا ؟ بێگومان سوود و ڕۆڵی ئەدەبی ئیسلامگەریی لەم سەردەمەدا بەرجەستەكردنی  

نەوەك وەك دوێنی هی عەرەبێكی موسڵمان، مەبەستیشمان لەمەدا نەژادپەرستی نییە، بەڵكو ئاشكراكردنی پانتایی و بەرفراوانی ئەدەبی 

لامیش، بەتایبەت  ئیسلامگەرییە لە ئێستادا. لەهەمانكاتدا دەشێت ئەدەبی ئیسلامگەریی گوزارشت بێت لە میللەت  و نەتەوەگەلی نا ئیس

ئەوكاتەی ئەدەبی ئیسلامگەریی دەبێتە سەكۆیەك بۆ پەیامی ئاشتی و پێكەوەژیان و ڕووبەڕوبوونەوەی جەور و ستەم و نادادیی و  

بەدیهێنانی خەون و ئاواتی مرۆڤەكان گەر بە ڕێژەییش بێت، چونكە لە دواجاردا ئەدەبی ئیسلامگەریی بەدەر نییە لە ئەندێشە و هەست  

 و هەڵچوون و هزر و بیركردنەوە و وێنەی هونەریی و ویژدان و جوانیی ... هتد. و سۆز 

لەهەمانكاتدا داهێنەر، یان دەقنووس و نووسەری ئەدەبی ئیسلامگەریی دەیەوێت كارلێك لەگەڵ ژیاندا بكات، جۆرێك    

گونجان بسازێنیت لەگەڵ كۆی كایە ڕۆشنبیرییەكانی ڕۆژگاری ئەمڕۆ و لە خەم و خزمەتی پرسە چارەنووسسازەكانی مرۆڤ دابێت.  

گەریییەوە ڕەوتی ئەدەبەكە پێشكەوتنی بەرچاوی بەخۆیەوە بینێووە. ئەمەش لە ڕوانگەی بۆیە بە لای ئێمەوە لە بارەی ئەدەبی ئیسلام

ئەوەی ئەدەبی ئیسلامگەریی لە چوارچێوەی ئەدەبی نەتەوەیەك،  یان جیۆگرافییەكی دیاریكراو گیری نەخواردووە، لەهەمانكاتدا بەو  

 (. 24: ص 199ییەكان بكات. )علیان، گیانە بەردەوامە كە نكۆڵی لە ناشیرینییەكان و داكۆكی لە جوان

نەژادە  و  كولتوور  و  زمان  و  نەتەوە  نێو  لە  ئیسلامگەریی،  ئەدەبیاتی  پانتاییەكانی  بەرفراوانبوونی  ئەنجامی  لە  كەواتە 

ئەم  ئەدەبیكێش  بێگومان  ڕەنگبداتەوە،  ئەدەبەكە  لە  سەركێشانە  گیانێكی  و  ئازاد  هەناسەدانیكی  وایكردووە  جیاوازەكاندا 

گەی زیاتر دەگرێت و زۆرتر لەسەر پێیەكانی خۆی دەوەستێت، كرۆكی ئەدەبەكەش چۆنیەتی  تایبەتمەندییانەی هەبێت لێرە و لەوی بەر 

 و ستوونییانە هەنگاوی پێشكەوتن هەڵدەگرێت و زیندوو و دەوڵەمەندتر دەبێت.  

سەرەڕای ئەوانەی ئاماژەمانپێكرد و باسمانكردن، ئەدەبیاتی ئیسلامگەریی ڕاستە ئەدەبیاتیكە لە نەتەوە و زمانێكەوە پڕژاوەتە 

سەر نەتەوە و زمانگەلی ترەوە، بەڵام لەگەڵ ئەمەشدا ئەم ئەدەبیاتە وەك پێویست هەموو سنوورەكانی نەبڕیووە، بۆیە دەشێت ئەوە 

گەریی پەیامێكى نوێبوونەوەی لە خۆیدا هەڵگرتووە؟ بێگومان لە ئەدەبیاتی ئیسلامگەریی تەواو ڕەچاوی ئەوە بپرسین ئەدەبیاتی ئیسلام

 كراوە كە ئەدەبیاتەكە لەگەڵ گیانی سەردەم بگونجێت و لە ڕووی چەندیێتی و چۆنیەتییەوە هەنگاوی نوێبوونەوە بنێت.  

بۆ نموونە لە سەردەمی زوودا، ناوەڕۆكی ئەم ئەدەبە سنووردار و لە قاڵبدراو بووە، بەڵام لە ئێستادا سنووربەندی و لە  

ژانرە   و  زمان  و  شێوە  و  ڕوخسار  مەسەلەی  بۆ  ئەدەبیاتەكە،  لەكەداركردنی  مایەی  ببێتە  كە  بەدیناكرێت،  لی  ئەوتۆی  قاڵبدانێكی 

م لە ئێستادا ئەدەبیاتی ئیسلامگەریی لەسەر چەندین لایەنی هونەریی و ڕوخسار و شێوە و ئەدەبیاتەكەش هەمان شت ڕاستە، بەڵا 

زمانیی و ژانری ئەدەبیی تر گیرساوەتەوە. كەواتە لە ئێستادا ئەدەبیاتی ئیسلامگەریی هەموو زمان و شێوە و ژانر و ڕوخسارێكی ئەدەبی  

مشێوەیەی ئێستا بوونیان هەبووایە بە پێشیلكاری لە بەرامبەر ئەدەبیاتەكەدا  قبووڵە، لەكاتێكدا لە سەردەمی زوودا، ئەمانە ئەگەر بە

 لە قەڵەم دەدران. 

خۆشەویستی  تۆوی  دەكات،  ئامادە  بەرز  گیانێكی  و  ئاكار  بۆ  مرۆڤ  ئایینیی،  فەلسەفەیەكی  و  ڕەوت  وەك  ئیسلامییزم 

بنەمای  لەسەر  نەتەوەیی  دیدی  دەكاتەوە.  بەرتەسك  مرۆڤەكان  نێوان  بەربەستەكانی  و  بۆشایی  و  سنوور  دەچێنیت،  مرۆڤایەتی 

ەوە ئەدەبیاتی ئیسلامگەریی تێڕوانینێكە داكۆكی لە ماف دەكات،  بەرگری لە چاوتێبڕێن و داگیركردن تیكدەشكێنیت، لەم ڕوانگەش

مافە سروشتی و بەدەستهاتووەكانی مرۆڤ دەكات، كە لە لایەن ئافرینەرەوە فەراهەمكراون و لە لایەن مرۆڤەوە لە مرۆڤەكانی تری 

ی و سازاندنی هەلومەرج و زەمینەی هۆشیاریی و مرۆڤ  (. كەواتە گەڕانەوە بۆ بەهای ڕەسەنایەت144: ص  1994زەوتكراون. )الامرانی،  

سەروەربوون بنەماگەلێك نین هەر ئەدەبی ئیسلامگەریی جەخت لە بوونیان بكاتەوە، بەڵكو ئەم بنەماگەلە بە گیانی ئەدەب دادەنرێن، 

بۆئەوەی لایەنی ژیاریی ڕاستەقینەی لەسەر بنیات بنرێت. لە پێشتردا ئاماژە و باسی ئەوەمان كرد، كە ئەدەبیاتی ئیسلامگەریی زەمینە 

بەستر  بارەكەی  و  لە  شیعر  لە  بەشیك  لەنێو  لەسەرەتادا  ئەدەبیاتە  ئەم  لەهەمانكاتدا  ئیسلامەوە،  ئایینی  بەسەرهەڵدانی  اوەتەوە 

ئەدەبیاتی نەتەوەی عەرەب برەوی دەبێت، بەڵام دواتر شیعر و ئەدەبیاتی ئیسلامگەریی پەلوپۆ بۆ نەتەوەكانی تریش دەهاوێت، وەك 

 ئەو نەتەوانەی كە ئیسلامن و عەرەب نین بوونی خۆی دەسەلمێنیت. واقعێك لەنێو بەشێك لە شیعر و ئەدەبیاتی 

ئەوەی پەیوەست بێت بە زاراوەی ئەدەبیاتی ئیسلامگەرییەوە، سەردەمەكەی لەلایەن زۆربەی ڕەخنەگر و نووسەرانەوە بۆ 

سەدەی ڕابردوو دەگەڕێننەوە، پێیانوایە: زاراوەی ئەدەبیاتی ئیسلامگەریی لە سەدەی بیستەمدا سەریهەڵداوە، هەر لەم نێوەندەشدا 

ئەدەبیاتی دووتوێی  لە  دەیەی سەدەی    ئەدەبیاتەكە  دوو  لە  ئیسلامگەریی  ئەدەبیاتی  زاراوەی  و خەملییووە.  ناسراوە  زێتر  جیهانیدا 

بیستەمدا بەناوبانگ دەبێت و دەنگدانەوەی دەبێت لە نێو ئەدەبیاتی جیهانییدا، بەدیاریكراو و وردیش لە هەردوو دەیەی ساڵانی  

 (.  19: ص   2000هەشتا و نەوەدا. )البازعی و الرویلی، 

ئەم دوو ڕەخنەگرەی عەرەب سەرهەڵدانی زاراوەی ئەدەبی ئیسلامگەریی بۆ دەیەی ساڵانی هەشتا و نەوەد دەگەڕێننەوە، بەڵام  

پێیانوایە: ڕەگوڕیشەی ئەم  ئەمە وەنەبێت دوا بیروبۆچوون و دیدگا بێت لەمەڕ سەرهەڵدانی ئەم زاراوەیەوە، چونكە هەندێكیتر 

اڵانی شەست و سەرەتای ساڵانی هەفتای سەدەی ڕابردوو درێژ دەبێتەوە، بەتایبەت لەوكاتەی كە  زاراوەیە بۆ ناوەڕاست و كۆتایی س

جیهانی ماددەگەریی تەنگ بە مرۆڤ هەڵدەچنێت و ماندوو و شەكەتی دەكات، لە بەرامبەر ئەمەدا زاراوەی ئەدەبی ئیسلامگەریی 

ئەدە بە  بەرژەوەندخوازە، خۆی  و  ئاڵۆز  جیهانە  لەم  دەرچەیەك  گیانیی وەك  جیهانی  كرۆكی  لە  گوزارشت  كە  دەناسێنێت،  بیاتێك 

مرۆڤەكان دەكات، بەدیاریكراوی ئەدەبیاتی میللەت  و گەل و نەتەوە ئیسلامخوازەكان، لە ڕوانگەی ئەوەی پێویستە ئەدەب لەسەر 

بنەما سەرەكییەكەی سوود و كەڵك و خزمەت بێت بۆ مرۆڤەك بونیاد بنرێت، كە  باوەڕێك  تێكشكاندن و بنەمای دید و  ان، نەوەك 

 پوكانەوەیان. 

كەواتە ئەدەبیاتی ئیسلامگەریی لە سەردەمی ئەمڕۆماندا كە جیهانی ماددەگەریی زۆربەی شت و بابەتەكانی تەنیوەتەوە، 

دەبێتە بەرجەستەكەرەوەی جیهانی گیانیی مرۆڤەكان، كە بێگومان بەرجەستەكردنەوەی گیانیی مرۆڤەكان كولتووریكی ڕەسەن و جوان 

لێرە و لەوی خەریكە ئەم كولتوورە بەرەو نەمان هەنگاو دەنێت. تێڕوانین و وردبونەوە لەمەڕ و لەمێژینەی كۆمەڵگای مرۆڤایەتییە،  

گرنگی و بایەخی ڕوخسار، یان ناوەڕۆك بێگومان  پرس و مەسەلەیەكی هەستیاری ئەدەبییە، هەر گرنگی و بایەخدان بە ڕوخسار،  

 اركەوتن و برەودان بە چەندین تیۆر و میتۆدی ئەدەبیی و ڕەخنەیی. یاخود ناوەڕۆكی دەقی ئەدەبیی، بووەتە بنەمای سەرهەڵدان و بەدی

پرس و مەسەلەی ڕوخسار و ناوەڕۆك ڕەگوڕیشەیەكی قووڵی، هەیە بەدیاریكراوی دەگەڕێتەوە بۆ كتێبە بەنێوبانگەكەی "ئەڕستۆ"   

بەنێوی "شیعرناسی"ـییەوە كە ئەم كتێبە بە نۆبەرەی بەرهەمێ تیۆری ئەدەبیی لە قەڵەم دەدرێت، بەڵام ئەوەی پەیوەست بێت بە  

لە ناو و ناونیشانەكە ڕابمێنین دەبینین لە چوارچێوەی ئەم ئەدەبیاتەدا گورزە تیشكەكە لە مەڕ گرنگی   ئەدەبیاتی ئیسلامگەرییەوە، گەر

ئەدەبیی   دەقی  ناوەڕۆكی  بە  بایەخدانیش  و  گرنگی  دەكرێت،  ناوەڕۆك  ئاڕاستەی  بێگومان  ناوەڕۆك،  یان  ڕوخسار،  بە  بایەخدان  و 

وەستن بە دەقی ئەدەبییەوە، وەك پەیام و ئامانج و مەبەست و بابەت و بیر كەمەندكێشمان دەكات بۆ كۆمەڵێك وشە و زاراوە كە پەی

و بیرۆكە و واتا ... هتد. كە هەریەك لەم وشە و زاراوانە كرۆكی ئەدەبیاتی ئیسلامگەریی دەسازێنن، وەك ئاشكراشە گەیاندن و خەملینی 

ار، یان لایەنی هونەریی دەقەوە دەگەنە چڵە و پۆپە و  هەریەك لەم وشە و زاراوای كە پەیوەستن بە ناوەڕۆكەوە، لە ڕێگای ڕوخس

ترۆپك، چونكە ئاشكرایە ناوەڕۆكێكی جوان و دەوڵەمەند و چێژبەخش پشت ئەستوورە بەلایەنی ڕوخسار و فۆڕمەوە، یان لایەنی  

 هونەرییەوە، دەشێت زۆربەی جاریش پێچەوانەی ئەمە ڕاست بێت. 

ئەو هاوسەنگییەی كە لە دەقی ئەدەبییدا بوونی هەیە، لە ئەنجامی هاوسەنگكردنی هەردوو تای ڕوخسار و ناوەڕۆكە، بەڵام 

دەكرێت پرسیاری ئەوە بكەین دەقگەلێكی ئەدەبیی بوونیان هەیە لایەنی ڕوخسارییان بەهێز و پێزترە لە لایەنی ناوەڕۆكییان؟ یاخود بە  

بێگومان ئەمەوە؟  ئەدەبیاتی    پێچەوانەی  نموونەی  بە  تر.  لایەنەكەی  لە  پێزترە  و  بەهێز  لایەنێكیان  كە  هەیە  بوونیان  وا  دەقگەلی 

ئیسلامگەریی كە دەبینین لە چوارچێوەی ئەم ئەدەبەدا سەنگەكە لەسەر لایەنی ناوەڕۆكی ئەم ئەدەبیاتە گیروساوەتەوە، هەرچەندە 

مگەریی بەشێوەیەك لە شێوەكان جەخت لەوە دەكەنەوە كە لە دووتوێی ئەدەبیاتی  لێكۆڵەر و ڕەخنەگر و تیۆردانەرانی ئەدەبیاتی ئیسلا 

ئیسلامگەریی هاوسەنگی بەدیدەكرێت لە نێوان ڕوخسار و ناوەڕۆكی ئەدەبەكە، بەڵام بە تێڕوانین و وردبوونەوە لەم ئەدەبیاتەدا  

ەكەدا، ئەمەش بە سروشتی ئەدەبیاتەكەوە پەیوەستە،  ئەوەی بەدیدەكرێت لاسەنگییە لە نێوان لایەنی ڕوخسار و ناوەڕۆكی ئەدەبیات

بێگومان نووسەر و ئەدیب و داهێنەرانی ئەدەبی ئیسلامگەرییش تاڕادەیەك بیانووی خۆیان هەیە كە ئەدەبیاتەكە زێتر گرنگی و بایەخ 

بە ناوەڕۆك دەدات، نەوەك ڕوخسار و فۆڕم و لایەنی هونەریی، چونكە پێیانوایە: ئەدەب لە كۆمەڵگادا پێویستە كرداری لێبكەوێتەوە، 

ئەدەب نابێت ئازادیی و لادانی ڕەهای تێدا بەدیبكرێت، بەشێكی ئەدەب كار و پڕۆژەكەی بریتییە لە چاكسازیی و بەرگریكردن لە ماف 

:  2009نێوان مرۆڤەكان، ئەم ماف و دادپەروەرییە دەبێت لە قووڵایی ئەدەبی ئیسلامگەریی ڕەنگبداتەوە. )عروی،  و دادپەروەریی لە  

 (. 21ص 

لە چوارچێوەی ئەدەبیاتی  ئیسلامگەرییدا، پێویستە ئەدیب خۆی بۆ مەسەلە و پرسی ناوەڕۆكی ئەدەبەكە یەكلایی بكاتەوە، 

لەسەرووی هەمووشیانەوە خۆیەكلاییكردنەوە بۆ یەكتاپەرستیی و پەرستنی خودا و داننان و بەدوا نێردراوی پێغەمبەر "موحەممەد"   

ڤبوونەوە لەپێناو ئەدەبێكی ئاكاریی كە سوود وكەڵكی بۆ ڕەوتی ژیانی مرۆڤ هەبێت، هەروەها بە  )د.خ(، ئینجا پابەندبوون بە مرۆ 

و   چاكەخوازیی  و  چاكە  گیانی  بەدیهێنانی  شەڕانگێزییە،  و  خراپە  گیانی  لەنێوبردنی  یاخود  كەمكردنەوە،  یان  گۆڕینی،  ئامانجی 

 یەكترقبووڵكردن.  

 

 تیۆری ڕەخنەی ئیسلامگەریی:  -3

بەپێی پێودانگی مێژوویی بێت، لە سەردەمی گریكەوە بۆ ئێستا، سەرچاوەی هەرەسەرەكی و هۆكار و پاڵنەری لەپێشینەی 

تیۆرەكان بریتی بووە لە ئەكادیمیاكان، دەگمەنە تیۆردانەر و تیۆرداڕێژەرێك بدۆزینەوە، كە دەرچووی زانستگا، یان چەند زانستگایەك  

ێژەری هەر بوار و پسپۆڕێیەك بێت، بێگومان هەر خودی ئەم جۆرە تیۆردانەر و تیۆرداڕێژانە ڕۆڵیان  نەبێت، جا تیۆردانەر و تیۆرداڕ 

هەیە لە برەودان و گەشەسەندنی زانستگاكان. بێگومان سەرچاوەی زۆربەی تیۆرەكانیش بوونی گومان و پرسیار و ئاریشەی قووڵە لە 

ب ئێمە درك و هەست  لە  و  بابەت و شتەكان، دەكرێت هەریەك  ئێمە  بكات، بەڵام دەشێت جیاوازی  ئاریشە  و  پرسیار  ە گومان و 

تیۆردانەر و تیۆرداڕێژەران ئەوەبێت كە ئەوان تیڕوانین و وردبوونەوە و بەدواداچوونی وردیان هەیە بۆ قووڵایی بابەت و شتەكان،  

 ێینە سەر گەوهەری بابەت و شتەكان. كەچی بینینی ئێمە بۆ ئەو بابەت و شتانە لەوانەیە ڕووكەشانە بێت، وەك پێویست ناپڕژ 

زانستگاكان  بازنەی  و  چوارچێوە  تیۆرانەش  ئەم  هەر  تیۆرەكانن،  بەدیهێنەری  زانستگاكان  بازنەی  و  چوارچێوە  كەواتە 

و   و جووڵە  بزاوت  بەرەو  بنێن  هەنگاو  گیرنەخۆن، هەمیشە  و چەقیوو  خاڵێكی چەسپاو  لە  كە  لێدەكەن  وایان  دەكەن،  بەرفراوان 

لەهەما نوێبوونەوە،  و  وەچەرخان  و  و گۆڕانكاری  زانین  و  زانست  دەوڵەمەندی  سەرچاوەی  تیۆرەكان  زۆری  بەشێكی  نكاتدا 

لی   زانین  لە  ڕوانینەی  ئەو  زانین، دەشێت خوێنەرێك، ڕەخنەگرێك  ڕوانینی  لە  تیۆری ڕەخنەییش شێوەیەكی جیاوازە  زانیارییەكانن. 

نە دەڕوانێت، كە دوورە لە ڕوانینە نەریتییەكە بێئەوەی  دیاربێت، بەڵام تیۆردانەر و تیۆرداڕێژەرێكی ڕەخنەیی جیاواز لە ڕوانینی ئەو زانی

 بەرهەڵستی ڕوانینەكە بكات، بەڵكو ئامێز بۆ ئەو جۆرە ڕوانینە دەكاتەوە.  

وەك ئاشكرایە هیچ تیۆرێك، یان تیۆرێكی ڕەخنەیی نادۆزینەوە ئامانج و مەبەست و بنەمایەكی دیاریكراوی نەبێت، بۆنموونە 

چەشنێك  بە  بنیاتنراوە،  ئیسلامگەریی  چەمكی  لەسەر  تیۆرێكە  نییە،  بنەما  و  مەبەست  و  ئامانج  بێ  ئیسلامگەریی  ڕەخنەی  تیۆری 

ڤ بكات و تێگەیشتنی بۆیان هەبێت لە چوارچێوەی ئەدەبدا و لەگەڵیاندا بگونجێت، لە بەرامبەر  خوێندنەوە بۆ گەردوون و ژیان و مرۆ 

(. كەواتە یەكێك لە سوود و كەڵكەكانی تیۆری ڕەخنەیی بەگشتی و تیۆری  143: ص2004ئەمەشدا دژایەتیشیان نەكات. )الاحرانی،  

بابەتێكی دیاریكراوەوە، نەوەك بابەتگەلێك كە ببێتە مایەی سەرلێشاوی   ئیسلامگەریی بەتایبەتی ئەوەیە پەیوەستبوون دێنێتە ئاراوە بە

و پاشاگەردانبوون، ئەمەش لە ڕوانگەی ئەوەی تیۆرەكان نزیكمان دەكەنەوە لە زانینێكی قووڵ وعەقڵانیی و بابەتییانە، دابڕانمان لە  

م ڕوانگەوە بریتی دەبێت لە ستراتیژییەتی ڕەخنەیەكی  زانینێكی ڕووكەش و ناعەقڵانیی و خودییانە، كە ناواخنی تیۆری ڕەخنەییش لە

 ژیرانە.  

سەرهەڵدان و بەدیاركەوتنی تیۆرە ڕەخنەییەكان لە ئەنجامی هۆشیاریی و زانینی زێترە لە بارەی ئەدەبیاتناسییەوە، ئەم هۆشیاریی و  

زانینەش هەر بۆ مەبەستی تێگەیشتن نییە، بەڵكو بۆ مەبەستی گۆڕانكاریی و وەرچەرخانیشە، چونكە ئاشكرایە كاتێك تیۆرێكی ڕەخنەیی  

بەدیاردەكەوێت و باوی دەبێت، بێگومان لەلایەن تیۆرەكانی پێش خۆی زەمینەسازی بۆ ڕەخساوە، ئەمەش بەو   نوێ سەرهەڵدەدات و

واتایەی تیۆرە ڕەخنەییەكان لەسەر بنەمای ئەوەوە سەرهەڵدەدەن و باویان دەبێت، كە ببنە مایەی تەواوكەری یەكتر و بەردەوامیدان، 

یەكجارەكی، سە دابڕان و ڕەتكردنەوەی  میانەی  نەوەك  تیۆرە ڕەخنەییەكان خستنەڕووی  بەدیاركەوتنی  ئەمانە سەرهەڵدان و  رەڕای 

 نێوان زانین و هزر و كردارە، كە لە ئەنجامی ئەمەوە ڕەوایەتی بە پێشكەوتنی بواری تیۆرە ڕەخنەییەكان دەدرێت.  

ڕەخنەی  دنیای  بەرفراوانبوونی  تازەبوونەوەی  واتای سەرلەنوێ  بە  نوێ،  ڕەخنەیی  تیۆرێكی  بەدیاركەوتنی  و  سەرهەڵدان 

هەن  كەسانێك  ئیسلامگەریی،  ڕەخنەیی  تیۆری  دووتوێی  لە  لەكاتێكدا  گیرخواردن.  و  چەقبەستوویی  لە  ڕزگاربوونیەتی  و  ئەدەبییە 

ڕەخنەی ئیسلامگەریی بە ڕەخنەیەكی داخراوی ئەدەبیی تۆمەتبار دەكەن، كە توانای ئەوەی نییە بەڕووی ئاڕاستەی تیۆری ڕەخنەیی  

و   تاكڕەوی  بە  تیۆرەكە  كە  دەكەن  تۆمەتبار  بەوە  ئیسلامگەریی  ڕەخنەی  تیۆری  هەمدیسان  لەهەمانكاتدا  بكرێتەوە،  هاوچەرخدا 

لتوور دەناسرێتەوە، توانای گۆڕانكاریی و نوێبوونەوە و داهێنانی لە خۆیدا هەڵنەگرتووە. )العانی،  پەیوەستبوونی بە دابونەریت و كو 

 (. 15: ص 1990

كەواتە ئەوەی لە چوارچێوەی ئەم بیروبۆچوون و تێڕوانینە  لە بارەی تیۆری ڕەخنەی ئیسلامگەریی خراوەتەڕوو، پێچەوانەی 

و   بۆچوون  بە  بەڵام  لەوی خراونەتەڕوو،  و  لێرە  ڕەخنەیی  تیۆری  بارەی  لە  كە  بنەمایانەیە  و  تیڕوانین  و  بیروبۆچوون  ئەو  زۆربەی 

ڕوانینی چەند نووسەر و ڕەخنەگرێك نابێتە هۆی لەكەداركردن و ڕەتكردنەوەی تیۆرێكی ڕەخنەیی،  تێگەیشتنی ئێمە بیروبۆچوون و تی

لەكاتێكدا ئەم تیۆرە ڕەگوڕیشە و بناغەكەی لەسەر شیعر و ئەدەبیاتی ئیسلامگەریی دانراوە و مێژووییەكی لەمێژینەی نزیك چواردە  

یبەتمەندی خۆی هەیە بڕگە و بنەما و ئامانج و مەبەست و خوێندنەوە  سەدەیی هەیە، هەروەك دەزانین هەموو تیۆرێكی ڕەخنەیی تا

و   گۆڕانكاریی  پڕۆسەی  دووچاری  ڕەخنەیی  تیۆری  كە  كردووە  وایان  ئەمانەشە  هەر  سنووردارن،  و  دیاریكراو  تێڕوانینەكانی  و 

، كە ئەمانەش وێنەی ڕاستەقینەی تیۆرە وەرچەرخان ڕێكخستنەوە ببنەوە، تیۆرێك لەكاتێكی دیاریكراودا ببێتە شوێنگرەوەی تیۆرێكی تر

 ڕەخنەییەكانن بە درێژایی نزیكەی دوو هەزار و پێنج سەد ساڵ. 

تیۆرە ڕەخنەییەكان زێتر بەوە دەناسرێنەوەكە هەریەك لەم تیۆرانە پەیوەستە بە بیرمەند و هزرڤانێك، كە ئەمەش چالاكییەكی چڕی 

هزرییە، بێگومان  لەگەڵ ئەمانەشدا هەر تیۆرێكی ڕەخنەیی چەندین بەند و بار و كۆت و یاسا و ڕێسای تایبەت بەخۆی هەیە، كە 

رج و بنەماكانی تیۆرە ڕەخنەییەكە لە قەڵەمدەدرێن، لە ئەنجامی ئەمانەدا مەسەلەی تێگەیشتن و پێویستی ئەمانە لە دواجاردا وەك مە

تێگەیشتن لەلایەن وەرگری تیۆرە ڕەخنەییەكە دێتەئاراوە. تیۆرێكی ڕەخنەیی چۆن پەرەی پێدەدرێت و لە برەو و گەشەكردن دادەبێت،  

خان ئامادە نەكردبێت؟ ئەمەش بەو واتایەی تێنەگەیشتن لە تیۆرەی ڕەخنەییەكان و  ئەگەر وەرگرەكانی خۆیان بۆ گۆڕانكاری و وەچەر 

خۆئامادەنەكردن بۆ گۆڕانكارییەكان لەلایەن وەرگری تیۆرەكانەوە، لەجیاتی ئەوەی بەرەو پێشكەوتن ئاڕاستەمان بكات، بەرەو دواوە  

ناسیی بە هەڵپەسیردراوی و چەقبەستوویی دەمێننەوە، لە دەمانگەڕێنێتەوە، بەمەش گەلێك باس و خواس و پرس و بابەتی ئەدەبیات

هەلومەرج و بارودۆخیكی ئاواشدا بێگومان لەجیاتی ئەوەی كولتووری عەقڵگەریی ڕوو لە هەڵكشان بكات، عەقڵی كولتوورگەریی  

 دەبێتە بنەما و پێوەر بۆ زۆرێك لە مەسەلە و پرس و بابەتە ئەدەبیاتناسییەكان.  

و  باڵی هونەریی  و  بە شان  نێو ئەدەب بكرێتەوە،  ئازادییەكانی  لە  تیۆرە ڕەخنەییەكان، چەندە جەخت  لە دووتوێی  هەر 

جوانیبوون هەڵبدەین، لەدواجاردا ئەدەب بەشێكی پابەندە بە مەسەلەكانی نەتەوە و كۆمەڵگا و خەمێ هزریی و ژیان و گوزەران و  

(. ئەمەش لە ڕوانگەی ئەوەی گەر بە چاوی عەقڵ لە ئەدەب ڕابمێنین، ئەدەب ئەگەر بە 67: ص  1996بوارگەلی ترەوە. )الساریسیی،  

ژیانی مرۆڤەوە پەیوەست نەبێت، ئەی بە چییەوە پەیوەستە؟ هەر خۆی لە خۆیدا بەشێوەیەكی گشتی تیۆرەكان لە زانستە جیاوازەكان، 

چارەسەری بەشێك لە كێشەكانی ژیان بكات، لە ئەگەری ئەوەی   نەك هەر لە ئەدەبدا بۆ ئەوە دانراون وەك چالاكییەكی هزری مرۆیی

تیۆرەكان بە گشتی و تیۆرێكی ڕەخنەیی بەتایبەتی نەیتوانی كێوماڵی چارەسەری ئاریشەیەك، بابەت و دیاردەیەك بكات، ئەوا بێگومان 

بكەین و بەرجەستەی گرنگی و بایەخی    چەندین دەروازە و دەرگای ترمان بۆ واڵا دەكات كە بتوانین چارەسەرێكی گونجاو دەستنیشان

 هزر بكەین لە چوارچێوەی ئەو تیۆرەدا.  

بەشێوەیەكی گشتی كە باس لە تیۆرە ڕەخنەییەكان دەكرێن، پەیوەست دەكرێن بە داهێنەری دەق، دەق، خوێنەرەوە، بەڵام 

هەریەكێك لە تیۆرەكان داهێنەری دەق، یان دەق، یاخود خوێنەر دەكاتە چەقی تیۆرەكە، یان بە كۆڵەگەی ئەدەبیاتناسیی لە قەڵەمی 

نەیی ئیسلامگەریی درك و هەستی پێدەكەین بە حوكمی سروشتی تیۆرەكە، تاڕادەیەكی زۆر دەدەن، ئەوەی لە دووتوێی تیۆری ڕەخ

داهێنەری دەق و خوێنەر  كە  ئەوەی  مایەی  ببێتە  بە دەقیش  بایەخدانە  و  گرنگی  ئەم  بە دەق دەدرێت، وەنەبێت  بایەخ  و  گرنگی 

لامگەریی لە دەقەوە دەپڕژێتە سەر داهێنەری دەق و  فەرامۆش بكرین، بەڵكو گرنگی و بایەخدان لە چوارچێوەی تیۆری ڕەخنەی ئیس

خوێنەری دەقەوە، ئەمەش بۆ ئەوە دەگەڕێتەوە تیۆرەكە زێتر لە سەر بنەمای زانین و فەلسەفەیەكی دیاریكراو ڕاگیركراوە، كە ئەویش  

و بنەمایە دەژین. بۆیە خۆی لە زانین و فەلسەفەی ئیسلام دەبینێتەوە، هەر خودی تیۆری ڕەخنەی ئیسلامگەرییش لەگەڵ ئەم دو 

لەسەر  زانستییانەی هەبێت، دەبێت  بابەتیی و  ئەنجامێكی  بۆئەوەی  ئەدەبیی  یان ڕەخنەی  ئەدەب،  بۆ خوێندنەوەی  هەر هەوڵێك 

بنەمای تیۆرێك، یان چەند تیۆرێكی دیاریكراو بێت، دەشێت بپرسین سوود و كەڵكی ئەم هەموو تیۆرانە چیین بۆ ئەدەب و ڕەخنە؟ 

دن و بێگومان  خوێندنەوە  بەسەریەكەوە  هەمووی  ئەستەمە  زۆر  كە  دەناسرێنەوە،  پانتاییەكەی  و  فراوانی  بە  ڕەخنە  و  ئەدەب  یای 

لێكدانەوە و ڕاڤە و هەڵسەنگاندنی بۆ بكرێت، لەم دۆخەدا تیۆرەكان دەبنە ڕۆشنكەرەوەیەك بۆئەوەی لە گۆشەنیگایەكی دیاریكراوەوە  

 بەرفراوانی و پانتاییەكەی ئەدەب، یان ڕەخنە ڕووماڵ بكرێن. 

تیۆرەكان كاتێك لە گۆشەنیگایەكی دیاریكراوەوە لە ئەدەب، یان لە ڕەخنە دەڕوانن هەنگاوبەهەنگاو نرخ و بەها بۆ ئەدەب 

و ڕەخنە دیاریدەكەن و دایدەنێن، لەهەمانكاتدا گرتنەبەری یەكەبەیەكەی ئەم هەنگاوانە ئەدەب و ڕەخنە هێندەی تر دەوڵەمەند 

ئەدەب و ئایین دەكرێت، ئەم ڕوانگەیە پەلكێشمان دەكات بۆ قووڵایی مێژوو، بۆنموونە ئەدەبی  دەكەن. لەم ڕوانگەیەوە كە باس لە  

كۆنفۆشیوس لە چینی كۆن وەك فەلسەفە و تەنانەت وەك ڕێبازێكی باوەڕ بوونی هەبووە، یان ئەدەبی عیبریی، یان ئەدەبی كلاسیكی  

 (.18: ص 2007له،ئەوروپی كە بە ئاشكرا وێنەی مەسیحیی تیدا دەبینرێت. )سعدال

ئەم بیروبۆچوون و تێڕوانینەش  لەمە نزیكمان دەكاتەوە كاتێك دەقی ئەدەبیی دەبێتە بەشێك لە پێكهاتەی بیر و ژیاری   

مرۆڤەكان، چەندین تیۆری ڕەخنەیی بەدوای خۆیدا كەمەندكێش دەكات. بۆنموونە تیۆری ڕەخنەی ئیسلامگەریی، زەمینە لەبارەكەی  

لە سەردەمی زوو و ئێستادا، ئەمەش ئەو گریمانەیە دێنێتەدی، گەر ئەدەبیاتی ئیسلامگەریی بۆ ئەدەبیاتی ئیسلامگەریی دەگەڕێتەوە  

 نەبووایە، تیۆری ڕەخنەی ئیسلامگەریی بوونی ئەستەم بوو.  

دەشێت پرسیاری ئەوە بكەین تیۆری ڕەخنەی ئیسلامگەریی لە چییەوە سەرچاوەی گرتووە؟ بۆ سەریهەڵدا؟ چۆن سەریهەڵدا 

 ؟ ئایا ئەدەبیاتی ئیسلامگەریی زەمینەسازی بۆ ئەم تیۆرە كردووە؟ یان تیۆرە ڕەخنەییەكانی تر هۆكارن بۆ سەرهەڵدانی ئەم تیۆرە؟ 

بێگومان ئەدەبیاتی ئیسلامگەریی بە مێژووی ئەدەبیی و ڕەخنەی ئەدەبیی قۆناغی چەمك و زاراوەی تێپەڕاندووە لە قۆناغی تیۆری  

ڕەخنەی ئیسلامگەریی گیرساوەتەوە، بە بۆچوون و تێڕوانینی ئێمە دوو پاڵنەری هەرە سەرەكی هۆكارن بۆ خەملینی تیۆری ڕەخنەی 

ە پەیوەستە بە بوونی ئەدەبیاتێكی دەوڵەمەندەوە بەناوی ئیسلامگەرییەوە، جا مەرج نییە ئەم ئەدەبیاتە  ئیسلامگەریی، یەكێك ناوەكیی

دەوڵەمەندە ڕاستەوخۆ تەنیا پەیوەست بێت بە ئەدەبی عەرەبییەوە، بەڵكو دەوڵەمەندییەكەی  لەوە دایە كە پەیوەستە بە نەتەوە و 

س دەستپێكدا  لە  هەرچەندە  ترەوە،  گەلی  و  هۆكارەكەی  میللەت  دووەمیان  پاڵنەری  دەگەڕێتەوە،  عەرەبی  ئەدەبیاتی  بۆ  ەرچاوەی 

پاڵ  لە  ئیسلامگەریی  تیۆری ڕەخنەی  بۆئەوەی  تر زەمینەیان ڕەخساندووە،  تیۆرە ڕەخنەییەكانی  كە  ئەوە دەگەڕێتەوە  بۆ  دەرەكییە، 

و   سنوور  لە  دەزانین  هەروەك  بەڵام  بوەستێت،  خۆی  سەرپێیەكانی  لە  تر  ڕەخنەی  تیۆرەكانی  تیۆری  چونكە  چوارچێوەیەكدا، 

ئیسلامگەریی تێدەكۆشێت لەپێناو جێبەجێكردنی بەئیسلامیكردنی بەشێكی ئەدەب بە واتا گشتییەكەی، ڕەخنە بە واتا تایبەتییەكەی، جا  

ناوەڕۆكە لەلایەنی  زێتر  ئیسلامگەریی  ڕەخنەی  تیۆری  هەرچەندە  ناوەڕۆكەوە،  یاخود  ڕوخسارەوە،  بە  بێت  پەیوەست  كەی  چ 

بەرجەستەتر دەبێت، وەك لە لایەنی ڕوخساردا. ئەمانە لەلایەكدا، لەلایەكی تردا تیۆری ڕەخنەی ئیسلامگەریی تەنیا بۆ ئەوانە نییە كە  

تێبگەن و  نێو تیۆرەكان  ئاڕاستە جیاوازەكانی  تێدایە  ئامادەییان  لە چوارچێوەی ئیسلام دان و تێگەیشتوون، بەڵكو بۆ ئەوانەشە كە 

 (.196: ص 2012وەختە نەدەن بۆ ڕەتكردنەوەی تیۆرەكە. )احمد، بڕیاری پێش

بەم پێودانگە تیۆری ڕەخنەی ئیسلامگەریی تیۆرێكە ڕەگوڕیشەیەكی جووت لایەنەی هەیە بەتایبەت لە ڕووە جیۆگرافیی و 

ئایینیی و كولتوورییەكەیەوە، یەكیك لە ڕەگوڕیشەكەی سەر بە دنیای ڕۆژهەڵاتە، كە لە ئەدەبی ئیسلامگەرییەوە چەكەرەیكردووە، 

ڕۆژ  دنیای  بە  سەر  تریان  ڕەخنەی ڕەگوڕیشەكەی  تیۆری  ڕۆژئاوا،  ئەدەبی  ڕەخنەی  تیۆری  چەندین  زەمینەسازی  بە  كە  ئاوایە، 

 ئیسلامگەریی سەریهەڵداوە و ئاشكرا بووە و چەسپاوە.

و    ڕەوشتیی  ڕەخنەی  میتۆدی  لە  تۆوماكی  ئیسلامگەریی  ڕەخنەی  تیۆری  لە  دیاریكراو  بەشێكی  دەبینین  ئەم مەبەستە  بۆ 

تیۆرە  لە  ڕووەوە  گەلێك  لە  ئیسلامگەریی  ڕەخنەی  تیۆری  ئەمەشدا  لەبەرامبەر  وەرگرتووە،  دەروونیی  و  كۆمەڵایەتیی  و  مێژوویی 

 جیایە و لەیەكتر ناچن.  ڕەخنەییەكانی سەر بە دنیای ڕۆژئاوا تەواو 

تیۆری ڕەخنەی ئیسلامگەریی دەقاودەق گواستنەوەی تیۆرە ڕەخنەییەكانی پێش خۆی نییە، وەك ئاماژەمان پێدا لە هەندێك  

ڕەخنەیی   تیۆری  كە  ئەوەیە  نیشانەی  ئەمەش  بێگوەمان  كە  ناكۆكن،  تەواو  تردا  هەندێكی  لە  بەڵام  بچن،  یەكتر  لە  لەوانەیە  ڕوودا 

اڕەسەن و قەڵپ نییە، خاوەن بنەما و پێگە ئامانج و سنووری تایبەتی خۆیەتی، ئەمەش واتای ئیسلامگەریی تیۆرێكی هەڵبەستراو و ن

ئەوە نییە سوود و كەڵكی لە تیۆرەكانی پێش خۆی وەرنەگرتووە. كەواتە تیۆری ڕەخنەیی ئیسلامگەریی گوتاریكی ڕەخنەییە پێكهاتە و 

ن تێكەڵییە  ئەم  كە  دەگرێت،  خۆی  لە  تێكەڵ  بەرنامەی  و  تیۆرەكە. پێڕەو  خەملینی  مایەی  بۆتە  بەڵكو  لەیەكترترازان،  مایەی  ەبۆتە 

 (.   9: ص 2009)الحمیری، 

ڕۆژگار و سەردەمی  بە  پەیوەستە  بەشێكی  دابەشكراوە،  ڕۆژگار و سەردەمیشەوە  لەڕووی  ئیسلامگەریی  ڕەخنەی  تیۆری 

ڕۆژگارەكانی   بە  پەیوەستە  ئەویتریان  ڕەنگیداوەتەوە،  ئەدەبەكەدا  لە  كە  نۆزدەیەم  سەدەی  تاوەكو  ئیسلامەتییەوە،  سەرهەڵدانی 

سەدەی بیستەمەوە، كە بەپێی تێڕوانین و وردبوونەوەی ئێمە ئەم سەدەیە تاكو ئێستا بە سەدەی زێرینی تیۆری ڕەخنەیی هاوچەرخ لە  

قەڵەم دەدرێت، كە ئەم مەبەستە ڕاستە تیۆرەكان لە یەكتر جیان، لە گۆشەنیگای جیاوازە لە دەق، نووسەر، خوێنەر، دەڕوانن بەڵام 

 ن دەبنە ڕێگاخۆشكەر بۆ سەرهەڵدان و برەوی تیۆری تری ڕەخنەیی. لەگەڵ ئەمەشدا تیۆرەكا

هەر لە چوارچێوەی تیۆری ڕەخنەی ئیسلامگەریی، دەكرێت پرسیاری ئەوە بكەین ئایا ئەم تیۆرە دەچێتە چوارچێوە و سنووری ئەو  

بە   كە  بە تیۆرانەی  كە  جۆرانەی  ئەو  سنووری  و  چوارچێوە  دەچێتە  یان  دەناسرینەوە؟  كۆنتیكستخوازیی"  "ناوكۆییخوازیی= 

"دەقخوازیی= تێكستخوازیی" دەناسرێنەوە؟ وەك ئاشكرایە لە "ناوكۆییخوازیی= كۆنتیكستخوازیی" دا گرنگی و بایەخ بە داهێنەری  

یتۆدە ڕەخنەییانە بەوە دەناسرێنەوە كە لە لایەنی دەرەكییەوە لە دەق دەڕوانن  دەدرێت، ئینجا دەق و دواتر خوێنەر، كە ئەم تیۆر و م

و خوێندنەوەی بۆ دەكەن، بەڵام لە "دەقخوازیی= تێكستخوازیی"دا گرنگی و بایەخ بە ڕادەی یەكەم بە دەقەكە دەدرێت، ئینجا بە  

پێنەدراوە، بۆیە ئەم تیۆر و میتۆدە ڕەخنەییانە بەوە دەناسرێنەوە كە لە لایەنی   خوێنەر، داهێنەری دەق لێرەدا پێگەیەكی ئەوتۆی 

 ناوەكییەوە لە دەق دەڕوانن و خوێندنەوەی بۆ دەكەن.

كەواتە لە ئەنجامی ئەوانەدا تیۆری ڕەخنەیی ئیسلامگەریی دەكەوێتە كام چوارچێوە و سنوورەكانی ڕەخنەی تیۆرییەوە؟ بە 

بە   كە  ڕەخنەییانەی  تیۆرە  ئەو  سنووری  و  چوارچێوە  دەچێتە  تیۆرێكە  ئیسلامگەریی  ڕەخنەی  تیۆری  ئێمە  تێگەیشتنی  و  تێڕوانین 

ە" ناسراون، هەم دەچنە چوارچێوە و سنووری ئەو تیۆرە ڕەخنەییانەی كە بە "دەقخوازییەوە=  "ناوكۆییخوازییەوە= كۆنتیكستخوازییەو 

تێكخستخوازییەوە" ناسراون، بێگومان ئەمەش نیشانەیەكی جیاكەرەوەی تیۆری ڕەخنەی ئیسلامگەرییە لە زۆرێك لە تیۆر و میتۆدە  

 ڕەخنەییەكانی تر. 

كەواتە لەدووتوێی تیۆری ڕەخنەی ئیسلامگەریی تێڕوانین و بیرۆكە دەربڕینەكان وەك زۆربەی تیۆرە ڕەخنەییەكانی تر بە 

(. یەكێك لەو بنەما بەهێزانەی 48: ص  2010ئاڕاستەی ڕەخنە و چارەسەركردن و شیكردنەوەیە، نەوەك شاردنەوە و كپكردنیان. )عطیە،  

جۆرێكی تر ئیشی بۆ دەكات بریتییە لە دركپێكردن و هەستكردن بە ئاریشەیەك لە لایەن بیرمەند و  كە تیۆرێكی ڕەخنەیی، یاخود هەر  

زانا و فەیلەسووفێكەوە، هەوڵ و تێكۆشانی هەریەك لە مانە لەچوارچێوەی تیۆرێكدا بۆ دەستنیشانكردن و تاڕادەی چارەسەركردنی  

 ئاریشەیەك لە شوینكاتێكی دیاریكراودا.  

لە دووتوێی ئەدەبی ئیسلامگەریی و تیۆری ڕەخنەی ئیسلامگەرییدا، پرس و باس و خواسی گوتار دێتە ئاراوە، لە ڕوانگەی 

ئەوەی پەیوەندی نێوان ئەدەب و ڕەخنە و تیۆرە ڕەخنەییەكان پەیوەندییەكی نەبڕاوەیە و بەردەوام و هەمیشەییە، ئاشكرایە بەبێ  

بتوا ئەستەمە  ڕەخنەیی  ئاسۆی  مایەی  بوونی  دەبنە  ڕەخنەییەكان  تیۆرە  بۆیە  بكەین،  ئەدەبیی  داهێنەرانەی  دەقێكی  وێنای  نرێت 

ڕزگاركردنی دەقی ئەدەبیی لە گۆشەگیریی و خۆخواردنەوەی دەق، هەر لەم چوارچێوەیەدا هەندێكجار گفتوگۆ و مشتومڕی ئاوا دێتە  

چاوەی بەپێزی دەقە ئەدەبییەكان، لەبەرامبەر ئەمەدا ئاڕاستەیەكی ئاراوە كە تێڕوانینە ڕەخنەییەكان و تیۆرە ڕەخنەییەكان دەبنە سەر 

تیۆرە   و  ڕەخنەییەكان  تێڕوانینە  خەملینی  سەرچاوەی  دەبنە  ئەدەبییەكانن  دەقە  ئەوە  پێیوایە:  و  بیردەكاتەوە  ئەمە  پێچەوانەی  تر 

پەیو  كە  زیندوو  و  نزیك  نموونەیەكی  دەكەینە  خۆمان  بابەتەكەی  بۆنموونە  ڕەخنەی  ڕەخنەییەكان.  تیۆری  خودی  بە  ەستە 

ئیسلامگەریی  ئەدەبیاتی  یان  ئاراوە؟  ئیسلامگەریی هێنا  ئەدەبیاتی  ئیسلامگەریی،  بپرسین تیۆری ڕەخنەی  ئیسلامگەرییەوە، دەشێت 

ی تیۆری ڕەخنەی ئیسلامگەریی هێنایە ئاراوە؟ بێگومان دەقە ئەدەبییەكانی ئیسلامگەریی بوونەتە مایەی سەرهەڵدانی تیۆری ڕەخنە

ئیسلامگەریی. لێرەدا پەیوەندی نێوان سۆزداریی و عەقڵداریی لە دووتوێی ئەدەبیاتناسیی دێتە ئاراوە، مەبەستمانە بڵێین: هەلومەرجە 

لە   كە زێتر خۆیان  بوونەتە مایەی سازاندنی هەلومەرجە عەقڵدارییەكان،  ئەدەبییەكان،  لە دەقە  كە زێتر گوازرشتن  سۆزدارییەكان 

یەكان و تیۆرە ڕەخنەییەكان بەرجەستە دەكەن، ئەم بارودۆخە نەك بۆ ئەدەبیات و تیۆری ڕەخنە ئیسلامگەریی دەشێت تێڕوانینە ڕەخنەی

 ڕاست و دروست بێت، بەڵكو دەشێت بۆ بارودۆخی ئەدەبیات و تیۆری ڕەخنەی تریش ڕاست و دروست دەرچێت. 

پێانوایە: ئەدەبیاتی   هەر لەدووتوێی تیۆری ڕەخنەی ئیسلامگەرییدا، گوتاری ئیسلامگەرییش دێتە ئاراوە، هەندێك لایەن 

ئیسلامگەریی،  گوتاری  سەرهەڵدانی  و  بەدیاركەوتن  بۆ  لەبار  زەمینەیەكی  بوونەتە  ئیسلامگەریی  ڕەخنەی  تیۆری  و  ئیسلامگەریی 

وو دەكەنەوە پێیانوایە: گوتاری ئیسلامگەریی بەشێك لە بەرهەم و داهێنانەكەی بریتی بووە هەندێكی تر هاوكێشەكە تاڕادەیەك ئاوەژ 

 لە ئەدەبیاتی ئیسلامگەریی و تیۆری ڕەخنەی ئیسلامگەریی. لە قۆناغی بەر لە گوتاردا هەندێك شت و بابەت بە نادیاریی و پەنهانیی

شت ئەو  دەزانرێت  پێویست  بە  گوتاردا  قۆناغی  لە  مەبەستی    ماونەتەوە،  بە  ئەمەش  ڕابگەیەندرێن،  و  بكرین  ئاشكرا  بابەتانە  و 

و   وردەكاری  ئاگاداری  بەتەواوی  وەرگر  یان  خوێنەر،  لەهەمانكاتدا  هەبێت،  بوونی  ئەگەر  درزێك  و  كەلێن  هەر  پڕكردنەوەی 

تایبەتمەندییەكان دەبێت، ئەمەش لە ڕوانگەی گرنگی و بایەخدان بە زانینەوە و پەڕاوێزخستنی شت و بابەتی لابەلا و ناجۆڕ، كە وەرگر  

 (. 96تاڕادەیەكی زۆر متمانەی بە ئەنجامەكان دەبێت و پێیان قایل دەبێت. )احمد ،ص

و  پەیوەندی  ئەم  بەستراونەتەوە،  بەیەكترەوە  مرۆڤ،  هەستییەكانی  و  سۆزداریی  بەرهەمە  زۆر  تا  كەم  كەواتە 

 بەیەكتربەستنەوەی نێوانیان دەبێتە مایەی داهێنانی هزریی و زانین و هەستكردن بەچێژ.  

ناتوانێت  كات و هەموو وەرگرێك  و شاراوەن، هەموو  تاریك  و لایەنی  نهێنی   زۆر هەڵگری چەندین  تا  ڕەخنەییەكان، كەم  تیۆرە 

ڕاستەوخۆ لێیان تێ بگات و وردەكارییەكانیان بزانێت، بەمەش تاڕادەیەك كەلێن و درز لە نێوان تیۆرەكان و خوێنەر و وەرگران دروست 

م دیاردەیە كە پەیوەستە بە تیۆرەكانەوە بەبێ چارەسەرەی مابێتەوە، بەڵكو ئەوە كەسانی شارەزا و پسپۆڕی  دەبێت، بەڵام وەنەبێت ئە

و  خوێنەر  تیۆرەكان،  نێوان  لە  دابڕانەی  ئەو  بكرێت  تا  بۆئەوەی  زانستیی  بەرپرسیاریەتی  و  ڕاسپاردە  بەر  دەدەنە  شان  بوارەكەن 

 انینەوە كەمی بكەنەوە، یاخود نەیهێڵن.وەرگرەكان دروست بووە لە ڕوانگەی پەیبردن بە ز 

بۆیە پەراوێزخستنی تیۆرەكان و تێنەگەیشتنیان یەكسانە بە بەرهەمنەهێنان. بە واتایەكی تر پچڕانی پەیوەندی نێوان تیۆرێكی ڕەخنەیی  

تاڕادەیەكی زۆر دەقە ئەدەبییەكان  تیۆرە ڕەخنەییەكان، بەمەش  نێوان دەقی ئەدەبیی و  پەیوەندی  یاخود پچڕانی  تر،  تیۆرەكانی  بە 

 (. 96: ص2012ی نابابەتییبوونەوە. )احمد، دەكەونە ژێر گوشار 

لە ڕوانگەی ئەمەوە كاتێك تیۆری ئیسلامگەریی، یان هەر تیۆرێكی تری ڕەخنەیی چەكەرە دەكات و دەخەملێت دەیەوێت 

بابەتییبوون بكاتە پێوەر، ڕۆحی ئەدەبیاتەكە بەدیاربخات، ئەو ڕۆحە بەرجەستەكەری جوانییەكان بێت، نەوەك خنكێنەری بێت. كەواتە  

ەیی ناكۆكە لەگەڵ ئەدیب، نەوەك ئەدەب بەدیاریكراوی ئەو ئەدیبەی ئەدەب بە ئایدیۆلۆژیی  تیۆری ئیسلامگەریی وەك تیۆرێكی ڕەخن

و سیاسیی دەكات، بۆ ئەمەش ئایین و پرس و مەسەلە ئایینییەكان دەكاتە پاڵپشتی كارەكانی، ئەمە لە لایەك، لە لایەكی ترەوە تیۆری 

نی ئایین و ئەدەب دەچنەوە سەریەكتر، بەڵام لەگەڵ ئەمەشدا هەردوو ئیسلامگەریی جەخت لەوە دەكاتەوە بەشێك لە ڕێگا و ڕێچكەكا

بوارەكە ڕێگا و ڕێچكەگەلی تایبەت و جیاوازییان هەیە، ئەگەر تیۆری ئیسلامگەریی جەخت  لەوە دەكاتەوە كە سەرجەم سەرچاوە و  

ئەدەب بنەمای  گوێدانە  بەبێ  ڕەنگبدەنەوە،  دەبێت  ئەدەبی  دەقێكی  لە  ئایینییەكان  ئاوادا,  بنەما  دۆخیكی  لە  ئەوا  دەقێك،  ییوونی 

 كاریگەری هێندە بۆ دەقە ئایینییەكە نەهێشتۆتەوە، هەم دەقە ئەدەبییەكەشی پەڵەدار و لەكەدار كردووە. 

دەتوانین بڵیین: تیۆری ئیسلامگەریی لەگەڵ ئەوەدا نییە سەرلەبەری دەقی ئەدەبیی لە بنەمای ئەدەبییبوون و هونەرییبوون 

بابەتە  بێناز بكات، دەق دابماڵرێت لە جوانیی و چێژ، بۆ ئەم مەبەستە تیۆری ئیسلامگەریی درك و هەستی تەواو بەو مەسەلە و 

بن و  لەچوارچێوەی سەرچاوە  لەدووتوێی كردووە  ئەم هۆشیارییە  پێویستە  بوونیان هەیە،  ئایینییەكان ستراتیژییەتی هۆشیاریی  ەما 

 دەقی ئەدەبیی ڕەنگبدەنەوە. 

تیۆری ڕەخنەی ئیسلامگەریی، وەك هەر تیۆرێكی تر ڕووبەڕووی چەندین تیڕوانین و بیروبۆچوون و گۆشەنیگای جیاواز 

لە پەرچەكرداریكی  بریتییە  تیۆرە  پێیانوایە: سەرچاوەی ئەم  لە قەڵەمدراوە.  ناهزرییانە  نالۆژیكیی و  ناتەواو و  تیۆرێكی  بە  بۆتەوە، 

ل هەڵچوونیكی  و  كەفوكوڵ  و  و نابەجی  تیڕوانین  ئەو  هەموو  لێرەدا  ئایدیۆلۆژییانە،  گوتاریكی  و  نائاوەزانە  ڕەفتارێكی  و  ەخۆوە 

بیروبۆچوون و گۆشەنیگایانە، كە بەشێوەیەكی نەریینانە خوێندنەوە بۆ تیۆری ڕەخنەی ئیسلامگەریی دەكەن، نیشانە و دەربڕی ئەوەیە 

 نجی خۆی هەیە.  كە ئەم تیۆرە ڕەخنەییە بوون و كاریگەریی و بنەما و ئاما

و  ئاڕاستە  بۆ  لە ڕۆح دەربچێت  بەتاڵی  و  نائامادەیی  بخاتە جووڵە،  ڕوح  دایە  لەوە  ئیسلامگەریی  ڕەخنەی  تیۆری  بەهای 

چاكەخوازییەكان.  وەڵامدانەوەی  بۆ  مرۆڤ  ڕەفتاری  هاندانی  لەسەر  دەبێت  ڕاستەوخۆی  ڕەنگدانەوەی  ئەمەش  كە  ڕۆح،  بنیاتنانی 

 (.  123، ص2008)سعد، 

بۆمان  ئەوا  خراوەتەڕوو  ئیسلامگەریی  ڕەخنەی  تیۆری  بارەی  لە  كە  وردبینەوە  جەختكردنەوەیە  و  تێڕوانین  لەم  گەر 

ڕووندەبێتەوە ڕەگوڕیشەی ئەم تیۆرە بۆ بنەماكانی فەلسەفەی ڕەخنەی گریك دەگەڕێتەوە بەتایبەت تێڕوانین و تێزەكانی ئەفلاتون و  

عر دەبەستیتەوە و پابەندی بنەما ڕەوشتییەكانی دەكات، هەر لەسەر ئەم بنەمایەش شیعر ئەرستۆ، بەدیاریكراویش ئەفلاتون كە شی

پەسەند دەكات، بێگومان ئەم بنەما ڕەوشتییەش بەدرێژایی سەردەمە جیاوازەكان لە نێو پانتایی دەقە ئەدەبییەكان ڕەنگیانداوەتەوە و 

یارترینیان مەسەلە و بابەت و ململانیی نێوان چاكەكاریی خراپەكارییە، بەشێوە و شیوازی جیاجیا خۆیان پیشانداوە، بۆ ئەم مەبەستە د

بەهای  و  مرۆڤ  ویژدانی  كەتوارییخوازانەی  لایەنی  بەرجەستەكردنی  لەهەمانكاتدا  و  مرۆڤەوە  ژیانی  بە  وابەستەیە  ڕاستەوخۆ  كە 

 مرۆڤایەتییە.  

لە  نكۆڵی  بیروبۆچوون  گرێدەدات، هەرچەندە هەندێك  بەیەكترەوە  تیۆرە ڕەخنەییەكان  و  ئەدەبیی  ئاوەز دەقی  و  زانین 

بوونی زانین و ئاوەز دەكەن لەدووتوێی دەقی ئەدەبییدا، پێداگری لەوە دەكەنەوە كە دەقی ئەدەبیی تەنیا بارگاوییە بە هەست و نەست  

م دید و بۆچوونە بەشیكی پەڵە و هەڵەیە ئەستەمە دەقێكی ئەدەبیی بدۆزینەوە بەتاڵ بێت لەلایەنی و مەسەلە سۆزدارییەكان، بەڵام ئە

زانین و ئاوەز و تەنانەت هزر و بیركردنەوە، ئەمەش ئەوە ناگەیەنێت كە دەقی ئەدەبیی سەرلەبەری بارگاوییە بە لایەنی زانین و ئاوەزو  

ی بە ڕێژەیەك زانین و ئاوەز و هزر و بیركردنەوەی لە خۆیدا كۆكردۆتەوە، گەر ئەم  هزرەوە، بەڵام بەو واتایە دێت كە دەقی ئەدەبی

ڕێژەیە بەراورد بكەین بە ڕێژەی بوونی زانین و ئاوەز و هزر و بیركردنەوە لەدووتوێی تیۆری ڕەخنەییدا، ئەوا بێگومان لە مەسەلە و  

تیۆرە ڕەخنەییەكاندا زانین و ئاوەز و هزر و بیركردنەوە قسە و لێدوانیان  بابەتە تیۆرە ڕەخنەییەكاندا ڕێژەكە بەرزترە و لە زۆر وێستگەی  

هەیە و بابەتەكان یەكلادەكەنەوە، هەر ئەمەشە وا دەكات كاتێك ئاشنایەتی لەگەڵ تیۆرێكی ڕەخنەیی پەیدا دەكەین، دەشێت ئەو تیۆرە  

 ڕووبەڕووی تێڕامانێكی قووڵ و گۆشەنیگا و دیدگایەكی نوێمان بكاتەوە. 

كایە  لەهەردوو  چونكە  دەبێت،  برەودا  لە  ڕەخنەییەكان  تیۆرە  و  ئەدەبیی  دەقی  نێوان  پەیوەندی  نێوەندەدا  لەم  بۆیە 

ئەدەبیاتناسییەكەدا زانین ئاوەز و هزر و بیركردنەوە ڕەنگدەدەنەوە كەم تا زۆر هەردوو كایەكە ئاڕاستە دەكات، دەشێت بپرسین دەقی 

سەر  ڕەخنەیی  تیۆرێكی  پێش  دەقێكی ئەدەبیی  ئەوەی  بۆ  دەكات  زەمینەسازی  ڕەخنەیی  تیۆرێكی  بەپێچەوانەوە  یاخود  هەڵدەدات؟ 

ئەدەبیی لە ژێر ڕۆشنایی تیۆرێكی ڕەخنەیی دیاریكراو بچنرێت؟ بێگومان لە وەڵامی ئەم دوو پرسیارەدا ناتوانین پرسیاریكیان بەسەر 

ئەدەبیاتناسییدا چوارچێوەی  لە  چونكە  بچەسپێنن،  تر  بۆ    پرسیارەكەی  لەباری  زەمێنەی  پرسیارەكە  هەردوو  دۆخی  و  هەلومەرج 

 ڕەخساوە و فەراهەمكراوە.  

تیۆری ڕەخنەی  ئیسلامگەرییە، هەموو سەرچاوەكان لەسەر ئەوە كۆكن، كە  تیۆری ڕەخنەی  بارەی  لە  ئێمە  لێكۆڵینەوەی 

ئیسلامگەریی لقێكە لە ئەدەبیاتی ئیسلامگەریی، كە لە ڕێگای بەشێك لەم تیۆرە بایەخ بە هەڵسەنگاندنی كارە ئەدەبییەكانی ئەدەبیاتی  

)الگیلانی،   بە ڕوخسار و 141: ص  1987ئیسلامگەریی دەدرێت.  بایەخ  و  ئیسلامگەریی گرنگی  تیۆری ڕەخنەی  ئەوەی   (. سەرەڕای 

بونیادنانی   لە  هەبێت  ڕۆڵی  ئەدەبیی  دەقی  بەدواوە  لەمە  مەبەستییەتی  هەمانكاتدا  لە  دەدات،  پتەو  و  هونەریی  ناوەڕۆكیكی 

نێو  پەیوەندی  قووڵكردنەوەی  كۆمەڵگا،  و  تاك  نێوان  دروستی  لەم  پەیوەندییەكی  نكۆڵی  ڕەهایی  بە  بەشێك  كە  خوا،  و  مرۆڤ  ان 

بە  ڕەوایەتی  و  بانگەشە  و خوا،  مرۆڤ  كۆمەڵگا،  و  تاك  نێوان  پەیوەندی  واتا  ئەمانەدا  بری  لە  دەكەنەوە،  ڕاستەقینەیە  پەیوەندییە 

ومان ئەمەش پەیوەندی و  پەیوەندی نێوان تاك بە كۆمەڵیك نیشانە و هێما، پەیوەندی نێوان مرۆڤ و شت و كاڵاكان دەدرێت، كە بێگ

پەیوەستبوونیكی لەرزۆك و ناتەندروست و كاتییە، لەجیاتی ئەوەی ڕۆڵیان هەبێت لە بونیادنانی كۆمەڵگا، لە هەندێك دۆخدا كۆمەڵگا  

 بەرەو داڕووخان و داڕمان دەبەن. 

پێز و ڕەسەنایەتی هەر لایەنیكی تیۆریی و لەهەر زانست و بوارێكدا بێت بە وە شەتەكدراوە،  تا چەند ئەو تیۆرە ڕاستی و 

دروستی دەسەلمێنرێت و كاریگەری بەجێی دەبێت بەسەر زانست و بوارەكەوە، هەر ئەو ڕاستی و دروستی و كاریگەرییە بەجێیەیە، 

سەردە ماوەی  بۆ  تیۆرێك  دەكات  كوردیی  كەوا  زمانی  بۆ  تیۆر  زاراوەی  گەر  مەبەستە  ئەم  بۆ  بمێنیتەوە.  زیندوویی  بە  زۆر  مێكی 

وەربگیرین لەوانەیە واتایەكی پڕ بە پێستی ئەم زاراوەیەمان چنگ نەكەوێت، بەڵام لە بەرامبەر تیۆردا ئێمەی كورد هەندێكجار بیردۆز، 

اتای یەكەمدا "بیردۆز" وردبینەوە بیركردنەوەمان بۆ ئەوە دەچێت كە بیر و  هەندێكجاری تریش گریمانە و شیمانە بەكاردێنین، گەر لە و 

هزرێكی نوی دۆزراوەتەوە و ئاشكرا كراوە، گەر لە واتای دووەمیش "گریمانە و شیمانە" وردبینەوە، تێبینی ئەوە دەكەین كە لە خودی 

ەتەوە، بەڵام لەگەڵ ئەمەشدا ئەوە ناگەیەنێت كە هەردوو زاراوەی تیۆر تاڕادەیەك زۆر بە بەراورد بە وشە و بیردۆز دوور كەوتووین

وشەی گریمانە و شیمانە لە ڕووی واتاییەوە پەیوەندی لەگەڵ تیۆر و تەنانەت بیردۆزیش نەپچڕاوە، چونكە ئەو گریمانە و شیمانانەی  

بەو ئەمەش  ئاییندە.  و شیمانەی  گریمانە  بۆ  ڕێخۆشكەرن  ئەمڕۆدا هەبوون و هەن،  و  دوێنی  لە  و    كە  گریمانە  تیۆرەكان،  واتایەی 

 شیمانەكان تۆوماكی نوێبوونەوە و بەردەوامییان لە خۆیاندا هەڵگرتووە. 

هەر سەبارەت بە تیۆر و تیۆر ڕەخنەیی، بێگومان بەزۆرەملی گونجاندن و پەیوەستكردن و بەستنەوەی تیۆرێكی ڕەخنەیی  

بە دەقێكی ئەدەبییەوە، یاخود بە پێچەوانەوە، كارێكی نازانستیی و نابابەتییانەیە، لە دۆخێكی لەو شێوەیەدا دەقە ئەدەبییەكە زۆرتر و 

ئەدەبییەك تیۆرە  یان  ڕەواندنەوەی جوانییەكان، كەمتر،  دەبنە  و  دایاندەگرێت  پەڵە   و  لەكە  یاخود هەردووكیان   كەمتر،  و  زۆرتر  ە 

و  بیركردنەوە  خراپ  دواجاردا  لە  ڕەخنەییەكە،  تیۆرە  یاخود  ئەدەبییەكە،  دەقە  چ  قوربانیبوونەی  و  پەڵە  و  لەكە  ئەو  سەرچاوەی 

ەجێی بینیووە، لە بەلاڕێبردنی بنەمای بابەتیی و زانستییبوون، چونكە لە پێناو  تێگەیشتنی نووسەرێكە، یاخود لێكۆڵەرێكە، كە ڕۆڵی ناب

ناساندنی تێڕوانین و بیروبۆچوونە خودییەكان، دەقە ئەدەبییەكەی لەكەدار كردووە، یاخود بە پێچەوانەوە تیۆرە ڕەخنەییەكەی بەم 

 دەردەوە بردووە.  

تێدا  جڵەوگیرییان  و  زاڵبوون  و  ناچاركەر  بنەمای  و  چوارچێوە  ڕەخنەییەكان  تیۆرە  دەزانین  هەروەك  ئەمانەدا  پاڵ  لە 

بەدیدەكرێت، بەڵام تاڕادەیەكی زۆر پشت ئەستوورن بە گوتاری بیركردنەوە و ئاوەزمەندییەوە، كە ئەمەش بەشێكی لە پێناوی ئەوە  

بێت   ڕزگاریان  ئەدەبییەكان  دەقە  خوێنەرێك، دایە  ئارەزووبازییەكانی  و  خودیی  بیركردنەوە  و  هەڵچوون  و  نەست  و  هەست  لە 

نووسەرێك، ڕەخنەگرێك، یاخود لێكۆڵەرێكەوە، كە مەبەستییەتی تاكلایەنانە و بەزۆرەملی خوێندنەوە و لێكدانەوە و هەڵسەنگاندن 

لە ئەنجامی ئەمەشدا هیچ   هاوسەنگییەكی ئەوتۆ بەدیناكرێت لەدووتوێی زانستی و ڕاڤە و شیكردنەوە بۆ دەقێكی ئەدەبیی بكات، 

ئەدەبدا، دەشێت لەڕێی پەنابردن بۆ تیۆرێكی ڕەخنەیی بەشێوازیكی هەڵە چەندین دەقی ئەدەبیی چێژ و جوانیی و هاوسەنگییەكانیان 

 لە دەست بدەن.  

ئەدەبییەكان،  بەرهەمە  بۆ هەڵسەنگاندنی  تایبەتییان هەیە،  بنەمای  و  پێوەرە  و  ڕێسا  تر  ڕەخنەییەكانی  تیۆرە  وەك چۆن 

بەهەمان شێوە تیۆری ڕەخنەی ئیسلامگەرییش ڕێسا و پێوەر و بنەمای خۆی هەیە، بۆ ئەو بەرهەمە ئەدەبییانەی كە دەكەونە تخووبی  

ناكرێ مەبەستە  ئەم  بۆ  تیۆرەوە،  و ئەو  سەردەم  ڕەچاوكردنی  بەبێ  بسەپێنرێت،  ئەدەبییەكەوە  دەقە  بەسەر  تیۆرە  ئەم  ڕكێفی  ت 

پێشكەوتن و گۆڕانكاری و وەرچەخانەكان. ئاشكرایە هەلومەرجە مێژوویی و كۆمەڵایەتیی و ڕامیاریی و پێشكەوتنە هزرییەكان هاوەڵی 

 (.  42: ص 2010امهاوش، ئەدیب و دەقی ئەدەبیی دەكەن لە گەشت و گەڕانێكی دوورودرێژدا. ) 

بەم پێودانگە بێت لەدووتوێی تیۆری ڕەخنەیی ئیسلامگەرییدا، كاتێك ئەدیب دەكەوێتە ژێر كاریگەری هەلومەرجە جۆر 

بەجۆرەكان، ڕەنگدانەوەی ڕاستەوخۆی دەبێت بەسەر دەقە ئەدەبییەكە، بۆیە لێرەدا داهێنەری دەق، لەگەڵ دەقدا دووانەی لەیەكتر 

 ەبێتە سەكۆیەكی پتەو و بۆ ڕەنگدانەوەی لایەنە كەتوارییە جۆربەجۆرەكان.  دانەبڕاون، ئەمەش بەو واتایەی ئەدەب د

نوێی  و  كۆن  ئەدەبی  ئەزموونی  لە  كەڵكی  ئیسلامگەریی  ڕەخنەی  تیۆری  كە  هاوڕان،  و  كۆك  ئەوە  لەسەر  لیكۆڵەران 

ئەو   واتایەی  بەو  ئەمەش  ئەدەبییەیە،  پاشخانە  ئەو  بەرەنجامی  ڕەخنەییەش  تیۆرە  ئەم  خودی  هەر  وەرگرتووە،  ئیسلامگەریی 

كە لە تیۆرەكەدا ڕەنگیداوەتەوە بەدڵنیاییەوە بۆ ئەدەبیاتەكە دەگەڕێتەوە و    بەرپرسیارێتی لە هۆشیاریی و ڕۆشنبیریی و مەعریفەیەی

 تیۆرەكە لییەوە سوودمەند بووە. 

بۆیە دەشێت چەندین هۆكار و دۆخ و هەلومەرج ببنە مایەی زەمینەسازی ئەدەبیاتێك، ژانرێك، دەقێك، ... هتد. بەهەمان 

شێوە چەندین هۆكار و دۆخ و هەلومەرج زەمینە بۆ سەرهەڵدانى تیۆرێكی ڕەخنەییش سازدەكەن. كەواتە فرەیی لە تیۆرە ڕەخنەییەكان 

ئەدەبییەكان لە شوێنكاتە جیاوازەكان،  بۆئەوەی لە گۆشەیەكی تەسك و تاریكەوە خوێندنەوە بۆ  واڵاكردنی دەروازەیە بەڕووی دەقە  

دەقە ئەدەبییەكان نەكرێت، كە بێگومان لە گۆشەیەكی ئاوادا واتا و لایەنە هونەرییەكانی دەق و سەركوت دەكرێن و خودی دەقەكە 

نەییەكان پێویستییەكی هەمیشەییە، ئەمەش لە ڕوانگەی ئەوەی  كە دووچاری هەرس دەبێتەوە، بەپێچەوانەوە ئامادەیی تیۆرە ڕەخ

هەریەك لەم جۆرە تیۆرە ڕەخنەییانە هۆكارن بۆ ئەوەی لە گۆشەی بەرفراوان و ڕووناكەوە خوێندنەوە بۆ دەق بكەن، لە ئەنجامی  

 اكانی دەقبوونی ئەدەبیی.ئەمەشدا بەرەو قووڵاییەكانی دەق ئاڕاستەمان دەكەن و نزیكمان دەكەنەوە لە گەیشتن لە بەه

هەڵبەتە ئەوەی پەیوەندی بە تیۆری ڕەخنەی ئیسلامگەرییشەوە هەیە پشت بەدوو كۆڵەگەی سەرەكی دەبەستێت یەكێكیان ڕێسا و  

 (.  126: ص 2004بنەماكانی ئیسلامییزم، ئەویتریان مەرجەكانی فەراهەمبوونی دەقی ئەدەبیی. )رحمانی،  

گەر لەم بیروبۆچوون و تێڕوانینە وردبینەوە كە لەمەڕ تیۆری ڕەخنەی ئیسلامگەریی خراوەتە ڕوو، ئەوەمان بۆ ڕووندەبێتەوە 

نەكراوە،  ئەدەبیی  دەقی  هونەرییەكانی  لایەنی  هاتنە جیی  و  فەراهەمبوون  لەسەر  نكۆڵی  و  تیۆرە سازش  ئەم  لە چوارچێوەی  كە 

ر تیۆرێكی ڕەخنەیی تر سازش و نكۆڵی لە لایەنە هونەرییەكان دەقی ئەدەبیی بكات، خودی  بێگومان ئەگەر ئەم تیۆرە، یاخود هە

تیۆرەكە بە مردوویی لە دایكدەبێت و هیچ بنەما و ڕێسا و پێوەر و ئەرزشێكی ڕەخنەیی لێ نایەتەجی، چونكە ئاشكرایە هەر ئەم لایەنە 

 كەن و دووریدەخەنەوە لە دەستیوەردانی سوان و جووینەوە. هونەرییانەی دەقی ئەدەبییە، كە بەرەو داهێنان ئاڕاستەی دە

دەشێت یەكێك لە هۆكار و پاڵنەرە سەرەكییەكانی سەرهەڵدانی تیۆری ڕەخنەی ئیسلامگەریی پەیوەست بێت بە ململانیی 

لە بەرژەوەندی دنیای  پارسەنگەكەی  تێدا بەدیدەكرێت و  نێوان دنیای ڕۆژهەڵات و ڕۆژئاواوە، لەكاتێكدا ململانییەكە ناهاوسەنگی 

لایەنە و  ڕوو  زۆربەی  لە  دایە  لێكەوتەكانی  ڕۆژئاوا  لە  یەكێكە  ئیسلامگەریی   ڕەخنەی  تیۆری  بڵیین:  ڕاستتر  دەكرێت  یاخود  كاندا، 

"ڕۆژئاواناسیی" كە خوێندنەوە و وردبونەوەی توێژینەوەی ڕۆژهەڵاتییەكانە لەمەڕ ڕۆژئاواییەكان، هەرچەندە سەرەتای سەرهەڵدانی 

ەڕێتەوە و تیۆری ڕەخنەی ئیسلامگەرییش بۆ كۆتایی، یاخود ساڵانی  ڕۆژئاواناسیی بۆ سەرەتا، یاخود ساڵانی سێ سەدەی ڕابردوو دەگ

هەشتا و نەوەدی سەدەی ڕابردوو دەگەڕێتەوە، ئاشكرایە چ ڕۆژئاواناسییەكە بێت، یاخود تیۆری ڕەخنەیی ئیسلامگەریی بێت مەسەلە 

و پرس و بابەتە هەستیارەكانی وەكو هەست و نەست و ئارەزوو و هزر و تێڕوانین ڕەخنەییەكان، تەنانەت ئایین و جیۆگرافیا و كولتوور  

ڕادەیەكی زۆر هەردوولایان بەیەكترەوە كۆكردۆتەوە، هۆگریی و سەرگەرمیی مرۆڤەكان پیشاندەدات،  بۆئەوەی  و مێژوو ... هتد، تا 

هەنگاوبەهەنگاو لە داهێنان نزیكببنەوە ئەمانە لە لایەك، لە لایەكی ترەوە شوێنكەوتوو و پشتگیركەرانی تیۆری ڕەخنەی ئیسلامگەریی 

كە تیۆری ڕەخنەی ئیسلامگەریی وەڵامدانەوەیەكە بۆ بەشێك لە قوتابخانە و ڕێباز و  هەمیشە بەردەوام ئەوە پشتڕاست دەكەنەوە  

ئەدەبییەكان و بەشیك لە میتۆد و تیۆرە ڕەخنەییەكان، وەك بوونگەریی، بوونگەرایی، ماركسییزم، ڕەخنەی دەروونشیكاری فرۆیدیی،  

و میتۆد و تیۆرە ڕەخنەییانە بۆ دنیای ڕۆژئاوا دەگەڕێنەوە،گەر بێتە  كویر و ... هتد. ئاشكرایە ئەم قوتابخانە و ڕێبازە ئەدەبییانە و ئە

سەر مەسەلەی پێشبركی و ململانی و ململانێكاری وەك چۆن ڕەوت و شەپۆڵی ڕۆژئاواناسیی لە هەمبەر ڕۆژهەڵاتناسیی كورتیهێنا،  

ئەو فشاری  و  لێشاو  بەرگەی  بتوانێت  ئیسلامگەریی  ڕەخنەی  تیۆری  ئەستەمە  ڕۆژئاوا   بەهەمان شێوە  دنیای  تیۆرگەلییەی  و  میتۆد 

ئیسلامگەریی، گورزەتیشكی  تیۆری ڕەخنەی  لەژێر ڕۆشنایی  ئەدەبیاتی ڕۆژهەڵاتیی  ئەستەمە سەرلەبەری  ئەوەی  بگرێت، سەرەڕای 

بە بواری   خوێندنەوە و لیكۆڵینەوەی ئاڕاستە بكرێت، بۆیە میتۆد و تیۆرەكانی سەر بە دنیای ڕۆژئاوا كەم تا زۆر سوود و كەڵكی فرە

 ئەدەب و ڕەخنەی ئەدەبیی دەبەخشن. 

و  لە هزر و سۆز و وێنەی هونەریی  ئیسلامگەریی خاڵی هاوبەشیان  ئەدەبیاتی  لەگەڵ  ئیسلامگەریی  ئەدەبی  وەك چۆن 

ئێستاتیكای شیواز ئاواز و ڕەزم و سەروا... هتد هەیە، بەهەمان شێوە تیۆری ڕەخنەی ئیسلامگەریی چەندین بنەما و ڕێسا و تیڕوانینی  

: ص  1992كانی تر، بە لەبەرچاوگرتنی تایبەتمەندی خۆیان و لایەنی سەر بەخۆییان. )عبود،  هاوبەشی هەیە، لەگەڵ تیۆرە ڕەخنەییە

48 .) 

بەم پێودانگە تیۆرە ڕەخنەییەكان بە هۆشیارییەكی جیاوازەوە هەقیقەتی دەقە ئەدەبییەكان بەرجەستە دەكەن، تێڕوانین و عەقڵیەتە  

 ڕەخنەییەكانیان لەسەر پیادە دەكەن.

 

 ڕەنگدانەوەی شیعری ئایینیی لە ئیسلامدا:   -4

ئەوە زانراوە كە عەرەبەكان لە سەردەمی جاهیلیدا خاوەن بەهرەیەكی مەزن بوون لە هۆنینەوەی شیعردا، بابەتەكانی ئەو 

كاتەش بەزۆری بریتیبوون لە دڵداری و وەسف و ستایش و دلێری و لاواندنەوە و داشۆرین، كە ئەمانەش لە چوارچێوەی غەزەل و  

شاع هەندێك  هەروەها  دەگووتران،  ئایینیی  قەسیدە  شیعری  لەگەڵ  خۆی  خۆی،  سەردەمەكەی  پێچەوانەی  بە  هەبوو  وا  یری 

تاقیدەكردەوە و ئاگای لە كتێبە پیرۆزەكانی پێش قورئان بووە، لەوانەش شاعیر "مخصرم" كە ناوی تەواوی "امیە بن الصلق" بوو. كە  

ئاسما ئافراندنی  و  داهێنان  باسی  لە شیعرەكانیدا  )د.خ(،  پێغەمبەر  ڕەتكردنەوەی لە سەردەمی  داوای  دەكرد، هەروەها  زەوی  و  ن 

 (.  78: ص 1990بتپەرستیی دەكرد. )الناقوری,

جاهیلی  ڕەوشتی  و  نەریت  زۆر  و  ئاراوە  هاتە  نوێ  شیوازێكی  سەریهەڵدا  ئیسلام  ئایینی  كە  عەرەب  دوورگەی  لەنێو 

ڕەتكرایەوە، بەڵام هەندێكێشی وەكو خۆی مایەوە، هەندێكی تریشیان دەستكاریكرد وایان لێكرد كە بەشێوەیەك بگونجێت لەگەڵ  

(. ئایینی ئیسلام 30: ص1980هەنگاو ئەدەبیاتی ئیسلامگەریی برەوی دەبێت. )حمودی،  بەرنامەی ئایینی ئیسلام، ئیتر لێرەوە هەنگاوبە

لەگەڵ  دەبێت  كە  دیاریكرد  بۆ  چوارچێوەیەكی  بەڵكو  ڕەتنەدەكردەوە،  شیعری  گشتی  بەشێوەیەكی  بەش،  دوو  كردە  شاعیرانی 

ئەم سنوورانە كە بۆ شاعیران دانران، شاعیران    بیروباوەڕی ئیسلامەتیدا بگونجێت و نابێت دژایەتی لەگەڵدا هەبێت، لەدوای ئەوەی

بوون بە سی بەش: هەندێكیان وازیان لە شیعر هێنا و چوونە ناو جیهانی قورئانەوە، هەندێكی تر وازیان لە شیعر نەهینا و دژایەتی  

ی كە قورئان بۆ شاعیرانی موسڵمانەكانیان دەكرد، بەشەكەی سێیەم لە سەر شیعری خۆیان بەردەوامبوون و پابەندبوون بەو یاسایانە

دیاریكردبوو و بوونە قەڵغانی پاراستنی ئەم بیروباوەڕە تازە و نوێیە، لەوانەش هەندی لە شاعیرانی وەكو: "حسان بن پابت" كە بە  

اوەڕی (. شاعیران لە سەنگەری داكۆكی و بەرگری دابوون و بیروب192: لا 2014شاعیری پێغەمبەر )د.خ( ناوبانگی دەركردبوو. )شوان، 

(.  25: ص1990ئیسلامگەریی لە هەوێنی شیعرەكانیاندا ڕەنگیدایەوە، لەوانەش "كعب بن زهیر" و "عبدالله بن رواحە". )االناقوری،  

شیعری بڕوا و باوەڕ لە ناو كۆمەڵگای ئیسلامدا بوونی خۆی سەلماند و هەمیشە شاعیران لە مەیدانی بەرگری لە بیروباوەڕی ئیسلامەتی 

روباوەری سەردەمی جاهیلییەكانیان بە شیعرەكانیان ڕەتدەكردەوە، كە ئەمانەش بوونە هۆی ئەوەی گۆڕانكارییەكی نوێی  دابوون و بی

لە  كە  شیعرەوە  فەرهەنگی  ناو  هاتنە  ئیسلامگەریی  تازەی  زاراوەی  و  وشە  هەندێك  ناوەڕۆكەوە،  و  ڕوخسار  لەڕووی  بێنەكایەوە 

 وەها سەبارەت بە ناوەڕۆكیش شیعری یەكتاپەرستیی هاتە ناو مەیدانی ئەدەبەوە. فەرهەنگی شیعری كۆندا نەبینراو بوون، هەر 

بێگومان بەهەرمینبوونی شیعری ئایینیی بەهۆی چەند هۆكارێكەوە بوو لەوانەش: ئایەتەكانی قورئان لە بارەی وەسفكردنی 

خۆشییەكانی ناو بەهەشت و ناخۆشییەكانی ناو ئاگری دۆزەخ و چۆنیەتی باسكردنی مردنی كەسەكان و جیهانی دوای مردنی مرۆڤ و  

امادەكردنی باوەڕداران بۆ ڕۆژی دوایی، هەروەها سەرنجدانی شاعیران لە ژیانی پێغەمبەر و  بەكەمزانینی جیهانی ژیانی دنیا و خۆئ

 (. 119: ص 1979یارانی... هتد. )العوادی، 

لەڕووی ناوەڕۆكدا سەرەڕای ئەوەی كە شیعری ئایینیی گۆڕانكاری بەسەر شیعری عەرەبییدا هیناوە و چەند بابەتێكی تازە 

هاتنەئاراوە كە بوونە هۆی ئەوەی ببنە كاریگەری بەسەر مەبەستە كۆنەكانی شیعری عەرەبیی كە گیانیكی ئیسلامگەریی و نوێبوونەوەی 

شیعر بەگشتی ئاوێنەی سەردەمی خۆیەتی، چ لە ناو خەڵك ڕووبدات لە شیعردا ڕەنگدەداتەوە،   پێبدەن، دەبێت ئەوەش بزانین كە

بۆیە شیعری ئایینیی لەسەردەمی ئیسلامدا وێنەی ڕووداوی گرنگی پیشانداوە و تۆماریكردوون، بۆیە لە ئەدەبی عەرەبییدا ئەم جۆرە  

 و مەبەستە سوود وەربگرن.  شیعرە دەبینرێت و شاعیر و نووسەران توانیوویانە لەم بابەت

هاتنی ئایینی ئیسلامیش بۆ ناوچە كوردییەكان لەو كاتەوە دەستپێدەكات كە ساسانییەكان لە سەدەی سێهەمی زایینییەوە هەتاوەكو 

پێهێنرا، پێش  حەوتەمی زایینی و هاتنی ئیسلام حوكمڕانی ناوچەكەیان كرد و دەسەڵاتیان لەلایەن عەرەبە موسڵمانەكانەوە كۆتایی 

ناوچەكانی كوردستان چەندین ئایینی ناسراوی وەك كریستیان و جوو، ئیزیدی، یارسان و چەندین تەریقەت هاتنی ئایینی ئیسلام بۆ  

 (. 411: لا 2013و ئایینی تری تێدا بوو كە بنەچەیان بۆ سەردەمی هوری و سۆمەری دەگەڕایەوە. )حەمەڕەش، 

موسڵمانبوونی كورد بۆ ئەوكات دەگەڕێتەوە، تاكو ئێستاش بەردەوامە، بۆیە ئەدەبیاتی كوردیش وەك زۆربەی ئەدەبیاتی  

، لا  2008نەتەوەكانی تر بەتایبەتی لە شیعردا، بابەتی ئایینیی وەك بابەتێكی سەرەكی پانتایەكی فراوان و بەرینی گرتووەتەوە. )سەعید،  

233 .) 

لەم بارەیەوە شاعیرانی كورد بەرهەمێكی زۆریان ئافراندووە لە هەموو قۆناغە جیاجیاكاندا پێڕەویان لەم ناوەڕۆك و بابەتە ئیسلامییانە 

كردووە، چونكە بەپێی ئەوەی كە كۆمەڵگای كوردەواری هەر لە مێژەوە كولتووری ئایینیی كاریگەری لە سەرهەبووە. پیرۆزیی و مەزنیی  

ریتێكی باو لەو كۆمەڵگایە و ماوەتەوە و بایەخی پێدراوە و بە پێرۆزیی ڕاگیراوە. وێڕای ئەوەش زۆرترین شاعیرانمان لە  ئایین وەك نە

و  ژینگە و بنەما ئایینییەكانەوە سەریاندەرهێناوە، بۆیە دەبینین لە زۆربەی دیوانە شیعرییەكانی شاعیراندا بابەتی ئایینیی  شوێنی بەرچا 

یعری ئایینییش بنچینەی شیعری سۆفیانەیە و هێندەی سۆفیگەریی توانەوە و قوربانیدانی تێدا نییە و بریتییە لە  و دیاری گرتۆتەوە، ش

 (. 23: لا 2014ستایشی خودا و پێغەمبەر و یاران و پیاوچاكان پاڕانەوە و پەرستشەكان، سەرزەنشتكردنی نەفس و دەوروبەر. )شوان، 

"مەحوی"ــی شاعیریش یەكێكە لەو شاعیرە كلاسیكییانەی كە سوارچاكی شیعری ئایینییە، ڕۆڵیكی بەرچاوی لەم بوارەدا  

هەبووە، دواتر بەوردی باسی ئەم بابەتە لەلایەنی ڕوخسار و ناوەڕۆكەوە دەكەین، بەتایبەتی لە قەسیدەی "بەحری نوور"ـــەكەیدا، 

نە دەكەین كە قەسیدەكەیدا ڕەنگیانداوەتەوە، بەرهەمەكەی شاعیر یەكێكە لە شاكارەكانی ئەدەبیاتی  ئاماژە و باسی ئەو بابەتە ئایینییا

 ئیسلامگەریی.  

 

  :ڕوخسار و ناوەڕۆك لە قەسیدەی"بەحری نوور"ــی  "مەحوی"ــیدا -5

ڕوخسار و ناوەرۆك، دوو دیوی پێكهێنەر و جیاوازی دەقی ئەدەبیین، بە دیاریكراوی شیعری كلاسیك، پەیوەندی نێوانیان 

ڕاستەوانە دەگۆڕێت، بەهێز و پێزبوونی یەكێكیان بێگومان ڕەنگدانەوەی دەبێت بەسەر ئەویتریانەوە. دەمێكە لەلایەن ڕەخنەگرانی 

و لێیكۆڵراوەتەوە، بۆنموونە لەسەدەی بیستەمدا ڕوخسار و ناوەڕۆك  لەگەڵ سەرهەڵدانی ڕێباز كۆن و نوێی ڕۆژهەڵات و ڕۆژئاواوە 

و قوتابخانە ئەدەبییەكان، قسە و باسی زۆری لەسەر كراوە، هەر ڕێباز و قوتابخانەیەك، بەشێوەیەك لە گرنگی ئەم دووانە لە ناو 

 دەقە ئەدەبییەكان دواون و ڕۆشناییان خستۆتەسەر.  

دەركەوتن،   ئەدەبیی  ڕەخنەگری  بزوتنەوەیەكی  و  ڕەوت  كە وەك  ڕووس،  فۆڕمالیستانی  لە لای  ناوەڕۆك  و  بیر  بۆنموونە 

بایەخێكی ئەوتۆیان بە هزر و بیری ناو دەقەكان نەداوە، زیاتر لە ڕووی زمانەوانییەوە سەروكاریان لەگەڵ شێوە و فۆڕمی وشەكان بوو.  

وەك بەشێكی ماددە وایە، كە ئەدەب لە ڕێگای هۆكارە ئەركییەكانەوە بەكاریدەهێنیت. لێرەوە بەلایانەوە ئەوان پێیانوایە: بیر كەتوارێكە  

جوداكردنەوەی فۆڕم و ناوەڕۆك هیچ نرخ و سوودێكی نییە، فۆڕم بنچینەیە و لە پێش ناوەڕۆكەیەوە. هەر ناوەڕۆكێشە لەسەر فۆڕم 

ئەد دەقە  فۆڕمی  دەڵین:  فۆڕمالیستەكانیش  لێدەدرێت. وەستاوە،  بڕیاری  دیكەوە  فۆڕمەكانی  ڕێگای  لە  و  گەشەدەسێنیت  ەبییەكان 

 (. 30: ص 2000)زریل، 

فەیلەسووفێكی وەك "مارتن هایدیگەر"ــیش دەڵێت: بنیاتی بوونی كاری هونەریی لە ناكۆكی نێوان جیهان و زەمین وەك 

ئەڵتەرناتیڤێك بۆ ڕوخسار و ناوەڕۆك لەسەر گرژی نێوانی ئەم دووانە دامەزراوە. بەمشێوەیە ئەوە بنچینەی پڕۆسەی تێگەیشتن و  

 (.  35: ص 2005ە، هێرومۆنتیكای هونەری واتایە. )ابو زیل

بۆیە دەكرێت بڵێین: ڕوخسار و ناوەڕۆك  ئەم دووانە "لازم و مەلزووم"ــی یەكترن، هەر كامیان بوو، ئەویتریشیان دەبێت 

و هەركامیان فەوتا ئەویتریشیان دەفەوتێت،  هەرگیز بەبێ یەكتری ناكرێت و نەكراوە، ڕوخسار و ناوەڕۆك تێكداڕژاون و ئاوێتەی  

 ن و شیعر بەشێكە لێی، بریتیین لەو كۆمەڵە خاسیەتانەی كە تا ئەوپەڕی وردی لێكداتواونەتەوە.  یەكترن، چونكە هونەری ڕاستەقینە

كەواتە هەرگیز ڕەوا نییە بەرزی، یان نزمی شیعرێك بدرێتەپاڵ تەنها یەكێكیان و بە نزم تەماشای ئەویتریان بكرێت. ڕوخسار 

دەبێ ڕەنگدانەوەی ناوەڕۆك بێت نموونەیەكی ڕاستەقینەی بێت، دەبێت كەف و كوڵی سۆزی هەڵچوو و لەرینەوە و تەلی دەروون  

 (. 26: لا2013عردا، یەكێتییەك ساز بكەن، بەهیچ جۆریك لێكجیانەبنەوە. )حبیب الله، بێت، پێكەوە لە قەوارەی هونەریی شی

ڕوخسار و ناوەڕۆك هەروەك لەش و گیان بەیەكترەوە پەیوەند و پەیوەستن. دوو دەمی یەك مقەستن، دوو ڕووی یەك پارچە گەوهەرن.  

 (.   16: ل1974)گەردی، 

پێشكەش دەكات،  تێدا  تێدا دەمەییت و خۆی  ئەدەبیی  كە دەقی  قاڵبەیە  ئەو ڕووپۆش و  بڵێین: ڕوخسار  بۆیە دەتوانین 

لە   دەكات  شاعیر  تاقیكردنەوەی  و  ئەزموون  لە  گوزارشت  و  دەبێت  بەردەوام  گۆڕانێكی  لە  ناوەڕۆكدا  و  مەبەست  لەگەڵ  ئەمەش 

ی ڕوخساری شیعریی لای هەر شاعیرێك لە سەرەتای زمان و دەبڕێنە، دوایی لایەنی بارودۆخ و سەردەمێكی دیاریكراودا. یەكەم ئاكار 

تەكنیك و فۆڕمی ئەو دەربڕینانەیە كە ئەزموونی شاعیری تێدا بەرجەستە دەبێت و خۆی لە هونەرەكانی كێش و سەرواوە دەدۆزێتەوە، 

 دەردەكەوێت. بەم پێیە ڕوخساری قەسیدەی "بەحری نوور"ـــی "مەحوی" لەم چەند لایەنە 

 ڕوخساری قەسیدەی "بەحری نوور"ــــی مەحوی.  -6

ئاڕاستە هونەرییە ڕۆیشتووە كە  ئەگەر سەیری ڕوخساری شیعری كلاسیكی كوردی بكەین دەبینین ڕوخساری شیعر بەو 

 شیعری میللەتانی ڕۆژهەڵاتی پێوە پابەندبووە، هەیانە فۆڕمی دەربڕینی شیعرییان بەكارهێناوە. 

هەروەك "گۆران"ــی شاعیر دەڵیت: قاڵبی هەڵبەستی كۆن پێكدێت لە قەسیدە، غەزەل، پێنجخشتەكی، چوارخشتەكی،    

(. هەروەها دەڵێت: لە شەقڵی لاسایكردنەوە بە شێوازەوە ئاشكرایە، لە قاڵبدا 136: ل  1961تەركیببەند، تەرجیعبەند... هتد. )گۆران،  

" بەیت تێنەپەڕێت، قەسیدە 15شینەكانی لابدات، غەزەل هەر دەبێت ژمارەی بەیتەكانی لە "كەس نەیویستووە لە نەریتی مامۆستا پێ

 (.  141: ل1961دەبێت لەسەر یەك سەروا تەواو بێت، وتە و دەربڕینەكان دەبێ هەر كڵیشەی پێشینان بن. )گۆران،

بۆیە شاعیرانی كلاسیكی كوردی شێوازی ئەو دەربڕینەیان گرتۆتەبەر بۆ گەیاندنی پەیام و مەبەستەكانی خۆیان، هەروەها 

لە ڕووی خاسیەتەكانی تریش كە پەیوەستن بە ڕوخساری شیعرەوە بەهەمان شێوە شوێن یاسا و ڕێسا هونەرییەكانی شیعری باوی ئەو 

 عرییش ئەمانەی خوارەوەن: سەردەمەی هەڵگرتووە، خاسیەتەكانی شی

 زمانی شیعریی:  -7

زمانە  بەو  تر  وزەیەكی  شیعرە  ئەو  پێدەهۆنرێتەوە،  شیعریشی  كە  تێكچڕژاوە،  و  ئاڵۆز  دیاردەیەكی  خۆیدا  لە  زمان 

دەبەخشێت، بەمەش زمانەكە بەهێز و ڕەوانتر دەبێت. ئەو زمانە بەهێزەش بەهاو و بایەخیكی زیاتر بە مەبەست و شتەكە دەبەخشێت.  

 ، بازنە و خودی مەبەستەكە فراوان و چڕتر دەكاتەوە. شیعرییش كە زمانێكی ئەندێشەیی و خوازەییە

گومان لەوەدا نییە كە زمانی ئاسایی و زمانی ئەدەب جیاوازن، خوێنەری شیعر و ژانرەكانی تر هەست بە جیاوازییەكانی    

نێوانیان دەكات. هەست بە جۆرە دەربڕێنیك دەكات كە لە سەرووی زمانی ئاسایی و زمانی پەخشان دایە. ئەگەرچی زۆربەی واژە و 

ە و زاراوەی ئاسایین و ڕۆژی بە دەیانجار بەكاردەهێنرێن، بەڵام كە شاعیر دەیخاتە دووتوێی زاراوەكانی شاعیر بەكاریان دێنێت واژ 

شیعرەوە شێواز و واتای نوێیان پێدەبەخشیت. ئەوەش زۆرجار بە پشتگوێخستنی هەندێ لە یاساكانی زمان و لادان لەو یاسا و ڕێسایانە.  

ەتادا ئەو زمانەی شاعیرانی كلاسیكی كورد بەكاریاندەهێنا، زمانێكی كوردی (. زمانی شیعری كوردی كە لە سەر 70: ل  2012)قادر ،  

تێكەڵ بووە. واتە زمانێك بووە سوودی تەواوی لە وشە و زاراوەكانی زمانانی تری ڕۆژهەڵات وەرگرتبوو بەتایبەتی زمانی فارسی و  

نكردۆتە سەر زمانی كوردی بەر لە هەموو شت پێویستە  عەرەبی و توركی، كە هەریەكەیان لە ئەنجامی چەند هۆكارێكی جیاوازەوە كاریا

لە سەرەتادا ئەو ڕاستییە بخەینەڕوو كە زمان و ئەدەبی فارسی لە سەرەتای دەستپێكردنی ئەدەبی كوردییەوە كاریگەری بەسەر زمان و  

ی لە سەرەتاوە، واتە لەو ڕۆژە  ئەدەبیاتی كلاسیكی كوردییەوە هەبووە، هۆی ئەم كاریگەرییەش دەگەڕێتەوە بۆئەوەی كە ئەدەبی كورد

كە ئەدەبی نوسراومان هەیە پەیوەندییەكی بەهێزی لەگەڵ ئەدەبی فارسیدا بوو تا دەگاتە ڕووخانی دەوڵەتی عوسمانی و دامەزراندنی  

 (. 18، ژ: 1984دەوڵەتی عیراق ئەم پەیوەندییە بێگومان بۆتەهۆی كارتێكردن و هەمیشە بەردەوام بووە. )عارف، 

ئەمەش ڕاستییەكی گرنگمان بۆ دەردەخات ئەویش ئەوەیە كە كاریگەری و كارتێكردنی زمان و ئەدەبی فارسی لەسەر ئەدەبی 

كوردی ماوەیەكی درێژی خایاندووە، هۆیەكی تری بۆ ئەو پەیوەندییە پتەوەی كە لە نێوان زمان و ئەدەبی كوردی و فارسیدا هەبووە، 

دروستبووە. خزمایەتی نێوان زمانی فارسی و كوردی، كە سەر بەیەك خێزانە زمانن و ئاشنابوونی  لە ئەنجامی چەند هۆیەكی گرنگەوە  

كورد هەر لە زووەوە بە ئەدەبیاتی فارسی و گونجاندنی ناوەڕۆك و ئەو ئەدەبیاتە لەگەڵ ئەدەبیاتی كوردیدا. زمانی فارسی هەندێ  

فارس لەگەڵ بیروباوەڕی شاعیرەكانی ئێمە دەگونجێت، هەروەها "گوڵستان" نزیكایەتی لەگەڵ كوردیدا هەیە و بیروباوەڕی شاعیرەكانی  

 (. 295: ل2005و دیوانی "حافظ" و "شاهنامە"ــەن هەموو كات هەر لە ناوەوە بووە )سابیر،

زمانەكە  هەردوو  نێوان  خزمایەتی  لە  جگە  كوردی،  ئەدەبیاتی  لە  فارسی  ئەدەبیاتی  و  زمان  كارتێكردنی  تری  هۆیەكی 

دەگەڕێتەوە بۆئەوەی كە ئەو بابەتانەی لە مزگەوت و قوتابخانە ئایینییەكان دەخوێندران بە زمانی فارسی بوون و چینی ڕۆشنبیری  

ڕاستەوخۆ پەیوەندی بە ئەدەبیاتی فارسییەوە كردووە و كەوتونەتە ژێر كاریگەری ئەو زمان و  كورد لە ڕێگای زانینی زمانی فارسییەوە  

و   بوون  مزگەوتەكان  ئیسلام  ئایینی  بڵاوبوونەوەی  دوای  لە  خوێندەواری  شوێنی  و  مەڵبەند  ئێمەدا  كوردستانی  لە  ئەدەبیاتەوە. 

وون، ئەمانەش دوای تەواوكردنی قورئانی پێرۆز بۆئەوەی فێری  خوێندەوارەكانشمان بەزۆری لای شیخ و مەلاكانی ئەو مزگەوتانە ب

نووسین و خوێندنەوە ببن بە واتای فێری پەخشاننووسین ببن، چەند كتێبێكی فارسی بوو كە خوێندوویانە بەتایبەتی "گوڵستان"ــی 

یەكەیان زۆر بەلاوە ئاسان بووە و  "شیخی سەعد"ـی لەبەر نزیكی دوو زمانی كوردی و فارسی لە یەكتر خوێندنەوە و نووسینی فارسی

لە   كە  بەشەیاندا  ئەو  لەگەڵ  خوێندەوارەكانمان  زۆربەی  جیهان  یەكەمی  جەنگی  دوای  تا  دەبینین  لەبەرئەوەی  بوون،  فێری  زوو 

 (.  13: ل 1973قوتابخانەی سەر بە دەوڵەتی عوسمانی توركیان زانیووە، فارسییان بە خوێندن و نووسین زانیووە. )موتابچی، 

هەروەها گونجاندنی ناوەڕۆكی ئەو ئەدەبیاتە، لەگەڵ سروشتی پێكهاتنی كۆمەڵگای كورد و ئەو سەرچاوە و ڕۆشنبیرییەی 

لە سەر بناغەیەكی ئایینی هاوبەشدا سازێندراوە، بە هۆیەكی تری ئەو كارتێكردنەی زمان و ئەدەبیاتی فارسی لە سەر زمان و ئەدەبیاتی  

شاعیر  دیوانی  دادەنرێت،  لە  كوردی  جگە  ناسرابوو،  مەلاكاندا  لەلاى  بەزۆری  خوێندەوارەكان  لای  لە  كوردستاندا  لە  فارسەكان  ە 

،  1973هاومەزهەبیی و هاوتەریقەتیی و گەلێك شتی تر ڕۆڵیان هەبووە، بۆ باوبوونی شیعر و بەرهەمی ئەو جۆرە شیعرانە. )موتابچی،  

 (.  13ل

ئەمانە و چەندین هۆكاری تر هەن كە دەبنە هۆیەكانی كارتێكردنی زمان و ئەدەبی فارسی لەسەر زمان و ئەدەبی كوردی، كە 

 كاری خۆی كردووە لە ڕووی دروستبوونی ئەو زمانە تێكەڵەی كە بە یەكێك لە خاسیەتە دیارەكانی شیعرە كلاسیكی كوردی دادەنرێت.  

هەروەها كارتێكردنی زمان و ئەدەبی عەرەبی لە سەر زمان و ئەدەبی كوردی، زۆربەی بیروڕاكان هۆكاری سەرەكی ئەم كارتێكردنە 

دەگەڕێننەوە بۆ هۆكارە ئایینییەكان. واتا بەهۆی هاتنی ئایینی ئیسلام و كاریگەری ئەو ئایینە لەسەر زمانی كوردی بەگشتی و چینی 

 (. 14: ل 1973ی. )موتابچی،  ڕۆشنبیری كورد بەتایبەت

زمانی عەرەبی زمانی قورئانە، ئایینی ئیسلامیش بەهۆی ئەو زمانەوە لە ناو نەتەوە موسڵمانە ناعەرەبەكان بڵاوبۆوە، بۆیە شتێكی ئاسایی  

  بوو زمانی عەرەبیش لەگەڵ بڵاوبوونەوەی ئایینەكە كار لە زمان و ئەدەبیاتی ئەو میللەتانە بكات كە چوونە ناو ئەو ئایینەوە. هەر لەسەر 

ی هەستكردن بەم پەیوەندییە پتەوەی نێوان زمان و ئایین، زمانی ئایینی زۆربەی كورد بووە، هەموو كەشێكی ئایینیش بەو زمانە  بناغە

كراوە، جا لەبەرئەوە هەموو كاتێك دەبێ چاوەڕوانی ئەوە بكەین كە وشەی بێگانە لە شیعری مەدرەسەی تەقلیدی كوردیدا بەدیبكەین. 

 (. 297: ل2005)سابیر، 

كارتیكردنی زمانی عەرەبی لە سەر زمان و ئەدەبی كوردی لە سەرەتادا ئەوەندە بەهێزبوو بەهۆی بەرزبوونەوەی هەستی 

ئایینیی و لاوازبوونی هەستی نەتەوایەتیی، بەجۆرێك تاوای لێهات چینی ڕۆشنبیری كورد ئەدەبە نەتەوایەتییەكەی خۆیان بیربچێتەوە  

ئ خزمەتكردنی  مەبەستیكیان  تەنها  )سجادی،  و  بێت.  ئیسلام  ل  1960ایینی  زاراوە  4:  و  وشە  ئایینەكەوە  كارتێكردنی  بەهۆی   .)

عەرەبییەكان تێكەڵ بە زمانی كوردی بوون و لەناو زمان و ئەدەبی كوردیدا بڵاوبوونەوە، ئەم بیروڕایانە دەمانگەیەننە ئەو ئەنجامەی  

ئایینی پیرۆزی ئیسلام بەهۆی كارتێكردنی زمان و ئەدەبی   عەرەبی لەسەر زمان و ئەدەبی كوردی و لەئەنجامدا لەپاڵ ناوەڕۆكە كە 

 ئیسلامییەكە، وشە و زاراوەكانی زمانی عەرەبی هاتوونەتە ناو شیعری كلاسیكی كوردی و ئەو زمانە تێكەڵەی سازاندووە. 

بەكاریانهێناون.  و  وەرگرتووە  زاراوەكانی  و  وشە  لە  سوودیان  كورد  شاعیرانی  زمانانەی  لەو  بوو  یەكێك  توركیش  زمانی 

كاریگەری زمانی توركی بەسەر زمان و ئەدەبی كوردی، وەك كارتێكردنی زمان و ئەدەبی فارسی و عەرەبی نەبوون، بەڵكو كەمتر بوون،  

چونكە زمانێكی زۆر جیاوازە لە ڕووی خێزانی و هەروەها زمانێك نەبوو كە زانستی ئایینیی و فەلسەفیی پێبخوێنرێت لە مزگەوت و  

 (.291، ل 2005قوتابخانەوە، پێچەوانەی فارسی لەبەر ئەمانە كاریگەرییەكی ئەوتۆی نەبووە. )سابیر، 

لە    بوو  بەشێك  لەبەرئەوە  دەسەپێندرا،  كوردەكان  بەسەر  بەزۆری  كە  بوو  زمانە  ئەو  توركی  زمانی  سیاسییە، چونكە  تر  هۆكاریكی 

 (. 5: ل 1973دەوڵەتی عوسمانی. )موتابچی، 

ئەمانە و چەندین هۆكاری تر بوونەهۆی ئەوەی كاریگەری زمانی توركی كەمتر بێت لە چاو كاریگەری دوو زمانەكەی تر 

لەسەر ئەدەبی كوردی. هەر چۆنێك بێت لە تێڕوانینێكی خێرا بەسەر شیعر و دیوانی هەر كام لە شاعیرانی كلاسیكدا، زۆرێك لە وشەی 

تەنانەت جاری واش هەیە دەكرێت هەر بەهۆی كێش و پێویستی شیعرەوە، تاكو ئێستا وەكو   "فارسی و عەرەبی"ــی بەرچاو دەكەون،

خۆیان لە زمانی كوردیدا ماونەتەوە وشەی داتاشراوی نوێ نین، دیوانی هەر كام لە شاعیرانی كلاسیكی وەكو "نالی، سالم، كوردی،  

كی دوور و درێژ لە وشەی فارسی و عەرەبی دەربهێنرێت. هەبوون وە فایی، شیخ ڕەزا، حاجی قادری كۆیی، ..." . دەكرێت ڕێزبەندییە

و دووپاتی زۆریك لەو وشە فارسیی و عەرەبییانە لەناو شیعری كوردی ئەو سەردەمەدا دەگەڕێتەوە بۆ چەند هۆكارێك كە لە پێشەوە 

 باسمان كرد، یەكێك لە هۆكارەكان هۆكاری ئایینیی بووە. 

چونکە  دەچنێت،  شیعرەکانی  دێڕە  لە  بەشێک  پێرۆز  قورئانی  و  عەرەبیی  ڕێنووسی  بە  هەر  عارفێک،  وەک  "مەحوی" 

 (.۱۳٨: ل ۲۰۱۳پێدەچێت بە عەرەبی هێشتنەوەی ئایەتەکان بەوە لێکدەداتەوە کە بۆ "مەحوی" زیاتر ئیحا ببەخشن. )مەلا، 

" یەكیكە لە شاعیرە ناودارەكانی كورد كە لە دوای "نالی و سالم و كوردی"ــی شوینپەنجەی لە ئەدەبی  1906ــ  1832"مەحوی"ــیش " 

كلاسیكی كوردیدا دیار و بەرچاو و كاریگەرە، كە زمانەكەی تێكچڕژاوە و پڕە لە وشە و زاراوەی فارسی و عەرەبی. لەبەرئەوەی دەرچووی 

 (.98-97: 2022نە بە ڕوون و ئاشكرایی ئایین و كوولتوری ئیسلامگەریی لە شیعرەكانیدا ڕەنگیانداوەتەوە)حسێن حوجرە و مزگەوتەكا

بوو،     سەردەمەكەی  بیری  زادەی  هەڵقووڵاوی  كە  "مەحوییزم"  كولتووری  میراتی  بە  ئاشنابوون  و  بوون  شارەزا  جا 

شیعرەكانی   لە  ئیسلامیی  كولتووری  و  ئایین  "مەحوی"  دەڵێین:  كە  وەنەبێت  جا  ئیسلامیی،  ئایینی  كولتووری  لە  سوودوەرگرتنی 

خۆشەویستیی، سیاسیی، ...هتد فەرامۆش كردبێت،  بەڵكو دیوانی "مەحوی" پڕە  ڕەنگیداوەتەوە لایەنەكانی تری وەك: كۆمەڵایەتیی،  

لە شیعری هەمەجۆر، هەروەك "بیخود"ـى شاعیر دەڵیت: شیعرى مەحوى چەكوشكارییە، قورسە و داخراوە، دەبێ زۆر لێیوردبیتەوە، 

ئایینیى و شاعیرەگەورەكانى فارس دەبی تەماشاى كتیبى بۆ بكەى، دەبی لەشەرحەكانى حەدیس و تەفسیرى قورئان و زا نستەكانى 

 (.  80، ل2008شارەزابین. )كەلهوور، 

ئەمە وامان لێدەكات كە بڵێین: هیچ شاعیریكى سەردەمى "مەحوى" لەڕووى فەلسەفە و بیرى قووڵ و ورد شیعرییان وەكو مەحوى  

 نەوتووە.  

" لەچوارچێوەی  نوور"ـــە،  "بەحری  بەناوی  كە  "مەحوی"  وەسفی  124قەسیدەكەی  بۆ  شیعرە  چاكترین  كە  چنراوە،  شیعر  دیرە   "

و   ئایینیی  زاراوەی  لە وشە و  پڕیەتی  لە كوردییەكە،  زمانی شیعرەكەی جگە  )د.خ(،  ئیسلام  پێغەمبەری  پێغەمبەر و خۆشەویستنی 

یینییەكان لە شوێن و مەبەستی خۆیانیدا هیناوەتەوە، كە زۆربەیان خۆشەویستنی پێغەمبەر عەرەبی و فارسی، بە چەشنێك زاراوە ئا

دروودی خوای لەسەر بێت دەنوێنن. وەك: "صلى الله علی، غیر علم الله سبحانە، حەیی مەننامە، موعجیزە، نوری قورئان، تعالی  

حیم، رسول الله، ذی قوە، مازاغ البصر، كما كان،  ذی النورین، الله، زوهد، عەرش،  خیر خلق الله، مابقی صما و عمیانە، ڕەئوف، ر 

ذو الانوار، رضوانه، باذن الله، علیه الرحمە و الرضوان، علیه اللعنە، عما الله عنك، معاذ الله، لاشك، سبحانه، ...هتد". هەریەك  

 لەم زاراوە ئایینییانە پانتایی واتای قەسیدەكەیان بەرفراوان كردووە. 

جگە لە زاراوەی ئایینیی پڕیەتی لە وشە و زاراوەی عەرەبی. وەك: "بحر، نور ، عیلم، عیرفان، زات، جەنات، حەزرەت، ساحیب، 

 كەمالات، ئەعلا، ئەبەد، عالەم، كەمال، عەزم، حەزم، فەلەك، تەنازول، موهیم، ... هتد". 

 وشە فارسیەكانیش ئەمانەن: دەرك، غەور، پەسندیدە، چراخ، مومیددی، ئەبەد، شەوكەوت، ئیحتیشام، ماهی، ئەڵبەت، ... هتد".  

شوێنی  مزگەوت  و  چونكە حوجرە  مزگەوتن،  و  تێگەیشتووی حوجرە  و  پێگەیشتوو  "مەحوی"ــیش  و  كلاسیك  شاعیرانی 

ڕاهێنانی مامۆستا و زانای ئایینیی بوون، كە لەوێدا بەرنامەی خویندن و بیركردنەوە لەسەر بنەمای زانستی ئیسلامیی بووە، كە زۆربەیان 

 اركراون. بە زمانی عەرەبی نوسراونەتەوە و تۆم

"مەحوی" یەكێكە لەو ڕچەشكێنن و ڕێخۆشكەر و دانایانەی ئەدەبی كوردیی، كە بە زمانە باڵاكەی و هزر و مەعریفە ئایینیی و تەنانەت   

 بەشێك لە دنیاییەكانی، بنەما سۆفییانە و عیرفانییەكانی دەناسرێتەوە. 

 كێش: -8

تەنها  دەپارێزێت،  پەرتی  و  لەنگی  لە  شیعر  كێش  كلاسیك،  شیعری  سەرەكییەكانی  هەرە  ئەستووندەگە  لە  یەكێكە  كێش 

تایبەتیش نییە بە نەتەوەیەك، بەڵكو لە شیعری هەموو نەتەوەكانی جیهاندا دەبینرێت. هەر زمان و نەتەوەیەكیش بۆ كێش، یاسای  

ەتەشدا گرنگی زەمەن لە بیر بكەین، چونكە ئەو كێش و یاسایانەی ئەمڕۆ دەیان دیوانی  تایبەت بەخۆی هەیە، هەروەها نابێت لەم باب

لە سەر چاپ دەكرین، مەرج نییە پاش چەند ساڵێكی دی هەمان گڕوتینی هەبێت، كێشی كلاسیكی كوردی كە كێشی عەرزووی عەرەبییە، 

دوات بەڵام  پەیڕەوكراوە،  زۆر  سەردەمانیكی  "گۆران"  ئەدەبیاتی  لە  ئاوازێكە جگە  كێش:  بۆیە  ڕۆیشت،  كزی  بەرەو  هێدی  هێدی  ر 

)خلوصی،   دیاریكراوی هەیە.  بەساتەوەختیكی  و مقفى"  245: ص  1977پێویستی  "الشعر كلام موزن  وتوویانە:  مێژە عەرەب  لە   .)

 ئەمەش بۆ گرنگی كێش و سەروا دەگەڕێتەوە لە شیعردا. 

"نازك الملائكە" كە یەكێكە لە ڕابەرانی شیعری نوێی عەرەبی  داوا لە نەوەی نوی دەكات بایەخ بە بەحرە عەرووزییەكان بدەن، چونكە    

 (. 70: ص 1978لە ڕێگای ئەو بەحرە عەرووزییانەوە، شاعیرەكان دەتوانن گوزارشت لە بەشێك ژیانی خۆیان بكەن. )الملائكە، 

كەواتە كێش: بریتییە لەسەرجەمی ئەو پێیانەی دێرە هەڵبەستێك دروست دەكەن، كە لە عەرووزی عەرەبییدا، پێیدەڵێن: 

(. یەكێك لە خاسیەتەكانی شیعری كلاسیكی كوردی  لاساییكردنەوە و پێڕەوكردنی ڕێوشوینی شاعیرانی 10: ل  1992تەفعیلە. )بیمار،  

دە بوو.  ئیسلامیی  و  عەرەبیی  لابدات، كلاسیكی  لێیان  خۆی  نەدەبوو  شاعیر  بووان،  بنەمایەك  و  دەستوور  چەند  بە  پابەند  بوو 

بەشێوەیەكی سەرەكی بەكێشی عەرووز پابەند بوو، ئەم كێشە "خەلیل كوڕی ئەحمەدی فەراهیدی"ــی بە دۆزەرەوەی لە ناو عەرەب 

گ و  خوێندنەوە  و  چەوتى  لە  عەرەبى  ئەدەبی  و  شیعر  توانى  چونكە  تۆماركردنیان دادەنرێت،  و  هەڵە  بە  شیعرەكان  واستنەوەى 

 (. 36: ل2021بەڕادەیەكى ئەندازەیی دیار ڕزگار بكات. )مەحوى،  

بەحرە  و  مۆسیقا  دەرخستنی  بۆ  ئەمەش  شیعر،  دێرەكانی  كێشی  بە  سەبارەت  لێكۆڵینەوەیە  عەرووز  لە  مەبەست 

بەحرانە مۆسیقای   ئەو  بەكارهینانی دەردەخات، چونكە  لە  توانای شاعیر  لەهەمانكاتدا  پەیڕەوی دەكات  عەرووزییەكانە، كە شاعیر 

 (. 11: ص 2007شیعرەكەی لەسەر دەوەستێت. )صلاح، 

بەحرە عەرووزییەكان شیعری عەرەبییان لە لەنگی و پەرت و بڵاوی پاراست، ئەم جۆرە كێشە بەپێی كورت و درێژی بڕگەكان 

: 1980دەستنیشان دەكرێت، درێژى شیعریش  یەكەیەكى مۆسیقییە، بە شیتەڵكردنیشی یەكەیەكی تر بەدوای خۆیدا دێنیت. )فریز،  

 ش بەهەمان بەحری عەرووزی بەپێی یاسا و ڕێسا و سروشتی ئەو دوو زمانە پەیڕەوكراوە. (. ئەم كێشە لەلایەن فارس و كوردی13ص 

كێشی عەرزووی    پەیڕەوی  كلاسیكە،  قوتابخانەی  بە  لێكدانەوەی شیعرەكانی سەر  و  زەمەن و سەردەم  بەپێی  "مەحوی" 

پەیڕەوكراوە،  دوایی خۆی  و شاعیرانی  تاهیری هەمەدانی"  "بابا  لەلایەن  لەمێژینەی هەیە،  دیرۆكێكی  كێشە  ئەم  ئاشكرایە  كردووە، 

تی ئەم قوتابخانەیە و ئەم كێشە، شیعرییان هۆنێوەتەوە، تاكو سەردەمی "مەحوی"  نزیكەی دە سەدە شاعیرانی كورد لە ژێر سابا

تەنانەت دوایی  ئەویش، هەتا سەردەمی نوێبوونەوەی شیعری كوردی لەسەردەستی شاعیرانی نوێخوازی كورد: "پێرەمێرد، ع. ڕەحیمی 

 هەكاری، مستەفا شەوقی زادە، شێخ نوری شێخ صالح، گۆران، ...هتد". 

بۆیە "مەحوی"ـــیش لە دیوانەكەیدا وەك شاعیرانی كلاسیكخواز پەیڕەوی كێشی عەرووزی  كردووە، بۆ هەمان مەبەست لە قەسیدەی  

 "بەحری نوور"ــیش، كێشی "هەزەجی هەشتی تەواو"ــی بەكارهێناوە.

 عیلم و عیرفانە)) وصلى الله على (( ئەو بەحری نووری 

 كە دەركی غەوری ناكا ، )) غیر علم الله سبحانە (( 

 )) وصلى الله على(( ئەوزاتی پاكی قودیسی ئایاتە 

 كە ئەخلاقی پەسندیدەی جەنابی حەیی مەننانە 

 ))وصلى الله على(( ئەو حەزرەتی ساحیب كە مالآتە 

 كە ئەعلا موعجیزەی قوربانی بم من نوری قورئانە . 

 تاریكی شەوی كوفرا بەیەك دەم لەمعەییكی دالە 

 هەزار و سیسەد و بیست و دووە ، دنیا چرا خانە

 چرایەك نووری بیچووی مومیددی بی ، دەبی وابی 

 چرایەك دەستی قودرەت خۆشی كا ، بۆتا ئەبەد مانە 

 

 ) مفاعیلن / مفاعیلن / مفاعیلن ، مفاعیلن /  

 مفاعیلن / مفاعیلن / مفاعیلن / مفاعیلن (   

 )هەرزەجی هەشتی تەواو(           

 سەروا:   -9

سەروا یەكێكی ترە لە ئەستووندەگە سەرەكییەكانی شیعر، بەدیاریكراوی مۆسیقای شیعر،  لەگەڵ كێش وەكو دوو كۆڵەگەی 

سەرەكی ڕۆڵیكی كاریگەر لە دروستكردنی مۆسیقای دەرەوەی شیعر دەبینن، چونكە سەروا وەكو كێش بنەڕەتییەكە لە بنەڕەتەكانی  

 (. 164: ل 2004شیعر. )مولود، 

: ص 1996سەروا گەلێك پێناسەی جۆراوجۆری بۆ كراوە. سەروا بریتییە لە: هەردوو دەنگی وشەی كۆتایی دیر. )الغنیم،  

 (. 11، ص 2007(. هەروەها سەروا جۆرە ڕێتمێكی مۆسیقیى گونجاو لە زەمەنێكی دیاریكراو دەخاتەڕوو. )صلاح، 241

لە سەرچاوە عەرەبییەكاندا سەبارەت بە سەروا گەلێك وتراوە و نووسراوە، زۆربەیان سەروا بە دوا پیتی دێرە دادەنێن ئەو 

باسی   هەندێك  وەك  نییە،  ڕەوی  پیتی  سەروا  پێیوایە:  تریش  بۆچوونی  بەڵام  "ڕەوی"  پێیدەڵین:  دەبێتەوە  دووبارە  كە  پیتەش  تاكە 

(. تێڕوانینی تریش پێیوایە: 213: ص1974زە كە مۆسیقای دێرە شیعر لەخۆ دەگرێت. )خلوصی،  لێدەكەن، بەڵكو كۆمەڵێك پیت و هێ

سەروا بریتییە لەو كۆمەڵە دەنگەی كە هەندێكجار بە بڕگە و لای هەندێك بە تیپ ئاماژەی بۆ كراوە، لە كۆتایی لەت، یان شیعر،  

 (. 26: ل 1999بەتایبەتی لە كۆتایی فاسیلەكاندا. )گەردی ،  هەندێكجار لە ناوەوەش دێت، هەروەكو دەشێت لە پەخشانیشدا هەبێ

واتە مەرج نییە سەروا تاكە دەنگێك بێت، بەڵكو دەشێت كۆمەڵە دەنگێك بێت، تەنها پەیوەستیش نییە بە شیعرەوە، بەڵكو    

لە پەخشانیشدا دەردەكەوێت، سەروا دەبێتە هۆی بەرزبوونەوە و نزمبوونەوە و وەستان و گۆڕینی مۆسیقا، چونكە  ترپە و ئاوازی 

دەنگەكانی دێرە شیعر ڕادەگرێت و دەبێت بە زایەڵە و دەنگدانەوەی دەنگە هاوچەشنەكانی شیعر زیاد دەكات و لەنگەری شەپۆڵی  

تری ناو هەمان دێر و دەنگە هاوبەشەكانی دێرەكانی تر دووبارەكردنەوەی دەستە دەنگێك جۆرە ڕیتمێكی ئاوازەیی دروست دەكات، 

ە سەر هەڵكشان و داكشانی ئاوازەكە و نیشتنەوەی لەسەر دەنگە و بەتایبەتی لە كاتی خوێندنەوەی بە دەنگدا كە پێداگرتنی تێدایە ل

 (.39، ل1999هاوسەرواكانی دواوە. )گەردى، 

واتە سەروا ڕۆڵێكی تایبەتی لە سازاندن و پێكهینانی شیعری شاعیراندا هەیە، چۆنیەتی بەكارهێنانیشی لە شاعیرێكەوە بۆ   

شاعیرێكی تر دەگۆڕێت، بۆیە ئەگەر سەیری شیعری شاعیرانی كلاسیك بكەین، لە سەرەتاوە تا كۆتایی بەیەك سەروا هۆنراوەتەوە، 

 ڕانی بەسەرداهاتووە بە ئارەزووی خۆیان سەروا بەكاردەهینن.  بەڵام لە شیعری شاعیرانی نوێدا گۆ

ئەم سیستەمە عەرووزییەی سەروا شاعیری كلاسیكی بەتەواوەتی بەستۆتەوە و ناچاریكردووە، واتاكان و ڕوانینی شاعیرانەی 

خۆی لە چوارچێوەیەكی بەندكراودا  لە ناو تەنیا كڵیشەیەك بەندبكات و واتا و جوانی مۆسیقا و فۆڕم بكاتە قوربانی كڵیشەیەك،  

 (.   95: ل 2005ئەوهای دەوت. )پیرباڵ،   سەروا چۆن و چی لی داوا بكردایە،

و   سەروا غەزەل  یەكێتی  هەردووكیان  لە  وان،  یەك  وەك  هەردووكیان  سەرواوە  دابەشبوونی  ڕووی  لە  قەسیدە 

پەیڕەودەكرێت، لە هەردووكیاندا لەتی یەكەم و دووەمی دێری یەكەم هاوسەروان، ئینجا كۆتایی هەموو دێرەكان هەمان سەروایان  

 هەیە. 

"بەحرى    قەسیدەى  كردووە،  سەرواى  یەكێتی  پەیڕەوی  سەروادا،  بەكارهێنانی  لە  شیعرەكەیدا  دیوانە  لە  لووتكەش  "مەحوی"ــی 

 " دێرە شیعر دەبینێتەوە، سەرواى دێرەكانیش بە "انە" كۆتاییان هاتووە. 124نوور"ــیش، كە خۆیی لە "

 

 )) و صلى الله على (( ئەو بەحری نووری عیلم و عیرفانە

 كە دەركی غەوری ناكا )) غیر علم الله سبحانە (( 

 )) وصلى الله على (( ئەو زاتی پاكی قودسی ئایاتە 

 كە ئەخلاقی پەسندیدەی جەنابی حەیی مەننانە 

 ) وصلى الله على ئەو حەزرەتی ساحیب كەمالاتە

 كە ئەعلا موعجیزەی قوربانی بم من ! نووری قورئانە

 لە تاریكی شەوی كوفرا بەیەك دەم لەمعەییكی دا

 هەزار و سیسەد و بیست و دووە ، دنیا چرا خانە

 چرایەك نووری بیچووی مومێددی بی ، دەبی وابی 

 چرایەك دەستی قودرەت خۆشی كا ، بۆتا ئەبەد مانە 

 

 ناوەڕۆكە ئایینییەكەی قەسیدەی "بەحری نوور"ــی  مەحوی:  -10

بە بڕوای "مەحوی" حەزرەت، پانتایی عیشق ئەو پانتاییە کە هەموو کەس ناتوانێت بچێتە ناوییەوە، ئەوانەی کە دەتوانن 

عاشقەکانن تەنها  پانتاییەوە  ئەو  نێو  ل  ۲۰۱۱)شاهین،   بچنە  بە   (.۱٤٦:  خۆیان  ژیانی  سەرەتای  ڕۆژهەڵات  دنیای  كلاسیكی  شاعیرانی 

لە ئەوڕوپای سەدەی  ئایینیی بووە،  ناوندێكی  ناوەندی فێركردن  لێكدانەوەی قورئان دەستپێكردووە. واتە  خوێندنەوە و فێربوون و 

ئەوان بوو،  ئایینیی  ناوەندی  دەسەڵاتی  ژێر  لە  فێركردن  و  پەروەردە  شێوە  بەهەمان  ئایینییەكان  ناوەڕاستیش  كتیبە  بە  یش 

كاروبارە   لە  پێگەیشتن  و  تێگەیشتن  زیاتر  خۆیان،  خۆڕۆشنبیركردنی  زیاتر  بۆ  كلاسیكییەكان  ڕۆژهەڵاتە  شاعیرە  دەستیانپێكردووە. 

نی  (. "مەحوی"ــی شاعیر، هەروەك شاعیرە كلاسیكەكا56: ل  2014ئایینییەكان وانە جۆراوجۆرە ئایینییەكانیان خوێندووە. )مەحموود،  

باوكی  لای  ئیسلامیی  زانستەكانی  خوێندنی  سەرەتای  چونكە  خوێندۆتەوە،  جۆراوجۆرەكانی  لێكدانەوە  و  قورئان  ڕۆژهەڵات، 

دەستپێكردووە، لەپاشان بۆ فەقییەتی چووە بۆ سابڵاغ و بۆ لای مەلا عەبدوڵڵاــی باپیری، سی ساڵ لەوێ ماوەتەوە و گەڕاوەتەوە بۆ 

نی ئەوكاتەدا گەلێك وانەی وەرگرتووە، دوایی چووە بۆ بەغدا بۆ لای "موفتی زەهاوی" ماوەیەك لای  سلێمانی، لەلای مەلا چاكەكا

:  1960ز"ــدا، هەروەها بووەتە مامۆستا لە مزگەوتی "امام اعظم". )سەجادی،  1858ماوەتەوە و ئیجازەی مەلایەتی پێدراوە لە ساڵی"

وەك سەرچاو 354ل   ئایین  لە  شارەزابوونەی خۆی  ئەم  چیرۆكی (.  لەبارەی  زانیاری  وەدەستهینانی  بۆ  بەكارهێناوە  سەرەكی  ەیەكی 

پێغەمبەر دروودی خوای لەسەربێت، هاوەڵەكانی و زیاتر شارەزابوون لە پەڕجووەكانی پێغەمبەر دروودی خوای لەسەربێت و چەندین  

ئایینیی، چونكە ئاشكرایە قورئان كاریگەرییەكی زۆری لەسەر ئاستی هزریی تەواوی ئەو گەلانە داناوە كە پەیڕەویان لە    بابەتی تری 

 ئایینی ئیسلام كردووە، لە بوارە جۆراوجۆرەكانی نیگاركێشیی و تەلارسازیی و جواننووسیی، ...هتد، سوودیان لێوەرگرتووە. 

لە شیعرەكانی "مەحوی"، ئەوەندەی بنەما هزریی و سۆفییانەیی و مەعریفەكانی، وەرگر سەرسام دەكەن، ئەوەندە وەرگر 

 (.292: ل 2016ناپڕژێتەسەر جوانییەكانی لە چەشنی شیعری شاعیرانی تری كلاسیكیی كوردی. )خۆشناو، 

"مەحوی"ــی بلیمەت یەكێكە لە شاعیرەكانی ڕێزی دووەمی قوتابخانەی شیعری بابان،       لەدوای "نالی" و شاعیرانی تر 

نەقیب،  ئەحمەدی  "مەلا محەمەدی خاكی، سەید  لە شاعیرانی وەكو:  گەلێك  و  دادەنرێت  ئایینیی  پێڕەوەكانی شیعری  لە  بەیەكێك 

ەری شیعرە ئایینییەكانی "مەحوی" بەگشتی و قەسیدەكەی  "بەحری نوور" بەتایبەتی. )شوان،  حەمدی، ... هتد. كەوتوونەتە ژێر كاریگ

 (.149: ل 2009

ئەو  و  بابەت  و  وتار  لە  زۆر  لەگەڵ  هاوكات  لەخۆدەگرێت،  كۆمەڵەشیعرێك  شاعیر   "مەحوی"ــی  دیوانەكەی  ئاشكرایە 

شیعرانەی لە بارەی "مەحوی"ــیەوە نووسراون، وەك پاشبەندێك لە كتێبەكەیدا هەن، شیعرەكانی "مەحوی" دابەشكراون بۆ غەزەلیات 

ەكان و بەشی عەرەبی و بەشی فارسی، لەپاڵ ئەمانەشدا هەریەكێك لەم پۆڵینانە بەپێی  و شیعری ئایینیی و چوارخشتەكییەكان و تاك

ڕێزبەندی ئەلفبیی كۆتایی دێرە شیعرەكان ڕێزبەند كراون. ئەوەی پەیوەستیش بێت بە شیعرە ئایینییەكانی "مەحوی" بریتین: لە چوار 

 قەسیدە. 

 "دێر، باسی سیفەت و ناو و كردەوەكانی خودا دەكات.  136قەسیدەی یەكەم: "عقد العقائد"، "

 " دێرە، باسی خودبوون و سیفەتی خودا دەكات. 23قەسیدەی دووەم: كە "

 " دێر، بەگشتی ستایشی پێغەمبەر دروودی خوای لەسەربێت دەكات. 124قەسیدەی سییەم: "بەحری نوورە" كە بریتییە لە "

 " بەیتە شیعر، كە ستایشی "مەولانا خالیدی نەقشبەندی"ــی كردووە. 24قەسیدەی چوارەمیش و كۆتاقەسیدە بریتییە لە "

ئەم شاعیرە تەنیا هەر ئەوەندە شیعرە ئایینییەی نییە، بەڵكو لە ناو غەزەلەكانی تریشدا لەملاو ئەولا لە چەند شوێنی تر   

چەند دێری تر بەرچاودەكەون، كە ڕەخنە لە شێخ و مەلا و زاهید و ڕیاكارانی ئایین دەگرێت. وەك ئاشكرایە سنووری باسەكەی ئێمە 

كە بەڕاستی نایاب و جوانترین شیعرە، لە بارەی وەسف و خۆشەویستنی پێغەمبەر )د.خ( نووسرا بن،     تەنیا قەسیدەی "بەحری نوورە"

بە هێما و ئاماژەكردن بۆ وشەیەك، یان ڕووداوێك، چیرۆكێك، لە ئایەتەكانی قورئانی پیرۆز، كاریگەری زمانە شیعرییەكەی ویستوویەتی  

خوێنەر كەمەندكێش بكات، قەناعەتێكی هەمووەكی بە خوێنەر بكات و خوێنەر نغرۆی هەیەجانی عیرفان و سۆفیگەریی و ئایینخوازیی 

 بكات. 

 ئەو بابەت و مەبەستتانەی لە قەسیدەی "بەحری نوور"ــدا بەرجەستەدەكرێن، ئەمانەن:ـ

 ـ ستایشكردنی پێغەمبەری ئیسلام، دروودی خوای لەسەربێت.11

"مەحوی" سەرەتای قەسیدەكەی بە صەڵەواتلێدان لەسەر پێغەمبەر )د.خ( چنیووە، چونكە پێیوایە: یەكێك لەو نیشانانەی 

كە مرۆڤی موسڵمان و بڕوا و باوەڕداری پێدەناسرێتەوە ئەوەیە زۆرترین صەڵەوات بۆ دیداری پێشەوای مرۆڤایەتیی لێبدات، ئەمەش 

شەوا، چونكە خودای تاك و تەنیاش دەفەرموویت: )ان الله و ملائكته یصلون على النبی یا ایها نیشانەی وەفاداری ئەو مرۆڤەیە بۆ پێ

 (.  56الذین امنوا صلوا علیه و سلموا تسلیما(. ) سوڕەتی الاحزاب، ئایەتی 

بەڕاستی خوا و فریشتەكان صەڵەوات لێدەدەن لەسەر پێغەمبەر )د.خ(. ئەی ئەوانەی باوەڕتان هێناوە ئێوەش  صەڵەواتی 

لەسەر بدەن و بەردەوام یادی خێری بكەن. بۆیە "مەحوی"ـیش وەكو مرۆڤێكی موسڵمان و مامۆستا و زانایەكی ئایینیی ئەم لایەنەی 

دواتر لە بەرهەمەكانی بەرجەستەكراون، بەتایبەتی لە قەسیدەكەی "بەحری نوور" سەڵەوات    فەرامۆش نەكردووە و هەستیپێكردووە و

)د.خ(، كە دەڵێت: خودا  پێغەمبەری خودا  دێری سەرەتایی قەسیدەكەی دەگرێتەوە، دواتر دێتەسەر ستایشكردنی  لێدانەكەش سێ 

نەبێت، كەس قووڵایی و تەنانەت دووڕ و مەرجانی ئەو    بەزەیی بڕێژێت بەسەر دەریای  "نوور" و "زانست"  كە خوای تاك و تەنیا

دەریایە نازانێت، هەروەها داوای كردووە كە خوای تاك و تەنیا بەزەیی خۆی بەسەر پێغەمبەر دروودی خوای لەسەربێت ببارێنێت، 

خودایە و لە ڕێگای ئەوەوە كە هەموو نیشانەكانی پێغەمبەربوونی وەك بریسكەیەكی بێگەرد تێدا دەدرەوشێتەوە، كە قورئان كەلامی  

 پەیامەكەی خودا بە ڕوون و ڕەوانیی و موژدەبەخش و ئاشكرایی بڵاو دەكرێتەوە.  

 )) وصلى الله على (( ئەو بەحری نووری عیلم و عیرفانە

 كە دەركی غەوری ناكا )) غیر علم الله سبحانە(( 

 )) وصلى الله على (( ئەو زاتی پاكی قودسی ئایاتە 

 كە ئەخلاقی پەسەندیدەی جەنابی حەیی مەننانە 

 )) وصلى الله على (( ئەو حەزرەتی ساحیب كەمالآتە

 (.502: ل 1391كە ئەعلا موعجیزە ، قوربانی بم من ! نووری قورئانە )مودەڕیس،                          

 

 هەروەها "مەحوی" لە چەند شوێنی تری قسیدەكە بەردەوام دەبێت لە ستایشكردنی پێغەمبەر )د.خ(، وەك لەم بەیتەدا دەڵێت: 

 لە ڕوخساری لەتیفی، گوڵ، لە جەعدەی عەنبەرینی، دڵ

 دەجۆشیت و دەباری، ئەو گوڵستان و ئەم دڵستانە.

 لە بی ڕوحى ڕەوان و نێوچەوانى ڕۆژی لی دەتكىى 

 (. 513: ل 1391زوبانى تا شەكەر ڕێزە، دەهانى گەوهەر ئەفشانە )موودەڕیس،                 

                                                                                       

"مەحوی" بەم جۆرە ستایشی پێغەمبەر )د.خ( كردووە كە لەم گەردوونە هیچ كەسێك لە سیفەت و هەڵسوكەوت و ئاكار و جوانیی و  

 هەروەها جوانیی ئەندامەكانی ناگاتە پێغەمبەر )د.خ(، كە بەهەشتیش بە جوانییەكانی حەزرەت )د.خ( ئیرەیی دەبات.  

 ـ ڕەنگدانەوەی بابەتی  زوهد و پەڕاوێزخستنی دنیا و دنیانەویستیی لە قەسیدەكەدا: 12

زانایان و پێشینانی ئوممەتی ئیسلامیی چەند پێناسەیەكیان بۆ "زوهد" كردووە، كە هەموویان لە تەوەرێكدا دەخوولێنەوە، 

ئەویش بریتییە لە: دونیانەویستی و دڵ پەیوەستنەبوون پێیەوە. هەر لە قورئانی پیرۆز جەخت لە زوهد و دونیانەویستیی كراوە، بە 

ی دڵ و پەیوەستبوون بە دواڕۆژ و گرنگینەدان بە دنیا،  لەپێناو خزمەت ئاوەدانكردنەوەی ژیانی سووك سەیركردن و خێرا تیاچوون

هەمیشەیی دوواڕۆژ لە تایبەتمەندی زاهید و دنیانەویستان دان. خوای تاك و تەنیاش دەفەرمووێت: )اعلموا انما الحیاە الدنیا لعب و  

ولاد وكمثل غیث اعجب الكفار نباته ثم یهیج فتواه مصفراً ثم یكون حكاماً و فی  لهو زینە و تفاخر بینكم و تكاثر فی الاموال و الا 

ئایەتی الحدید،  الغرور(. )سوڕەتی   الا متاع  الدنیا  الحیاە  الله و رضوان وما  بزانن  كە 20الاخرە عذاب شدید و مغفرە من  (. واتە: 

بەڕاستی ژیانی ئەم دنیایە تەنها گەمە و گەپ و جوانیی و زۆركردنی ماڵ و منداڵ و خۆهەڵكێشانی نێوانتان، وەك وێنەی بارانێكە  

ان سەرسام بكات، پاشان وشك ببێت، جا بینینی بەزەردبوویی و دوواتر ورد و خاشاك ببێت و  با  هەر پڕووشەی  شیناییەكەی گەشتیار 

 بباتە جێگایەكەوە. 

كەواتە زیبایی و جوانیی ئەم دنیایەش هەروەك سەوزایی و مەزرایەك وایە، كە زۆر بە جوانیی و ڕێكوپێكی بنج دادەكوتێت 

و سەوز ببێت، پاشان وشك و زەرد هەڵگەڕێت و بایەكی تووند و تووش هەر پرووشەی بخاتە بندارێك، بۆیە دەبێت ئەوەش بزانین 

 (. 3: ل 2010، كەوابوو هۆشیار بن و نەخەڵەتین بە دنیا. )هەمەوەندی، ژیانی دنیا تەنها كاڵای دەستخەرۆكارە

زوهد و دنیانەویستیی لە فەرموودەكانیشدا ئاماژەیپێكراوە و باسكراوە، لە سوونەتی پێغەمبەریش )د.خ( ئەم مەسەلەیە   

دەردەكەوێت، وەك ئەو فەرموودەیەی كە پێغەمبەر دروودی خوای لەسەربێت: بە "عەبدوڵڵای كوڕی عومەر" )ڕ.خ( فەرمووە: )كن  

اە البخاری(. واتە لە دنیادا بەشێوەیەك بژی، وەك ئەوەی كەسێكی غەریبە، یان كەسێكی  فی الدنیا كأنك غریب، او عابر سبیل( )رو 

ڕێبوار بێت. حەقیقەتی زوهد و دنیانەویستیی لە ئایینی ئیسلامدا هەر ئەوەیە كە پێغەمبەر )د.خ( و هاوەڵە بەڕێزەكانی لەسەریبوونە، 

ت قەدەغە بكەیت و ماڵ و سامانی خۆت لەناوببەیت و گرنگی پێنەدەیت.  ئەوەش واتای ئەوە نییە كە شتە پاك و خاوێنەكان لەسەر خۆ 

 (. 6: ل 2010)هەمەوەندی، 

ڕۆژ  دوو  ئێمە  ڕووینەداوە  ڕۆژێك  هیچ  دەڵێت:  و  دەگێڕێتەوە  بۆمان  فەرموودەیەكدا  لە  )ڕ.خ(  خاتوون"ــیش  "عائیشە 

 لەسەریەك تێر نانی جۆ بە ئاوەوە بخۆین، تا ئەوكاتەی پێغەمبەریش )د.خ( كۆچی دواییكردووە. 

لەسەری   كە  نەبووە  ڕازاوەی  و  دوواییكردووە، خوانێكی جوان  كۆچی  تا  الله"   "رسول  دەفەرموویت:  مالیك"ــیش  كوڕی  "ئەنەس 

بخوات، پێغەمبەریش دروودی خوای لەسەربێت، تاكو كۆچی دوواییكردووە نانی نوێ و تازەی نەخواردووە، لەگەڵ ئەمەشدا دەیتوانی  

باش و پڕ چێژ بخوات، بەڵام خۆی نەیویستووە كە خۆی بە ماڵ و سامانی دنیا خەریك بكات، چونكە    باشترین نان و خواردنی ڕازاوە و

 (.   2022لە حاڵەتی زوهد بووە. )موبارەك،  

"مەحوی"ــی شاعیریش لەم دوو دێرەی قەسیدەكەی"بەحری نوور" زوهدی پێغەمبەرمان پیشان دەدات، كە دەڵێت: لەگەڵ 

ئەم هەموو شان و شكۆیەی كە هەیبوو، خۆی لە دنیادا دوور گرتبوو، كە خۆراكی ڕۆژانەی لەتێك نانی جۆ و دوو سێ دەنكە خورما  

 هێندەی دەنكە زیزانەیەك ئەرزشی نییە.   پتر نەبوو. سەری خۆی بۆ دنیا دانەنواند كە

 لەگەڵ ئەم ئیحتیسامە زوهدی دنیایی تەماشاكە 

 كە یەك لەت نانی جۆر بوو قووتی ، یا خورما دوو سی دانە

 فەلەك جا هی سەری خەرمانی تاعەرش ، ئەڵبەتەنابی

 (504: ل 1391تەنازول كا عولووی هیمەتی بۆ دەنكە زیزانە )موودەڕیس، 

                                                                                         

 ـ میعراجی پێغەمبەر )د.خ(13

ئاشكرایە "میعراج" بەرزبوونەوەیە لە ڕووی زەوییەوە بۆ چینە بەرزەكانی ئاسمان، لەویشەوە بڕین و تێپەڕاندنی زەوی و  

هەسارە و ئەستیرەكانی تر،  تا ئەو شوێنەی كە مرۆڤ تا ئێستا لە بارەیەوە نەیزانیووە، بەڵام باشترە ئایەتەكانی " میعراج"ـی قورئانی  

ەڕاشكاوانە باسی میعراج دەكەن. قورئانی پێرۆز دەفەروویت: )و النجم اذا هوى، ما ضل صاحكم وما غوى. پێرۆز بخوینینەوە، كە ب

وما ینطق عن الهوى ...(. بەمجۆرە  سوڕەتی )النجم(، بەباسكردنی بەرزبوونەوەی پێغەمبەر )د.خ( دەستپێدەكات . واتە ئەو پەڕجووە  

ای لەسەربێت فەراهەمكراوە و لەو  گەشتە سەرسوڕهێنەرەدا خودای تاك و تەنیای  گەورەیەی كە بۆ ڕێزلێنانی پێغەمبەر دروودی خو 

 بینیووە.  

گەیشتنە حەقیقەتیش لە ڕێگای خەیاڵەوە دێتەدی. حەقیقەت لە دڵدا دەردەکەوێت. کەواتە خەیاڵ مرۆڤ بەرەو گومڕایی و 

ونبوون پەلکێش ناکات، بەڵکو بە میهرەبانییەک دەچوێنرێت کە مرۆڤ لە ڕێگایەوە دەتوانێت پەیوەندی لەگەڵ دنیای باڵادا بسازێنێت  

 (.203: ل ۲۰۱۳)مەلا، 

لە بارەی چوونە ئاسمانەكەی پێغەمبەرەوەش )د.خ(، "مەحوی"ـی شاعیریش ئاماژەیپێكردووە و دەڵێت: خودای تاك و تەنیا  

حەزرەتی عیسای تا ئاسمان و تا لای خۆر سەرخست، بەڵام پێغەمبەر سەرخستنەكەی تا ئەو شوێنە بوو، كە گەیشتە خودای تاك و 



  2023، ساڵى 5، ژمارە.  27گۆڤارى زانکۆ بۆ زانستە مرۆڤایەتییەکان                                                                  بەرگى.  
 

 

145 
 

Vol.27, No.5, 2023 

 

تەنیا كە لە ماوەی هەناسەیەكدا لە شەودا، ڕێگای هەزاران هەزار ساڵی بڕی و هەر لەوكاتەشدا گەڕایەوە بۆ جێی خۆی ڕێگاكەی  

ئەوەندە سەخت بوو، حەزرەتی جوبرەئیل بەو هەموو هێز و توانایەوە كە هەیەتی پەكی كەوتبوو نەیدەتوانی بڕوات، دەیووت: ئەگەر 

 گرم تێبەردەبێت، كە پێغەمبەریش )د.خ( گەیشتە  خزمەت و دیداری خوا،  نووری خوایی بەسەردا باری.تۆزیكی تر سەربكەوم ئەوا ئا

"مەحوی"ــی كەڵەشاعیر دەڵێت: پێغەمبەری خودا بەهۆی گەشتە ئاسمانییەكەوە زانین و زانستی خوایی وەرگرت، كە لە   

 قورئانیشدا ئاماژە بەم زانین و زانستە كراوە ئایەتی )و علمناه من لدنا علماً(.  

 عورووجی عیسەوی تا ئاسمان و شەمسی عالەم بـــوو 

 عورووجی ئەحمەدی تا " لامكان " وشەمسی جانانـە 

 لە زەرفی یەك نەفسدا شەو هەزار ئەندەر هەزاران ساڵ

 زیاتر بەڵكی ڕێ تەی كات و ڕیجعەت كا هەر ئەو ئانە

 چ ڕێیەك ؟ بەو هەموو شاباڵەوە جیبریلـــــی ) ژی قو (

 بەجی مابوو لە ڕێ، دەیوت: خزم مەیدانی سووتانە 

 كە گەییە زاتی باری، نووری بیچوونی لەسەر بــاری

 دەوری شەمعی خۆیا بوو بە پەروانەكە هەڵگیرسا، بە 

 قبووڵى لی كرا هەرچى ڕجا بوو، پێی درا هەرچى

 عەتا بوو، هاتەجىى هەرچى سزاى ئیكرامى مێهمانە

 لەگەڵ هەرختوەیەك تەحسیلى عیلمێكى "لدنى"ى كرد

 (519: ل 1391لەهى ئەوسەر دەپرسی ڕۆحى حیكمەت نوورى عیرفانە )موودەڕیس،                                          

 

 ـ ئاماژەكردن بە ڕووداوی كۆچكردنەكەی پێغەمبەر )د.خ(، لە مەككەوە بۆ مەدینە:14

نەبووە...  بیابان  لەگەڵ  ڕێكی  و  پوخت  ئەزموونێكی  خۆی  خودی  و  كردۆتەوە  سۆفیگەرییەكانی  بنەما  لاسایی  "مەحوی" 

پێغەمبەر )د.خ( سەرەتا لە شاری "مەككە" دەستی بە بانگەوازی بۆ ئایینی ئیسلام كردووە، بۆ ماوەی سێزدە   (.  338: ل  2016)خۆشناو،  

ساڵ بەردەوام بووە لە هەردوو قۆناغی نهێنی  و ئاشكرا. لەسەر بانگەوازیكردنی ئەم ئایینە دژایەتییەكی ئێجگار زۆری لێكرا. ئابڵووقەی 

شێت و درۆزن و جادوگەر ناوزەندیان كردووە، بەڵام ئەم نێردراوە بێوچان كۆڵی نەداوە و ئابووری دراوە و جاری وا هەبووە بە  

ئەم كۆچە   اری "مەككە"ــوەكۆچ بكات بۆ شاری "مەدینە" لەگەڵ هاوەڵەكانیدا.بەردەوام بووە تاكو خودای گەورە پێی فەرموو كە لە ش

 (.   250: ص 2015وەرچەرخانیكی مێژوویی و دەستپێكی پەیام و ژیانێكی نوێبوو لەمێژووی مرۆڤایەتی. )المعافرى،

"مەحوی"ــی شاعیریش ئەم ڕووداوی كۆچكردنەی پێغەمبەر دروودی خوای لەسەربێت و هاوەڵانی زۆر بە ورد و جوانیی 

 دەنەخشێنێت، بە سوودوەرگرتن لە ڕووداوە ئایینییەكەوە.  

 شەوی هیجرەت كەعدا زۆر هینا، مشتە خاكی بــوو 

 پیا چەندن، دەبەنگ و كویر و كەڕمان ئەو لەعینانە

 لە ناو ئەو گورگ و ورچ و سەگ گەلە دەرچوو )باژن الله( 

 بە یــــــــــــاری غارەوە، یاری لە باری، ڕێ لە بەریانە

 وەكوو خورشید و مەه پێی سەیریان لی هەڵبری تاغــار 

 لە غارا سەیری كرد تەعدا كــــــــە وەك سـێبەر لە دوویانــە

 فــام و بەستەزمــــانبەیەك دوو عەنكەبووت و كۆتری بی 

 شوعوور و فەهمی گۆڕی لەو سەگ و ئیبلیس و دیوانــە

 بەهەشتی داخڵی )یثرب( دەبی، )گوبى( لە بۆ ئەنصار

 بەكوففارانی مەككە تا ئەبـــــەد ) یاویلنا ( مانـــــــە 

 ئەگەر ئەم هیجرەتە نەبوایە، دین ئەم شەوكەتەی كەی بـوو 

 (527: ل 1391كە هەر كەس تێ بگات بەم دینە نەسخی جوملـە ئەدیانـە )موودەڕیس،                                                               

 

 ـ شەفاعەتكردنی پێغەمبەر  دروودی خوای لەسەربێت بۆ موسڵمانان:  15

لە ڕۆژی دوواییدا،خەڵكی دەچن بۆ لای حەزرەتی ئادەم )س.خ(، دەڵێن: ئەی ئادەم تۆ باوكی مرۆڤایەتیت لای خودای تاك 

و تەنیا شەفاعەتمان بۆ بكە، ئادەمیش لەبەرئەوەی كە لە فەرمانی خودای تاك و تەنیا دەرچوو بوو، بەهۆی خواردنی بەروبوومی ئەو  

بۆیە دەچن بۆ لای پێغەمبەر نوح و ئیبراهیم و   و، بۆیە ناتوانێت داوای شەفاعەتیان بۆ بكات.دارەی كە میوەكەی لێ قەدەغەكرابو 

موسا و عیسا، ئەوانیش تایبەتمەندییەكانی پێغەمبەر  موحەممەد )د.خ( باس دەكەن و دەگەڕێنەوە لای پێغەمبەر داوای لی دەكەن  

 ەفاعەتەكە وەردەگرێت.   شەفاعەتیان بۆ بكات، ئەویش شەفاعەتیان بۆ دەكات و خوداش ش

مرۆڤ  شەریعەت  پێڕەوکردنی  واتا  هەقیقەت.  بەرەو  هەنگاونان  و  بۆڕۆیشتن  ڕێگایەک  کردۆتە  شەریعەتی  شاعیر،  "مەحوی"ــی 

 (70: ل ۲۰۱۱دەگەیەنێتە خواناسین. )شاهین، 

"محوی"ــیش لە قەسیدەكەیدا ئاماژەی بەوە كردووە كە لە ڕۆژی دوواییدا پێغەمبەر )د.خ( شەفاعەت بۆ ئوممەتەكەی دەكات، كە  

خودای تاك و تەنیا لە گوناهـو تاوانەكانیان خۆش بێت، چونكە لەو ڕۆژەدا خەڵكی هەموو سەریان لێشیواوە و پەرێشان و پەشۆكاون، 

 ت كە لەسەر حاڵی خۆیەتی سەری لی ناشێوێت. تەنیا پێغەمبەر )د.خ( نەبێ

 شەفیعی ڕۆژی ڕەستا خیزە، بۆ هەمووانە دەستاویز

 (.510: ل 1391ئەوە ئەو ڕۆژە وەك خۆ، )) مـــابقی صما وعمیانــە (( )موودەڕیس،  

 

 ـ ڕەنگدانەوەی هەندێك لە پەڕچووەكانی پێغەمبەر )د.خ( لە قەسیدەكەی "بەحری نوور"ــدا .16

پەڕچوو لە ئایینی ئیسلامدا كارێكی سەرووی هێزی مرۆڤایەتییە، كە لەلایەن پێغەمبەرەوە ئەنجامدەدرێت، ئەمەش توانای 

خۆیان نییە و خودا پێیان دەبەخشێت، بۆئەوەی بتوانن بیسەلمێنن بۆ خەڵكی كە ئەوان ڕاستن و خەڵكی بانگهێشت بكەن بۆ ڕێی 

م كارەش كەسێكی دیكە ناتوانێت بیكات بەهیچ شێوەیەك. هەر پێغەمبەریكێش خاوەن چەند  ڕاستیی و ڕوونكردنەوەی ڕاستییەكان. ئە

كاتێك   بۆنموونە  بووە،  پەڕجوویەك  چەند  خاوەنی  )د.خ(  پێغەمبەر  باسكراون.  ئایینییەكانەوە  كتێبە  لە  وەك  بووە،  پەڕجوویەك 

ێغەمبەر بێت، ئەوا هەموو پێغەمبەرەكان پەڕجوویان هەیە،  جوولەكەكان هاتنە لای قوڕەیشییەكان، وتیان: ئەگەر "موحەممەد" )د.خ( پ

 داوای شتێكی لێبكەن، كە لە توانای مرۆڤدا نەبێت. 

بۆیە ئەوانیش پێیانووت: خۆتمان پێبناسینە  موحەممەد )د.خ(، كە تۆ پێغەمبەریت، دەبێت پەڕجووت هەبێت هاوشێوەی 

پێغەمبەرانی تر. پێغەمبەریش )د.خ(، پێیاندەڵیت: چیتان دەوی بۆتان بكەم، داوای ئەوانیش ئەوەبوو، كە مانگ بكات بە دوو لەتەوە،  

دەكات كە لەو كارەیدا سەركەوتووی بكات، خودای تاك وتەنیاش فەرمان دەكات: بە پەنجە ئاماژە  پێغەمبەریش )د.خ(،  داوا لە خودا 

بۆ هەر شتێك بكات دەیكات بە دوو لەتەوە، ئەوە بوو پێغەمبەری خودا  )د.خ(، ئاماژەی بۆ مانگ كردوو و كردی بە دوو لەتەوە.  

)اقتربت الساعە وانشق القمر(. دوای ڕوودانی كارەكە مانگ دەبێت   خودای تاك و تەنیاش ئایەتی دابەزاند لەسەر لەتبوونی مانگ.

 بەدوو لەتەوە هەر بەشێك لەسەر دوو شاخ لە مەككە دەبینرێت. 

"مەحوی"ــی شاعیریش وەك زانا و دانا و مامۆستایەكی ئایینیی سوودی لەم ڕووداوە ئایینییە وەرگرتووە و لە قەسیدەكەیدا بە ڕوون   

 و جوانیی ڕەنگیداوەتەوە، زۆر بە ورد و جوانیی پەسنی ئەم ڕووداوە دەكات و دەیگێڕێتەوە دەڵێت:  

 ئیشارەی یەك سەر ئەنگوشتی، مەهی لەو دوورەوە شەق كرد

 (.524ل  1391هەر ئەو ئەنگوشتە بوو دەتوت فـوارەی ئــــاوی حەیوانـــــە )موودەڕیس،                                        

 

خوای  دروودی  پێغەمبەر  ژیاننامەی  كتێبەكانی  لە  كە  كردووە  تریشی  پەڕجوویەكی  باسی  شاعیر  "مەحوی"ـی  هەروەها 

ئاویان   تەنها كاسەیەك  لە ڕووبەڕبوونەوە و جەنگێكدا، هاوەڵەكانی حەزرەت  لە  ئەوەیە كەوا جارێكیان  ئەویش  لەسەربێت هەیە، 

وودی خوای لەسەربێت پەنجەی پیرۆزی خستە ناو كاسە ئاوەكەوە، ئاو لە نێوان لابووە، بەشی هەموویانی نەدەكرد، پێغەمبەر در 

 پەنجە و كاسەوە هەڵدەقووڵێت، بەجۆریك لەشكریكی سێسەد كەسی ئاویان خواردۆتەوە و دەست نویژیان هەڵگرتووە.

 سەری كرد ئاو ئەوەندە، لەشكریكی سیسەدی دا ئاو

 لەگەڵ ئاوی وچوو، بەخوا ئەو ئاوە ئابڕوومانە.

"مەلا عەبدولكەریمی مودەریس" لە كتێبی "نوری قورئاندا"    ،تەونی جاڵجاڵۆكە و هیلانەی كۆتر لەپاڵ ئەمانەدا باسكردنی پەڕجووی

نووسیوویەتی" حەزرەتی جوبرەئیل بە فەرمانی خودا سروشی  بۆ پێغەمبەر )د.خ( نارد تا لە ماڵەكەی دەربچێت، بچیت بۆ مەدینە بۆ  

ق" لە ماڵەكەی خۆیان بەشەو  بڵاوبوونەوەی پەیامە ئیسلامییەكە، پێغەمبەریش دروودی خوای لەسەربێت لەگەڵ "ئەبوبەكری صدی

بیانكوژن،  دواتر  و  بیانگرن  بۆئەوەی  بوون  بەدوایانەوە  سێبەر  وەكو  كافرەكان  بەڵام  "ثور"،  ئەشكەوتی  بۆ  لەوێشەوە  دەرچوون، 

 لەوكاتەی پێغەمبەر )د.خ( و هاوەڵەكەی لە ئەشكەوتی "ثور" دابوون، بێباوەڕەكان نزیكبوون بچن بۆ ناو ئەشكەوتەكەوە، بەڵام بە 

فەرمانی خودای تاك و تەنیا جاڵجاڵۆكە دەرگای ئەشكەوتی تەنی، دوو كۆتر لەناو دەمی ئەشكەوتەكە هێلانە و هێلكەیان كرد، كاتێك  

بەجێهیشت و  لە ژوورەوە، بۆیە شوێنەكەیان  نییە  تێدا  دیارە كەسی  بە جاڵجاڵۆكە و هێلانەكە كەوت، وتیان:  كافرەكان كە چاویان 

 ە قەسیدەكەی "مەحوی"ـی مەزن ڕەنگیداوەتەوە و ئاماژەیپێكراوە.  ڕۆیشتن. ئەم ڕووداوە ل

 لە ناو ئەو گورگ و ورچ و سەگ گەلە دەرچوو ) باذن الله ( 

 بەیاری غارەوە، یاری لە باری، ڕێ لە بەریانە

 وەكو خورشید و مەهـ پێی سەیریان لی هەڵبری تاغـــــار 

 لە غارا سەیری كرد ئەعدا كە وەك سیبەر لە دوویانــــــە 

 بەیەك دوو عەنكەبووت و كۆتری بی فام و بەستەزمان

 (.526: ل1391شوعوور و فەهمی گۆڕی لەو سەگ و ئیبلیس و دیوانە )موودەڕیس،                                   

 

ڕەنگدانەوەی ڕووداو و پەڕجووەكانی پێغەمبەر )د.خ(، لە قەسیدەی "بەحری نوور"ــی "مەحوی"ــی شاعیر گەلێك زۆرن، بەڵام ئێمە 

بە چاكمان زانی تەنیا باسی ئەم چەند نموونەی سەرەوە بكەین، چونكە ئەگەر باسی هەموویان بكەین، ئەوا سنووری باسەكەمان زۆر 

 فراوانتر دەبێت.  

 ـ ئاماژەكردن بە چەند ڕووداوێكی دیرۆكیی لە شەوی لە دایكبوونی پێغەمبەر )د.خ(:17

تەماشاى  ژیرانە  دنیا دەركەوتن، هەر كەسێك  لە  )د.خ(، چەند شتێكى سەیر  پێغەمبەر موحەممەد  لەدایكبوونى   لەپێش 

بكردایە دەیزانى دنیا بەڕێی گۆڕانەوەیە بە باریكى جوان، نزیكە بارودۆخێكی وابێتە ناو ئادەمیزادەوە، كە لە تاریكى و شەقاوەت و  

(. هەر لەگەڵ شەوی لەدایكبوونی پێغەمبەر )د.خ(، چەند 30: ل1982یاریى و ڕەحمەت. )مدرس،  زەحمەتەوە بكەوێتە ڕۆشنایی و بەخت

ڕووداوێكی گەورەی مێژوویی ڕوویانداوە، لەوانەش هیرشەكەی "ئەبڕەهەی حەبەشی" بۆ سەر "كەعبە". هەروەها "كوژانەوەی ئاگری 

كیسرا". وشكبوونی "كانیاوی ساوە" لە "ئوردن". هەموو ئەمانە لە    فارس". ئینجا داگیرساندنی بۆ ماوەی هەزار ساڵ و شەقبوونی "تاقی

 كتێبەكانی ژیاننامەی پێغەمبەر )د.خ( ئاماژەیان پێكراوە. "مەحوی"ـی شاعیریش هەندێك لەو ڕووداوانەی ئاماژەپێكردووە.

 كە تەشریفی قودوومێ هاتە دونیا، بارشیكی فه یـــچ 

 لە هەوری مەرحەمەت باری ، كە ئاساری نومایانــــە

 ڕشینەی ئاگری بەردایە عومری ئاگری )زەردەشـت(

 بەبەرقی بوو كە شەق بوو تاقی )كیسرا( بوو بەویرانـــە 

 دڵی سووتا بەزەردەشت و بەكەسری كیسرەوی ، گریا

 (507: ل1391ئەوەندە بەحری ) ساوا ( نم لە چاویدا بووەتە نانـــــــە )موودەڕیس،                                           

 

 

 ئەنجــــــام -18

ـ ئەدەبیاتی ئیسلامگەریی بینین و بڕوا و باوەڕبوونە بە جوانییەكانی خودا، لە ڕێی توانا و بیركردنەوەكانی مرۆڤ. بەشێك لە لایەنی 1

 گیانیی و بوونی مرۆڤ و تێڕامان لە جوانییەكانی خودا. 

ـ لەدووتوێی ئەدەبیاتی ئیسلامگەریی پێویستە شاعیر، ئەدیب تاڕادەیەكی زۆر خۆی بۆ مەسەلە و پرسی ناوەڕۆكی ئەدەبەكە یەكلایی  2

 بكاتەوە، لە سەرووی هەمووشیانەوە خۆیەكلاییكردنەوە بۆ یەكتاپەرستیی، پەرستی خودا.

ـ ئەدەبیاتی ئیسلامگەریی ڕەنگدانەوە و زایەڵەی دەقگەلی ئایینیین لە ئایەتەكانی قورئانی پیرۆز و فەرموودەكانی پێغەمبەر )د.خ( و  3

 جێنشین و یار و یاوەران. سەرهەڵدانی ئەم ئەدەبیاتە دەگەڕێتەوە بۆ سەردەمی پێغەمبەری ئیسلام. 

و 4 ڕۆژگار  تێپەڕبوونی  بە  بەڵام  درێژدەبێتەوە،  ئەمڕۆ  لە  بەر  سەدە  چواردە  نزیكەی  بۆ  ڕەگوڕیشەكەی  ئیسلامگەریی  ئەدەبیاتی  ـ 

 سەردەمە جیاوازەكان پانتایی ئەم ئەدەبیاتە بەرفراوان بووە.

ـ ئەدەبی ئیسلامگەریی وەك دەرچەیەك لەم جیهانە ئاڵۆز و بەرژەوەندخوازە، خۆی بە ئەدەبیاتێك دەناسێنێت، كە گوزارشت لە 5

گیانیی مرۆڤەكان دەكات، بەدیاریكراوی ئەدەبیاتی میللەت  و گەل و نەتەوە ئیسلامخوازەكان، لە ڕوانگەی ئەوەی   كرۆكی جیهانی 

ید و باوەڕێك بونیاد بنرێت، كە بنەما سەرەكییەكەی سوود و كەڵك و خزمەت بێت بۆ مرۆڤەكان، پێویستە ئەدەب لەسەر بنەمای د

 نەوەك تێكشكاندن و پوكانەوەیان. 

ـ ئەدەبیاتی ئیسلامگەریی كە دەبینین لە چوارچێوەی ئەم ئەدەبەدا سەنگەكە لەسەر لایەنی ناوەڕۆكی ئەم ئەدەبیاتە گیروساوەتەوە، 6

هەرچەندە لێكۆڵەر و ڕەخنەگر و تیۆردانەرانی ئەدەبیاتی ئیسلامگەریی بەشێوەیەك لە شێوەكان جەخت لەوە دەكەنەوە كە لە دووتوێی 

ئیسلامگە لەم ئەدەبیاتی  وردبوونەوە  و  تێڕوانین  بە  بەڵام  ئەدەبەكە،  ناوەڕۆكی  و  ڕوخسار  نێوان  لە  بەدیدەكرێت  هاوسەنگی  ریی 

ئەدەبیاتەدا ئەوەی بەدیدەكرێت لاسەنگییە لە نێوان لایەنی ڕوخسار و ناوەڕۆكی ئەدەبیاتەكەدا، ئەمەش بە سروشتی ئەدەبیاتەكەوە 

بێگومان نووسەر و ئەدیب و داهێنەر  ئەدەبیاتەكە زێتر  پەیوەستە،  بیانووی خۆیان هەیە كە  تاڕادەیەك  ئیسلامگەرییش  ئەدەبی  انی 

 گرنگی و بایەخ بە ناوەڕۆك دەدات، نەوەك ڕوخسار و فۆڕم و لایەنی هونەریی.

ـ ئەوەی لە تیۆری ڕەخنەیی ئیسلامگەریی درك و هەستی پێدەكەین بە حوكمی سروشتی تیۆرەكە، تاڕادەیەكی زۆر گرنگی و بایەخ بە  7

دەق دەدرێت، وەنەبێت ئەم گرنگی و بایەخدانە بە دەقیش ببێتە مایەی ئەوەی كە داهێنەری دەق و خوێنەر فەرامۆش بكرێن، بەڵكو  

 ێوەی تیۆری ڕەخنەی ئیسلامگەریی لە دەقەوە دەپڕژێتە سەر داهێنەری دەق و خوێنەری دەقەوە.گرنگی و بایەخدان لە چوارچ

و 8 ئایینیی  و  جیۆگرافیی  ڕووە  لە  بەتایبەت  هەیە  لایەنەی  جووت  ڕەگوڕیشەیەكی  تیۆرێكە  ئیسلامگەریی  ڕەخنەی  تیۆری  ـ 

چەكەرەیكردووە،  ئیسلامگەرییەوە  ئەدەبی  لە  كە  ڕۆژهەڵاتە،  دنیای  بە  سەر  ڕەگوڕیشەكەی  لە  یەكێك  كولتوورییەكەیەوە، 

كە ڕۆژئاوایە،  دنیای  بە  سەر  تریان  ڕەخنەی   ڕەگوڕیشەكەی  تیۆری  ڕۆژئاوا،  ئەدەبی  ڕەخنەی  تیۆری  چەندین  زەمینەسازی  بە 

 ئیسلامگەریی سەریهەڵداوە و ئاشكرا بووە و چەسپاوە.

دەق 9 بكات،  بێناز  هونەرییبوون  و  ئەدەبییبوون  بنەمای  لە  ئەدەبیی  دەقی  سەرلەبەری  نییە  ئەوەدا  لەگەڵ  ئیسلامگەریی  تیۆری  ـ 

 دابماڵرێت لە جوانیی و چێژ.

تیۆرە 10 ئەم  خودی  هەر  وەرگرتووە،  ئیسلامگەریی  نوێی  و  كۆن  ئەدەبی  ئەزموونی  لە  كەڵكی  ئیسلامگەریی  ڕەخنەی  تیۆری  ـ 

ڕەخنەییەش بەرەنجامی ئەو پاشخانە ئەدەبییەیە، ئەمەش بەو واتایەی ئەو بەرپرسیارێتی لە هۆشیاریی و ڕۆشنبیریی و مەعریفەیەی 

 ڵنیاییەوە بۆ ئەدەبیاتەكە دەگەڕێتەوە و تیۆرەكە لێیەوە سوودمەند بووە. كە لە تیۆرەكەدا ڕەنگیداوەتەوە بەد 

ـ شاعیرانی كورد بەرهەمێكی زۆریان ئافراندووە لە هەموو قۆناغە جیاجیاكاندا پێڕەویان لەم ناوەڕۆك و بابەتە ئیسلامییانە كردووە، 11

چونكە بەپێی ئەوەی كە كۆمەڵگای كوردەواری هەر لە مێژەوە كولتووری ئایینیی كاریگەری لە سەرهەبووە. پیرۆزیی و مەزنیی ئایین  

 و لەو كۆمەڵگایە و ماوەتەوە و بایەخی پێدراوە و بە پیرۆزیی ڕاگیراوە. وەك نەریتێكی با 

ـ زمانی شیعریی"مەحوی" و شاعیرانی تری كلاسیك ڕاستە بە زمانێكی تێكەڵ دەناسرێنەوە، بەڵام زمانی "مەحوی" تایبەتمەندییەكی 12

تری هەیە ئەویش ئەوەیە شاعیر لە قووڵاییەكانەوە لە زمان و كەرستە و پێكهاتە و بەشەكانی دەڕوانێت، ئەمەش پەیوەندی بە ئەوەوە 

اوی نغرۆی  ئایین و سۆفیتیی و عیرفانییەت و بەشێكی فەلسەفە بووە، لاكردنەوە لەم بابەتانە بە قووڵیی وای  هەیە "مەحوی" بە تەو 

 لە شاعیر كردووە مامەڵەیەكی تایبەت لەگەڵ زمان بكات و هەمیشە لایەنە ڕووكەشەكانی زمان تێبپەڕێنیت. 

ـ بەهۆی شێوازی ئەدەبەكەیەوە "مەحوی" چ لەسەردەمی خۆیدا، چ لەسەردەمی دوای خۆیدا دیاردەیەكی ئەدەبیی دەگمەنە، بۆیە  13

بەشێك لە لێكۆڵەر و ڕەخنەگران خودی "مەحوی" وەك ڕێچكە و ڕەوت و ڕێبازیك وێنادەكەن، بۆیە زاراوە و چەمكی "مەحویناسیی"  

 كی ئاشنان بە ئەدەبیات و ڕەخنەی كوردییەوە. و "مەحوییزم"، دوو زاراوە و چەم

ـ   شاعیر، ئەم شارەزابوونەی خۆی لە ئایین وەك سەرچاوەیەكی سەرەكی بەكارهێناوە بۆ وەدەستهێنانی زانیاری لەبارەی چیرۆكی 14

پێغەمبەر )د.خ(، هاوەڵەكانی و زیاتر شارەزابوون لە پەڕجووەكانی پێغەمبەر )د.خ(و چەندین بابەتی تری ئایینیی، چونكە ئاشكرایە 

 زۆری لەسەر ئاستی هزریی تەواوی ئەو كەسانە داناوە كە شوێنكەوتووی ئەو كتێبە ئاسمانییە دەبن.قورئان كاریگەرییەكی 

ئایینییەكان، هەندێكجار وای لە شاعیر ـ  ئەم شارەزابوون و قاڵبوون و نغرۆبوونەی "مەحوی" لە ئایین و بنەما و مەسەلە و بابەتە  15

كردووە كە مەلەی دژە ڕەوت بكات لە بەرامبەر ئەو پیاوە ئایینییە ڕیاكارانەی كە هەمیشە ئایین وەك پەیژەیەك بەكاردەێنن بەمەبەستی  

ەمەش بە ئاشكرا لە شیعر بەرزبوونەوەیان لە ئاست خەڵكە ڕەشۆكەكە و بەكارهێنانیان لەپێناو بەرژەوەندییە كەسییەكانیان، بێگومان ئ

و ئەدەبەكەی "مەحوی" ڕەنگیداوەتەوە. بۆ ئەم مەبەستە شاعیر شكۆی زاهید و دنیانەویستێك هەمیشە بە چاك و پەسەندتر دەزانێت  

 لە پیاویكی ئایینیی ڕیاكار و مفتەخۆر. 

 الإسلامی, قصیدە "بحری نوور" للشاعر الكردی "محوی" نموذجا.لمحە عن أدبیات و نظریە النقد 

 خلاصە.

قصیدە "بحری نوور" للشاعر الكردی "محوی" نموذجاً. یسلط الضوء بصورە أوسع على  هذا البحث الموسوم بـ"لمحە عن أدبیات و نظریە النقد الإسلامی،   

البحث الى جذور هذه    النظرە الأدبیە من المنظور الإسلامی و على وجه التحدید ما یتعلق بالادبیات و نضریە النقد الإسلامیە. بشكل عام، تمت الإشارە فی هذا

الاسلامی، لهذا الغرض، تطرقنا الى الشعر الدینی بالاضافە الى تناول جوانب و نواحی المضهر و المضمون فی قصیدە  الادبیات و من ثم تناولنا نضریە النقد  

و الصوفیە و  "بحری نوور" من منضور نضریە النقد الاسلامی. من الواضح أن أشعار الشاعر "محوی" شاملە و متعددە الأغراض: إذ تتضمن الاشعار الدینیە  

 فلسفیە و الاجتماعیە حیث قام بتألیف  قصائد رائعە لمعضم الموضوعات و الأغراچ الشعریەالعرفانیە و ال

 

 )الأدبیات الإسلامیە، النضریە النقدیە الإسلامیە، الشكل، اللغە، الوزن و القافیە،  المضمون، بحری نوور(.   الكلمات الرئیسیە:

Abstract 

This research, titled "An overview of the literature and theory of Islamic criticism, the poem "Bahri Noor" 

by the Kurdish poet "Mahwi" as an example" sheds light more broadly on the literary view from the Islamic 

perspective, specifically with regard to literature and Islamic criticism theory. In general, reference was made in 

this research to the roots of these literatures, and then we discussed the theory of Islamic criticism.There is no 

doubt that Mahwi's poems are comprehensive and multipurpose: they include religious, mystical, philosophical, 

and social poetry. He composed wonderful poems for most of the subjects and poetic purposes. 

